
ዓርብ 81ኛ ዓመት ቁጥር 315  ሐምሌ 15 ቀን  2014   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ከበካይ ጋዝ ... ወደ ገጽ 4 ዞሯል

‹‹የኢትዮጵያ   ... ወደ ገጽ 4 ዞሯል

ፎ
ቶ

፡ 
ዳ

ኜ
 አ

በራ

ሞገስ ጸጋዬ

አዲስ አበባ፡- የኢትዮጵያ ታሪክ አሸናፊነት በመሆኑ 
አሁንም የገጠማትን ችግር እያሸነፈች ወደ ብልጽግና 
ትሻገራለች ሲሉ የኦሮሚያ ክልል ምክትል ርዕሰ 
መስተዳድር አቶ አወሉ አብዲ አስታወቁ፡፡

የኦሮሚያ ክልል ምክትል ርዕሰ መስተዳድር አቶ 
አወሉ አብዲ የኢትዮጵያ ፕሬስ ድርጅት በጅማ ከተማ 
ባዘጋጀው ‹‹ስለኢትዮጵያ›› የውይይት መድረክ ላይ 
እንደገለጹት፤ የኢትዮጵያ ታሪክ አሸናፊነት በመሆኑ 
የገጠማትን ችግር  እያሸነፈች ወደ ብልጽግና ትሻገራለች፡፡ 

አቶ አወሉ እንደተናገሩት፤ የለውጡ አመራር ወደ 
አመራር በመጣ ማግስት  የተደረገበትን የግድያ ሙከራን 
በማለፍ ማሸነፍ ችሏል፡፡ ገድለው ሊያሸንፉን ሲሞክሩ 
እኛ ሞተን አሸንፈናል ብለዋል፡፡ 

እንደ አቶ አወሉ ገለጻ፤ የለውጡ መንግሥት ወደ 
ስልጣን ሲመጣ ካዝናው ባዶ ነበር፣ ደሞዝ መክፈል 
አልተቻለም፤ እንደ ሀገር ብዙ ብድር ነበረ፡፡ ነገር 
ግን በአጭር ጊዜ ውስጥ ይህን ሁሉ ችግር በማለፍ  
ብድሮቻችንን እየከፈልን ነው፡፡ ምርትም ወደ ውጭ 
በመላክ ሀገርን በለውጥ ጎዳና እየመራን በመሆኑ 
እያሸነፍን  እንሻገራለን፡፡ 

ጦርነት ውስጥ ሁነን ምርቶችን ወደ ውጭ 
እየላክን ነው ያሉት አቶ አወሉ፤የፕሮጀክት 
የመፈጸም  አቅማችንን አሳድገናል፤ እንዲሁም 
ለውጥ ባይመጣ የታላቁ የህዳሴ ግድብ አንደኛውም ዙር 
የውኃ ሙሌት አይካሄድም ነበር ሲሉ ገልጸዋል፡፡

ለውጥ ላይ በመሆናችን ብዙ የሚያሙ ነገሮች አሉ 

‹‹የኢትዮጵያ ታሪክ አሸናፊነት በመሆኑ የገጠማትን 
ችግር እያሸነፈች ወደ ብልጽግና ትሻገራለች››

- አቶ አወሉ አብዲ
የኦሮሚያ ክልል ምክትል ርዕሰ መስተዳድር

ያሉት አቶ አወሉ፤ ይህን መቻል አለብን፡፡ የበለጸጉ 
አገሮች ችግሮቻቸውን በቀላሉ ሳይሆን በመቻል ነው 
ያሳለፉት፡፡ ከሃምሳ አመት በፊት ኢትዮጵያውያን ለደቡብ 

ኮሪያ የስንዴ ድጋፍ አድርገዋል፡፡ ከሃምሳ አመት በኋላ 
ችግሮችን ችለው ለዘላቂነት የሚጠቅሙ መሠረተ 

ጌትነት ምህረቴ

አዲስ አበባ፡- ወጣቶች የፈጠራ ሀሳብን ወደ ተግባር 
ለመለወጥ ውጣ ውረዶች ቢያጋጥሙም ችግሮችን 
ወደ ዕድል በመቀየር  በሥራ ፈጠራ ስኬታማ መሆን 
እንደሚችሉ ሥራ ፈጣሪ ወጣቶች ተናገሩ፡፡

በጠቅላይ ሚኒስትር ጽሕፈት ቤት አዘጋጅነት ትናንት 

ችግሮችን ወደ ዕድል በመቀየር ስኬታማ መሆን እንደሚቻል 
ሥራ ፈጣሪ ወጣቶች ተናገሩ

በተካሄደው “ወጣቶች የነገዋ ኢትዮጵያ መሐንዲሶች” 
በሚል አዲስ ወግ ውይይት ሥራ ፈጣሪ ወጣቶች 
እንደገለጹት፤ የሥራ ፈጠራን ሀሳብ ወደ ተግባር ለመቀየር 
ውጣ ውረዶች ቢያጋጥመንም ችግሮቹን ወደ ዕድል 
መቀየር በመቻላችን ስኬታማ መሆን ችለናል፡፡ ተመራቂ 
ወጣቶችም ተቀጣሪ ከመሆን ይልቅ አካባቢያቸውን የቃኘ 
የሥራ ዕድል በመፍጠር ተጠቃሚ መሆን ይችላሉ፡፡

ከሦስት ሺህ ብር ካፒታል ተነስታ ዛሬ የቤትና ቢሮ 
ዕቃዎች ማምረቻ ድርጅት ባለቤት መሆኗን የገለጸችው 
ሥራ ፈጣሪዋ ወጣት ሚስጢረ ጎሳዬ ፤ብዙ ፈተናዎች 
ቢያጋጥሙኝም ፈተናዎቹን ወደ ዕድል በመቀየር 
ስኬታማ መሆን ችያለሁ፡፡ተመራቂ ተማሪዎችም ዝንባሌ 
ያቸው መነሻ አድርገው ሥራ ፈጥረው ቢሰማሩ  

ችግሮችን   ... ወደ ገጽ 4 ዞሯል

ዘላለም ግዛው
  
አዲስ አበባ:- ንጹሓንን የመግደል የአሸባሪዎች አባዜ 

ሰው ስሜታዊ ሆኖ ረብሻ ውስጥ እንዲገባ፣ ኢትዮጵያ 
እንድትተራመስ፣ እንድትፈርስ እና አካባቢውን የግጭት 
ማዕከል ለማድረግ ከመፈለግ የሚመነጭ መሆኑን  
የፖለቲካ ተንታኙ አቶ ሙሳ ሼኮ ገለጹ፡፡  

“ንጹሓንን የማጥቃት አባዜ 
ኢትዮጵያን በማተራመስ 

አካባቢውን የግጭት ማዕከል 
ለማድረግ ያለመ ነው”

- አቶ ሙሳ ሼኮ
የፖለቲካ ተንታኝ

‹‹ንጹሓንን   ... ወደ ገጽ 4 ዞሯል

ዳግማዊት ግርማ

አዲስ አበባ፡- በየዓመቱ ከ10 ሺህ በላይ ዜጎች በኤች 
አይቪ/ ኤድስ ሕይወታቸው እያለፈ መሆኑን የፌደራል 
ኤች አይቪ ኤድስ መከላከያና መቆጣጠሪያ ጽሕፈት ቤት 
አስታወቀ፡፡ በአጠቃላይ በመላው አገሪቱ ቫይረሱ 

በየዓመቱ ከ10 ሺህ በላይ 
ዜጎች በኤድስ ሕይወታቸውን 

እያጡ ነው
- ከ132 ሺህ በላይ ዜጎች በደማቸው 

ቫይረሱ መኖሩን አያውቁም

በየዓመቱ   ... ወደ ገጽ 4 ዞሯል

አዲስ ዘመን    ዓርብ ሐምሌ 15 ቀን 2014 ዓ.ምገጽ 2

ዜና

አዲሱ ገረመው

አዲስ አበባ፡- የአዲስ አበባ ፖሊስ በመዲናዋ በተለምዶ ሿሿ ተብሎ 
የሚጠራውን የወንጀል ድርጊት ለመከላከል በትኩረት እየሠራ መሆኑን 
አስታወቀ።  ድርጊቱን በተለየ ትኩረት ለመከላከል የኅብረተሰቡ ተሳትፎ 
እንደሚያስፈልግ ተገልጿል። 

የአዲስ አበባ ፖሊስ ሕዝብ ግንኙነት ዳይሬክተር ምክትል ኮማንደር 
ማርቆስ ታደሰ ለኢትዮጵያ ፕሬስ ድርጅት እንዳስታወቁት፤ በመዲናዋ 
በተለምዶ ሿሿ ተብሎ የሚጠራው ወንጀል በተለይም በሰዋራና 
ትራንስፖርት አካባቢዎች በኅብረተሰቡ ላይ እየተፈጸመ ይገኛል።  
ፖሊስ ወንጀሉን ለመከላከል ወንጀለኞችን በቁጥጥር ሥር ከማዋልና 
ለኅብረተሰቡ የጥንቃቄ መልዕክቶችን ከማድረስ ጀምሮ በርካታ 
ተግባራትን እያከናወነ ይገኛል።  

የወንጀለኞቹ የወንጀል አፈጻጸም ቴክኒክና ወንጀሉ በአብዛኛው 
የሚፈጸመው ከፖሊስ ቁጥጥርና እይታ ውጭ በሆኑ ቦታዎች ላይ መሆኑ 
ወንጀሉ እንዲስፋፋ ካደረጉት ምክንያቶች ውስጥ እንደሆኑ የገለጹት 
ምክትል ኮማንደሩ፤ ወንጀሉን ለመቀነስ በፖሊስ በኩል በተለያየ 
መልኩ የሚሠራ ሥራ እንዳለ ጠቅሰዋል።  በዚህም በተለያዩ ብዙኃን 
መገናኛዎች ኅብረተሰቡ ጥንቃቄ እንዲያደርግ ግንዛቤ እየተሠጠ እንዳለ፤ 
ድርጊቱ የሚፈጸሙባቸውን ቦታዎች በተለያየ መልኩ በግልጽና በስውር 
ጥበቃ ማድረግ፤ የተሰወሩ ቦታዎች፣ አደባባዮችና መሰል ወንጀሉ 
የሚፈጸምባቸው ሌሎች አካባቢዎች ላይ ትኩረት ተደርጎ እየተሠራ ነው 
ብለዋል። 

እንደ ምክትል ኮማንደሩ ገለጻ፤ በአንድ ተሽከርካሪ ውስጥ አንድ 
ትርፍ ቦታ ብቻ ለሚሳፈረውና ወንጀሉን ለሚፈጽሙበት ሰው የሚሆን 
ቦታ በማስቀረት በርከት ብለው የሿሿ ወንጀልን የሚፈጽሙ አሉ።  በዚህ 
ውስጥ አሽከርካሪውም ሆነ እንደ ረዳት ሆኖ እንቅስቃሴ የሚያደርገውም 
ጭምር የወንጀሉ ተሳታፊዎች ናቸው።  የሃይማኖት አባቶች በመምሰል፣ 
ከክልል የመጣ ሰው በመምስል፤ ወንጀል ፈጽመው የተያዙ በርካቶች 
ናቸው።  እነዚህ አካላት ኅብረተሰቡን በተለያዩ ቴክኒኮች በማታለል 
ሲዘርፉ  ቆይተዋል። 

ከዚህም ባሻገር አንዳንድ ጊዜ ወንጀሉ በማስገደድ እየተፈጸመ 
አደገኛ ወንጀል የሚሆንበት ሁኔታ አለ ያሉት ምክትል ኮማንደር ማርቆስ፤ 
ከተነቃባቸው ደግሞ ከተሽከርካሪ አውጥተው የሚወረውሩበት ሁኔታ 
እንዳለም ነው የተናገሩት።  ፖሊስ ወንጀሉን ለመከላከል ከሚሠራው 
ተግባር ጎን ለጎን ሕዝቡ ጥንቃቄ ማድረግ እንዳለበትም አሳስበዋል።  

በአሁን ወቅት በቀን ጭምር መሐል አደባባይ ላይ ድርጊቱ እየተፈጸመ 
እንዳለ ምክትል ኮማንደሩ ገልጸዋል።  ፖሊስም በጥናት በተለዩ ቦታዎች 
ላይ ቋሚ ጥበቃ የማድረግ ሥራ እያከናወን መሆኑን አስታውቀዋል።  
ኅብረተሰቡ በሚሰጣቸው መረጃዎች አማካኝነት ሌሎች ጥበቃዎችም 
እንደሚደረጉ ጠቁመዋል።  ከዚህ ባሻገር በየአካባቢው ያሉ ወጣቶችና 
ነዋሪዎች በበጎ ፈቃደኝነት በወንጀል መከላከሉ ዘርፍ ከፖሊስ ጋር 
እየሠሩ እንዳለም አመላክተዋል።  በተለይም በምሽት “የትኛው ቦታ ላይ 
ምን አይነት ጥበቃ መደረግ አለበት የሚለውን አቅደን እየተንቀሳቀስን 
ነው” ብለዋል። 

ኅብረተሰቡ ሰዋራ ቦታዎችና የትራንስፖርት መስጫ ቦታዎች 
ላይ ጥንቃቄ ማድረግ እንዳለበት በመምከር  ወንጀል ፈጻሚዎቹ 
ማንን መስረቅ እንዳለባቸው በተጠና መንገድ ስለሚንቀሳቀሱ ሕዝቡ 
በነቃ መንፈስ የድርጊቱ ሰለባ ከመሆን ራሱን መጠበቅ እንዳለበትም 
አስገንዝበዋል።   

ሕዝቡ እርስ በእርስ በመተሳሰብና በመተባበር እንዲሁም ለጥፋት 
የተሠማሩ ተሽከርካሪዎችን ሰሌዳ ቁጥር በመመዝገብ ለሚመለከተው 
አካል በመስጠት መተባበር እንዳለበት፤ ከዚህ ጋር ተያይዞ ያሉ 
መረጃዎችንም ለፖሊስ መስጠት እንዳለበት አሳስበዋል። ፖሊስ 
በተጠናከሩ መረጃዎች መሠረት ወንጀል ፈጻሚዎችን በቁጥጥር ሥር 
የማዋልና ምርመራ የማድረግ ሥራ እንደሚሠራ፤ ጉዳዩ የሚያስከስስ 
ሆኖ ሲገኝ ደግሞ በሚመለከተው የፍትህ አካል ክስ እንዲመሠረትባቸው 
በትኩረት እየሠራ እንዳለ አመላክተዋል። 

ፖሊስ በየትኛውም ሁኔታ ወንጀል እንዳይፈጸም ትኩረት አድርጎ 
የሚሠራው ወንጀል የመከላከሉን ሥራ ነው ያሉት ምክትል ኮማንደሩ፤ 
ሿሿን ጨምሮ እንደ ስርቆት፤ ግድያ፣ ቅሚያ ያሉ ወንጀሎችን በተለየ 
ትኩረት ለመከላከል የኅብረተሰቡ ተሳትፎ እንደሚያስፈልግም 
ተናግረዋል።  

የአዲስ አበባ ፖሊስ “የሿሿ” 
ወንጀልን ለመከላከል በትኩረት 

እየሠራ መሆኑን አስታወቀ

ገመቹ ከድር

አዲስ አበባ፡- በሁለት ዓመት ውስጥ 
በተሰጠው ስልጠና በ12ሺህ ወጣቶች ሕይወት ላይ 
አዎንታዊ ለውጥ መታየቱን ብሬክስሩ ትሬዲንግ 
አክስዮን ማህበር አስታወቀ።  ሥራው እንደ ሀገር 
የተጀመረውን የዜጎች ልማት ሥራ እንደሚያግዝ 
ተገልጿል።  

የብሬክስሩ ትሬዲንግ አ/ማ የቦርድ ሰብሳቢ 
አቶ ነጻነት ዘነበ የአክስዮን ማኅበሩን ሥራዎች ይፋ 
ለማድረግ በተዘጋጀው መድረክ ላይ እንደገለጹት 
ማኅበሩ የወጣቶችን አስተሳሰብ በመለወጥ የሥራ 
እድል በሚፈጥሩ ሥልጠናዎች ላይ ትኩረት 
አድርጎ በመሥራት አዎንታዊ ለውጥ እያስመዘገበ 
ይገኛል።  

ማኅበሩ የስልጠና ማዕከል በማቋቋም ለሁለት 
ዓመት ተኩል በሰጠው ስልጠና 12ሺህ ዜጎች የግል 
ሕይወታቸውን በመቀየር በአዎንታዊ መንገድ 
ሕይወታቸውን እየመሩ ይገኛሉ ያሉት አቶ ነጻነት፤  
ወጣቶችም ወደ ስልጠናው እንዲመጡ በማድረግ 
ተስፋ ሰጪ ሥራዎች በመሥራት ላይ እንደሚገኝ 
ገልጸዋል።  

እንደ አቶ ነጻነት ገለጻ እስከ አሁን ድረስ 
በተሰጠው ስልጠና ወደ 30 ሚሊዮን ብር 
በኮሚሽን መልክ ለሥራ ዕድል ፈጠራ በማዋል 
ወጣቶች ተጠቃሚ እንዲሆኑ ተደርጓል ያሉት 
ሰብሳቢው፣ ሥልጠናው ከኢኮኖሚያዊ 
ጠቀሜታው ባሻገር ውስጥ ሕሊና እንደ ገና አድርጎ 
ፕሮግራም እንዲቀርጹ በማድረግ ከነበሩበት ወደ 
መልካምነት እንዲመጡ የሚያደርግ ነው ብለዋል።  

ከዚህም የተነሳ ብዙ ወጣቶች ከሱስ 
ወጥተዋል፣ የመናገር ድፍረት የሌላቸው 
የመናገር ድፍረት አግኝተው ተግባቦታቸው 
ጨምሯል፣ ተስፋ የቆረጡ ሰዎች ደስተኛ ሆነው 
ሕይወታቸውን እንዲመሩ ተደርገዋል ብለዋል። 

ንባብ ትውልድ ለመፍጠር የተጀመረውን 

ማኅበሩ ለ12 ሺህ ወጣቶች የሕይወት ክሒሎት 
ስልጠና መስጠቱን አስታወቀ

ሙሳ ሙሐመድ

አዲስ አበባ፡- በኢትዮጵያ ያሉት ሁሉም የግልና 
የመንግሥት ተቋማት ከተቋቋሙለት ዓላማ ባሻገር 
የኩላሊት ሕሙማን መርጃ ላይ ትኩረት ሊያደርጉ 
እንደሚገባ የኩላሊት ሕመምተኞች እጥበት በጎ አድራጎት 
ድርጅት ገለጸ፡፡

በኢትዮጵያ የኩላሊት ሕመምተኞች እጥበት በጎ 
አድራጎት ድርጅት ዋና ሥራ አስኪያጅ አቶ ሰለሞን አሰፋ 
እንደተናገሩት፣ በኢትዮጵያ ያሉት ሁሉም የመንግሥትና 
የግል የትምህርት፣ የቢዝነስ፣ የትራንስፖርትና ማኅበራዊ 
አገልግሎት ሰጪ ተቋማት ከተቋቋሙለት ዓላማ ባሻገር 
በኩላሊት ሕሙማን መርጃ ላይ ትኩረት ሊያደርጉ 
ይገባል፡፡

በሀገራችን ከፍ ያለ ቁጥር ያለው ሕዝብ የኩላሊት 
ሕመም ጋር አብሮ እየኖረ እንደሆነ የተናገሩት አቶ 
ሰለሞን፣ ኩላሊት በተፈጥሮ ታጋሽ በመሆኗ 25 
በመቶ ጉዳት እስኪደርስባት ድረስ የሕመሙን ጫና 
ትቋቋማለች፡፡ በዚህም ሰዎች ከሕመሙ ነፃ የሆንን 
ይመስለናል፡፡ ነገር ግን ማንም ሰው ከኩላሊት ሕመም ነፃ 
ነኝ ማለት አይችልም፡፡ ነፃ ነኝ ለማለት በሕክምና ተቋማት 
በተከታታይ ማረጋገጥ አለብን ሲሉም ተናግረዋል፡፡

በቀላሉና በፈለግነው ሁሉ በትንሽ ዋጋ የኩላሊት 
ጤናማነትን ለማረጋገጥ እንዲያስችለን ለዚሁ ዓላማ 
የሚገነባውን ሕንፃ ለማስጨረስ ሁላችንም መረባረብ 
አለብን ሲሉም ተናግረዋል፡፡

ተቋሙን እውን ለማድረግ የተለያዩ የገቢ ማሰባሰቢያ 
ሥራዎች መጀመራቸውን የጠቀሱት አቶ ሰለሞን፣ 
ግለሰቦችን የመጠየቅ፣ በተቋማት ከሚደረጉ ክፍያዎች 
ጋር ታሳቢ የሚደረግ በግልጽ የተወሰነ የገንዘብ መጠን 
ማሰባሰብ እንደታሰበም ተናግረዋል፡፡

በግለሰብ ደረጃ የሆቴል ባለቤቶች፣ የግል ትምህርት 

ሁሉም ተቋማት ከዓላማቸው ባሻገር ለኩላሊት ሕሙማን 
መርጃ ትኩረት ሊያደርጉ እንደሚገባ ተገለጸ

ቤቶችና ተቋማት በቅንነት መጀመራቸውን ያወሱት 
አቶ ሰለሞን በአቃቂ ቃሊቲ ክፍለ ከተማ የሚገኘው 
ኖላዊ ትምህርት ቤት ከወላጆች ጋር በመምከር 
ሥራውን ሊያስጀምር እንደሆነም አመላክተዋል፡፡

ሥራውን ለማስፋትም ከከተማ አስተዳደሩ 
ትምህርት ቢሮ ጋር በመሆን በሰፊው ለመሥራት 
መታሰቡን አቶ ሰለሞን አክለው ተናግረዋል፡፡

የኖላዊ ትምህርት ቤት መሥራችና ባለቤት አቶ 
ተስፋዬ አግዛው፣ በበኩላቸው በተቋማቸው ያሉትን 
መምህራን ተነሳሽነቱን ወስደው በክፍለ ከተማው 
የማሰባሰብ ሥራውን  እንደሚሠሩ ገልጸዋል፡፡

ለአገርና ለወገን የሚጠቅሙ፣ በችግር ወቅት 
ጭንቀትን የሚጋራና ብዙ ሥራዎችን እየሠራ 
ላለው የኩላሊት እጥበትና ሕክምና ማዕከል 
ግንባታ መሳካት የበኩላቸውን ለማድረግ 

እንደማይታክታቸው የተናገሩት አቶ ተስፋዬ፣ 
በ2014 የኖላዊ ትምህርት ቤት የወላጅ ቀን ሲከበር 
ብቻ የተለያዩ ተቋማትንና ግለሰቦችን አሰተባብረው 
በማሰባሰብ 131 ሺህ ብር በላይ ገቢ ለማዕከሉ 
ግንባታ እንዲውል አበርክተዋል፡፡ 

ማዕከሉ የሕሙማን ችግር መቅረፍ ብቻ 
ሳይሆን የቤተሰቡንና የወዳጅ ዘመዶችን ጭንቀት 
ጭምር የሚቀርፍ ነው ያሉት አቶ ተስፋዬ፤ ይህን 
ችግር ለመቅረፍና ለመጋራት በበጎ ዓላማ የተነሳውን 
ተቋም ግንባታ ከዳር ለማድረስ በመረባረብ መቼ፣ 
እንዴትና በማን ላይ ነገ ሊከሰት እንደሚችል 
የማናውቀውን ችግር የሚቀርፍልንን ተቋም አብረን 
ለመገንባት ሁሉም የበኩሉን ማበርከት አለበት 
ብለዋል፡፡

ብሬክስሩ ትሬዲንግ አ.ማ ቦርድ ሰብሳቢ 

አቶ ነጻነት ዘነበ

ሥራ ለማገዝ 20 ሺህ ብር የሚገመት መጽሐፍት 
በእለቱ ለአብርኆት ቤተ መጽሐፍት መሰብሰቡን 
ገልጸዋል። 

ሌሎችን በማካተት በፋይናንስ ላይ ጥሩ 
ልምድ ካለው ኬንያ ውስጥ ከሚገኘዉ ጆፕ 
ክሪኤሽን ጋር መግባቢያ ሰነድ በመፈራረም የተሻለ 
ሥራ እድል ለመፍጠር እየተሠራ ነው ያሉት 
ሰብሳቢው፤  በሁለቱም ቦታ እንደየአስፈላጊነቱ 
ስልጠናውን በመስጠት በአፍሪካ ለአፍሪካውያን 
የሚለውን አስተሳሰብ ዕውን ለማድረግ ያግዛል 
ብለዋል። 

ጆፕ ክሪኤሽን እንደ ቢዮንድ ቦርድ ሰብሳቢ 
እዲዝ ኘጋኤ በበኩላቸው በብሬክስሩ ትሬዲንግ 
አክሲዮን ማኅበር ሥልጠና በዜጎች ላይ የታየውን 
ማኅበራዊና ኢኮኖሚያዊ ለውጥ አድንቀዋል።  

ወጣቶች በገንዘብ ብቻ ሳይሆን በስነ ልቦናቸው 

ብቃት ኖሯቸው በራሳቸው በመተማመን የፈለ 
ጉትን ሥራ መርጠው ሲሠሩ ያስደስታል ያሉት 
ሰብሳቢዋ እንዲህ ዓይነት ወጣቶችን በጋራ 
እየገነባን ከሄድን ወደፊት ማየት ለምንፈልጋት 
አንድ አፍሪካ እውን ይሆናል ብለዋል። 

በኬንያ በጆፕ ክሪኤሽን ስልጠና ገንዘብ 
እንዴት እንደሚመሩ ይማራሉ፣ በራስ መተማ 
መንና ጥንካሬ እንዲፈጠርላቸው በማድረግ 
የሚፈልጉትን ሥራ መርጠው በመሥራት ኅብረተ 
ሰቡን እንደሚያገለግሉ ይማሩበታል።  

በመድረኩ ላይ የተገኙ ወጣቶች በብሬክስሩ 
ትሬዲንግ አክሲዮን ማኅበር ሥልጠና ከማግ 
ኘታቸው በፊት ሕይወት አስቸጋሪ እንደነበረች 
ገልጸዋል። ከስልጠና በኋላ ማኅበራዊና 
ኢኮኖሚያዊ ሕይወታቸው መሻሻሉን በመድረኩ 
ላይ መስክረዋል። 

ጆፕ ክሪኤሽን እንደ ቢዮንድ ቦርድ ሰብሳቢ 

እዲዝ ኘጋኤ

ዜና

ሞገስ ጸጋዬ  

አዲስ አበባ፡- ኢትዮጵያ በየዓመቱ ተላላፊ ባልሆኑ 
በሽታዎች 31 ነጥብ 3 ቢሊዮን ብር እንደምታጣ በጤና 
ሚኒስቴር ተላላፊ ያልሆኑ በሽታዎች መከላከልና ቁጥጥር 
ቡድን መሪ የሆኑት አቶ አዲሱ ወርቁ አስታወቁ፡፡

የጤና ልማትና ጸረ ወባ ማኅበር በትናንትናው ዕለት 
ባዘጋጀው መድረክ ጤናማ ያልሆነ አመጋገብና ተላላፊ 
ያልሆኑ በሽታዎች እያደረሱ ያሉትን ጉዳት የሚዳስስና 
የመፍትሔ አቅጣጫዎችን የሚያመላክት ውይይት 
ተካሂዷል፡፡

በጤና ሚኒስቴር ተላላፊ ያልሆኑ በሽታዎች 
መከላከልና ቁጥጥር ቡድን መሪ የሆኑት አቶ አዲሱ 
ወርቁ ‹‹ጤናማ ያልሆኑ በሽታዎች በማኅበረሰብ ጤናና 
በሀገራችን ኢኮኖሚ ላይ እያደረሱ ያለው ተጽዕኖ›› 
በሚል ርዕስ ጥናታዊ ጽሑፍ አቅርበዋል፡፡ በጥናታዊ 
ጽሑፋቸው እንደገለጹት ጤናማ ባልሆነ አመጋገብ እንደ 
ልብ፣ ሳንባ፣ ካንሰር፣ስኳርና የደም ግፊት፣ ያሉ ተላላፊ 

ያልሆኑ በሽታዎች በዓለም ደረጃ በየሁለት ሰከንድ  አንድ 
ሰው  ይገድላሉ፡፡ 

ተላላፊ ባልሆኑ በሽታዎች የሚሞቱ ሰዎች ከጊዜ ወደ 
ጊዜ እየጨመረ ነው፡፡ ሲጋራ ማጨስ፣ አልኮል መጠጣት፣ 
የአካል እንቅስቃሴ አለማድረግና የተመጣጠነ ምግብ 
አለመመገብና የአየር ብክለት ተላላፊ ላልሆኑ በሽታዎች 
አጋላጭ ናቸው፡፡ በተቃራኒው ደግሞ አትክልትና ፍራፍሬ 
የመመገብ ልምድ አለመኖሩ ተላላፊ ያልሆኑ በሽታዎች  
በገዳይነታቸው  እንዲቀጥሉ አድርጓቸዋል ብለዋል፡፡

በኢትዮጵያ ተላላፊ ያልሆኑ በሽታዎች ከፍተኛ 
የሆነ ማኅበራዊና ኢኮኖሚያዊ ቀውስ እያስከተሉ ነው 
ያሉት አቶ አዲሱ፤ ተላላፊ ባልሆነ በሽታ የተያዘ ሰው 
እድሜ ልኩን መድኃኒት ተጠቃሚ የማድረግ ባሕሪ 
ያላቸው በመሆኑ ለከፍተኛ ወጭ ይዳርጋሉ፤ ብቃት 
ያለው ሠራተኛ እንዳይኖር በማድረግ ሀገርን ለከፍተኛ 
ኪሳራ ይዳርጋል፡፡ ይህም ኢትዮጵያ በየዓመቱ ተላላፊ 
ባልሆኑ በሽታዎች 31 ነጥብ 3 ቢሊዮን  ብር  እንድታጣ 
እያደረጋት ነው ያሉት አቶ አዲሱ፤ በአገር ኢኮኖሚም 

ላይ ከፍተኛ ጉዳት እያደረሰ ነው፤ ከአጠቃላይ ሀገራዊ 
ምርት 1 ነጥብ 8 ከመቶ ላይ አሉታዊ ተጽዕኖ እያሳደረ 
ነው ብለዋል፡፡

በየዓመቱ በዓለም ደረጃ ከሚሞቱ ሰዎች መካከል 71 
በመቶ ያህሉ ወይም 41 ሚሊዮን ሰዎች ተላላፊ ባልሆኑ 
በሽታዎች ይሞታሉ ያሉት ጥናት አቅራቢው፤ ካንሰርና 
ከልብ ጋር የሚገናኙ በሽታዎች ትልቁን ቁጥር ይይዛሉ 
ብለዋል፡፡ በኢትዮጵያ በየዓመቱ ከሚሞቱት ሰዎች 
መካከል 39 በመቶ ተላላፊ ባልሆኑ በሽታዎች የሚሞቱ 
ሲሆን ከልብ ጋር የሚገናኙ በሽታዎችና  ካንሰር ከፍተኛ 
ቁጥር እንደሚይዙ ገልጸዋል፡፡ በዓለም ደረጃ በየዓመቱ 
በደም ግፊት አስር ነጥብ አምስት ሚሊዮን ሰዎች 
ይሞታሉ፤ በቲቪ፣ በኤች አይ ቪ፣ በወባ፣ በተቅማጥ 
የሚሞቱ ሰዎች ተደምረው በደም ግፊት የሚሞቱ ሰዎች 
ቁጥርን አይደርስም ብለዋል፡

ተላላፊ ያልሆኑ በሽታዎችን በመከላከል ተጠቃሚ 
መሆን እንደሚቻል የገለጹት አቶ አዲሱ፤ተላላፊ 
ስላልሆኑ በሽታዎች ግንዛቤ በመፍጠርና ቀድሞ 

በመከላከል በየዓመቱ ከአልኮል 2 ነጥብ 8፣ ከአካል 
ብቃት እንቅስቃሴ 5 ነጥብ 8፣ ከጨው 6 ነጥብ 2 ፣ 
ከሲጋራ 3 ነጥብ 1 ቢሊዮን ብር ማትረፍ ይቻላል፡፡ 
እንዲሁም ከአስራ አምስት ዓመት በኋላ 242 ቢሊዮን 
ብር ማትረፍና የ220 ሺህ ሰዎችን ሕይወት መታደግ 
ይቻላል፡፡ የግንዛቤ ማስጨበጥ ሥራ መሥራት፣ ጠንካራ 
ሕጎችን ማውጣት፣ ቅንጅታዊ አሠራርን መዘርጋት፣ 
ለአካል እንቅስቃሴ ማዘውተሪያ ቦታ መዘጋጀትና  ድህነት 
ቅነሳ ላይ በትኩረት መሠረት  ተላላፊ ያልሆኑ በሽታዎችን 
ለመቀነስ እንደሚረዳ አስገንዝበዋል፡፡

የጤና ልማትና ጸረ ወባ ማኅበር ምክትል ዋና 
ዳይሬክተር አቶ አክሊሉ ጌትነት በበኩላቸው፤  ከቅርብ 
ጊዜ ወዲህ በሀገራችን ተላላፊ ባልሆኑ በሽታዎች የሚሞቱ 
ሰዎች ቁጥር እየጨመረ ነው፡፡ አሁናዊው በሀገራችን 
ያለው የአመጋገብ ሥርዓት ልክ አለመሆንና በወጣቱ ዘንድ 
የተለመደው በፋብሪካ የተቀነባበሩ የታሸጉ ምግቦችን 
መመገብ ተላላፊ ያልሆኑ በሽታዎች እንዲስፋፉና 
የበርካታ ዜጎችን ሕይወት እየቀጠፈ መሆኑን ገልጸዋል፡፡

ኢትዮጵያ በየዓመቱ ተላላፊ ባልሆኑ በሽታዎች 31 ነጥብ 3 
ቢሊዮን ብር እንደምታጣ ተገለጸ

ክፍለዮሐንስ አንበርብር

አዲስ አበባ፡- ከተለያዩ የዓለም ሀገራት የሚገኙ 
ዲያስፖራዎች በኢትዮጵያ ኢንቨስትመንት ውስጥ 
በሰፊው እንዲሳተፉ የኦሮሚያ ዲያስፖራዎች ማህበር 
ትልቅ ሚና እየተወጣ መሆኑ ተገለፀ፡፡ የማኅበሩ አሠራር 
ላይ እንቅፋት የሚፈጥሩ አካላትን ለማስታገስ የክልሉ 
መንግሥትና የክልሉ ፍትሕ ቢሮም ትኩረት እንዲሰጥ 
ተጠይቋል፡፡

የኦሮሚያ ዲያስፖራዎች ማኅበር ምክትል 
ፕሬዚዳንት ዶክተር ቶላ ገዳ በተለይም ለኢትዮጵያ ፕሬስ 
ድርጅት እንዳስታወቁት፤ በተለያዩ የዓለማችን ክፍሎች 
የሚገኙ ትውልደ ኢትዮጵውያንና ኢትዮጵያውያን 
በሀገሪቱ ኢንቨስትመንት ላይ በሰፊው እንዲሳተፉ 
ማኅበሩ ዘርፈ ብዙ ተግባራትን ሲያከናውን መቆየቱን 
አስገንዝበዋል፡፡

ማኅበሩ ከመመሥረቱ በፊት፤ ዲያስፖራዎች 
ወደ ሀገራቸው ከገቡ በኋላ ስለኢንቨስትመንት መረጃ 
ለማግኘት በእጅጉ ይቸገሩ ነበር፡፡ ከዚህም በተጨማሪ 
ወደሚፈልጉት ሥራ ለመግባት የቢሮክራሲ መብዛትና 
የአሠራሮች መወሳሰብ ሀገራቸውንና ሕዝባቸውን 
ለማገልገል በሚያደርጉት ጥረት ላይ ጫና ያሳድር ነበር፡፡ 
ይሁንና የኦሮሚያ ዲያስፖራዎች ማኅበር ከተመሠረተበት 
2007 ዓ.ም ወዲህ ዲያስፖራዎችን በአመቺ መንገድ 
ለማስተናገድ መልካም አጋጣሚዎች ተፈጥረዋል 
ብለዋል፡፡

እንደ ፕሬዚዳንቱ ገለፃ፤ ማኅበሩ 11ሺ በላይ አባላት 
ያሉት ሲሆን እነዚህን በተለያዩ አውድ መረጃ በመስጠትና 
የማግባባት ሥራ በማከናወን በሀገራቸው ላይ መዕዋለ 
ንዋያቸውን ፈሰስ አድርገዋል፡፡ በዚህም የተነሳ በአሁኑ 
ወቅት እስከ 100 ሚሊዮን ብር ድረስ ኢንቨስትመንት 
እያከናወኑ የሚገኙ አባላት መኖራቸውን ገልፀዋል፡፡ 
ትምህርት፣ ሆቴልና ቱሪዝም፣ ጨርቃጨርቅ፣ ሪልስቴት፣ 
ሕክምና እና በመሳሰሉት ዘርፎች ላይ መሠማራታቸውን 
አስገንዝበዋል፡፡ መንግሥትም የመሥሪያ ቦታዎችን 
በማቅረብ፣ አመቺ አሠራሮችን በመዘርጋትና በመሳሰሉት 
ጉዳዮች ላይ ድጋፍ እያደረገ በመሆኑ ዲያስፖራው ወደ 
ሀገሩ ፊቱን እንዲያዞር አድርጎታል ብለዋል፡፡ 

እንደ ዶክተር ቶላ ገለጻ፤ ማኅበሩ በርካታ ሥራዎችን 
እያከናወነ ቢሆንም አሁንም ድረስ ዘርፈ ብዙ ችግሮች 
መኖራቸውን አመልክተዋል፡፡ በሀገሪቱ የተለያዩ 
አካባቢዎች የሚስተዋለው የፀጥታ መደፍረስ፣ በዩክሬንና 
ራሺያ መካከል የተፈጠረው ጦርነት እና የኮሮና ቫይረስ 
ስርጭት እንደ ሀገርም አሉታዊ ጫና አሳድሯል፡፡ 
በተለይም ደግሞ የግንባታ ግብዓቶች ከፍተኛ ጭማሪ 
ማሳየት፣ የውጭ ምንዛሪ እጥረት፣ ከፍተኛ የትርፍ 
ህዳግ እና ሌሎች ምክንያታዊ ያልሆኑ የገበያ መዛባትን 
የሚያስከትሉ ሁኔታዎች ዲያስፖራው በስፋት 

ዲያስፖራዎች ኢንቨስትመንት ላይ በሰፊው 
እንዲሳተፉ ማኅበሩ ሚናውን እየተወጣ ነው

እንዳይሳተፍ ጫና ማሳደሩንም ገልፀዋል፡፡
ዶክተር ቶላ እንዳሉት፤ የኦሮሚያ ዲያስፖራዎች 

ማኅበር 2007 ዓ.ም ከተመሠረተበት ጊዜ ወዲህ ዘርፈ 
ብዙ ተግባራትን እያከናወነ ቢሆንም የአመራር ለውጥ 
ባለመደረጉ እና ከማኅበሩ መተዳደሪያ ደንብ ውጪ 
የሚሠሩ ተግባራት በመኖራቸው ዲያስፖራውን ለመሳብ 
የሚደረገው ጥረት እንዳይሰናከል ትኩረት ሊሰጠው 
እንደሚገባ ጠቁመዋል፡፡ 

ማኅበሩ ቀደም ሲል ሲከተል የነበረው የፋይናንስ 
አጠቃቀም በፕሬዚዳንቱ ምክትል ፕሬዝዳንቱ እና 
ማናጀሩ ፊርማ ገንዘብ ይንቀሳቀስ እንደነበር አስታውሰው፤  
በአሁኑ ወቅት ግን በባለሙያዎች የሚንቀሳቀስ በመሆኑ 
የገንዘብ ብክነት እንዳይከሰት ጠቅላላ ጉባዔ ሊወሰን 
ይገባል የሚል አቋም እንዳለም ጠቁመዋል፡፡ ይህንንም 
በተመለከተ ለማኅበሩ መመሥረት ትልቅ ድጋፍ ያደረገው 
የኦሮሚያ ክልል መንግሥት እና የክልሉ ፍትሕ ቢሮም 
ትኩረት እንዲሰጡት አሳስበዋል፡፡ 

ዳግማዊት ግርማ

አዲስ አበባ፡- ከንግዱ ማኅበረሰብ በሚዋጣ 20 
ሚሊዮን ብር የክረምት በጎ ፈቃድ አገልግሎት ሊያከናውን 
መሆኑን የአዲስ አበባ ንግድና የዘርፍ ማኅበራት ምክር 
ቤት (አዲስ ቻምበር) አስታወቀ፡፡

በአዲስ አበባ ንግድና የዘርፍ ማኅበራት ምክር ቤት 
አስተባባሪነት የሚከናወን “የግሉ ዘርፍ ጥምረት በኑሮ 
ውድነት ላይ” የተሰኘ የክረምት በጎ ፍቃድ አገልግሎት 
የሚከወንበት አዲስ ፕሮጀክት በትላንትናው እለት ይፋ 
ተደርጓል።

በመርሐ ግብሩ ላይ የምክር ቤቱ (የአዲስ ቻምበር) 
ፕሬዚዳንት ወይዘሮ መሰንበት ሸንቁጤ እንደገለፁት፤ 
20 ሚሊዮን ብር ከንግዱ ማኅበረሰብ በማሰባሰብ ወጪ 
የሚደረግበት የክረምት በጎ ፈቃድ አገልግሎት ሊከወን 
ነው፡፡

የቻምበሩ ፕሬዚዳንት በንግግራቸው፤የንግዱ ማኅበረ 
ሰብ የኑሮ ውድነትን በማረጋጋት እንዲሁም ማኅበራዊ 
ኃላፊነትን መወጣት ላይ የራሱን አስተዋጽዖ ማበርከት 
ይጠበቅበታል ብለዋል።

ፕሬዚዳንቷ፤ ምክር ቤቱ በሀገሪቱ በተለይም 
በከተማችን እየሰፋ የመጣውን ድህነት፣ የኢኮኖሚ 
ችግሮችና የዋጋ መናር በዜጎች፣ ነዋሪዎችና በተቀጣሪ 
ሠራተኞች ላይ ያስከተለውን ከፍተኛ የኑሮ ውድነት 
በመገንዘብ  አባላቱ ሊያደርጉ ስለሚገባው ተጨባጭ 
የማኅበራዊ ኃላፊነት እንዲሁም የግንዛቤ ሥራዎችን 
ይሠራል ብለዋል፡፡ 

በንግድና የዘርፍ ማኅበራት ምክር ቤት አስተባባሪነት 
በሚከወነው የክረምት በጎ ፈቃድ አገልግሎት ላይ የማዕድ 
ማጋራት፣ የችግረኞችን ቤት ማደስ እንዲሁም የአረንጓዴ 
አሻራ መርሐ ግብር እንደሚከወንም ፕሬዚዳንቷ 
ገልፀዋል።

ኩባንያዎች በተናጠልና በያሉበት የሚወጡትን 
የማኅበራዊ ኃላፊነት ሥራ እናደንቃለን፤ እውቅናም 
እንሰጣለን ያሉት ወይዘሮ መሰንበት፤ ይሁን እንጂ 
በተደራጀ ሁኔታ  አቅም ፈጥረን ብንሠራ ደግሞ ተጽእኖ 
እንፈጥራለን፤ የተሰባሰበው አቅም በራሱ ትልቅ ለውጥ 
የሚያመጣ የልማት አጋር ነው ብለን እናምናለን ሲሉ 
ገልጸዋል፡፡ 

የንግዱ ማኅበረሰብ አባላት በተለይም በምግብ 
ማምረት፣ ከውጪ ማስገባትና ማከፋፈል፣ በሆቴልና 
ሬስቶራንት፣ በኮንስትራክሽን፣ በአረንጓዴ ኢኮኖሚ፣ 
በፋይናንስ፣ በጅምላና ችርቻሮ፣ በትራንስፖርት ማቅረብ፣ 
በበጎ ፈቃድ እና በመሳሰሉት ዘርፎች ላይ የተሰማሩ 
ድርጅቶችና ግለሰቦች ከምክር ቤቱ ጋር በመሆን ለዚህ 
ዓላማ አብረው እንዲሠሩ ጥሪያቸውን አስተላልፈዋል፡፡

በመድረኩ ላይ የአዲስ አበባ ከተማ አስተዳደር 
ምክትል ከንቲባ አቶ ዣንጥራር አባይ በመገኘት መልዕክት 
ያስተላለፉ ሲሆን በመልዕክታቸውም የከተማ አስተዳደሩ 
በክረምት በጎ ፍቃድ አገልግሎት ዘርፈ ብዙ ተግባራትን 
በመከወን ላይ መሆኑን ያመላከቱ ሲሆን፤ ከምክር ቤቱ 
ጋር በመሆን ለዚህ ለተቀደሰ ዓላማ አብሮ እንደሚሠራና 
የሚያስፈልገውንም ድጋፍ እንደሚያደርግ አሳውቀዋል፡፡

ምክር ቤቱ
 በ20 ሚሊዮን ብር የክረምት በጎ ፈቃድ 
አገልግሎት ሊያከናውን መሆኑን አስታወቀ

ፎ
ቶ

፡ 
እ

ዮ
ብ

 ተ
ፈ

ሪ

ዶክተር ቶላ ገዳ

ዜና

ከ1ኛው ገጽ የዞረ

ልማቶችን መገንባት በመቻላቸው እንደ ኢትዮጵያ ሰፊና 
ምቹ መሬት፣ ሰፊ ሕዝብና የተፈጥሮ ሀብት ሳይኖራቸው  
አሁን በዓለም ትልቅ የኢኮኖሚ ባለቤት ለመሆን በቅተዋል 
ብለዋል፡፡

ኢትዮጵያም በችግር ውስጥ እያለፈች ለትምህርት 
ቤት፣ለመንገድ፣ ለግድቡ ብዙ ወጭ እያወጣች  በመሆኑ 
በኢኮኖሚ የበለጸገች አገር እንደምትሆን እምነታቸውን 
ገልጸዋል፡፡

እንደ አቶ አወሉ ገለጻ፤ ወደፊት ለመለወጥ አሁን 
ያሉ ችግሮችን መጋፈጥ መቻል አለብን፡፡ ሕወሓት 27 
ዓመት ሙሉ የኦሮሞ ሕዝብ ላይ ግፍና በደል ሲያደርስ 
ሸኔ አንድ ቀበሌ ላይ መዋጋት አልቻለም፤ ዛሬ የፖለቲካ 
ነጻነት ስላለ እየተዋጉን ነው፡፡ እየገደሉ ያሉት ደግሞ 
ንጹሓንን፣እናቶችንና ደካሞችን ነው፡፡ በዚህ የሚገኝ 
የፖለቲካ ትርፍም የለም፤ ጠላቶቻችንን በርግጠኝነት 
በማስወገድ ኢትዮጵያ ታሸንፋለች፡፡ 

ኢትዮጵያ ለመጀመሪያ ጊዜ በተባበሩት መንግሥታት 

ፈተና ቢያጋጥማቸውም ፈተናውን በመቋቋም ስኬታማ 
መሆን ይችላሉ ብላለች፡፡

 መንቀሳቀሻ ገንዘብ ፤መሥሪያና መሸጫ ቦታዎች 
ማግኘትና በአገር ውስጥ ምርት ያለው የተዛባ አመለካከት 
ለሥራ ፈጣሪዎች እንቅፋት ቢሆንም ተቀጥሮ በመሥራትና 
የቁጠባን ልምድ በማዳበር በውስን ገንዘብና ቦታ ሥራን 
በመጀመር ስኬታማ መሆን እንደሚቻል የእኔ ስኬት 
ማሳያ ነው ስትል ገልጻለች፡፡

ሌላው ሥራ ፈጣሪ ወጣት አዲሱ ባዩ 
እንደገለጸው፤የቧንቧ ሥራ ተቀጥሬ እሠራ ነበር፡፡ በዚህ 
ባገኘሁት ልምድ ተነስቼ እኔና ሁለት ጓደኞቼ በቀላሉ 
የማይበላሽ የኤሌክትሪክ ምድጃ መሥራት ቻልን፡፡ ይህን 
ለገዥዎች ለማሳመን ጊዜ ቢወስድብንም መጨረሻ 
ስኬታማ ሆነናል፡፡ ወጣቶች ሥራ ፈጥረው ቢሰማሩ 
እነሱም ሆነ ሀገራቸውን ተጠቃሚ ማድረግ ይችላሉ 
ብሏል፡፡

ቲማቲምን ሀገር በቀል ቅመማቅመሞችን ተጠቅሞ 
ለረጅም ጊዜ ሳይበላሽ እንዲቆይ የፈጠራ ሥራ የሠራው 
ወጣት ጌታቸው ድንቅነህ፤ እኛ አካባቢ ቲማቲም በብዛት 
ይመረታል፤ ገበያ ሲቀዛቀዝ አብዛኛው የቲማቲም ምርት 
ይበላሻል፡፡ በዚህም ገበሬውም ፤ተጠቃሚውም ተጎጂ 
ይሆናል ፡፡ይህ ችግር ማስቀረት አለብኝ ብዬ የፈጠራ ሥራ 
በመሥራቴ  በዚህ የፈጠራ ሥራዬ ተሸላሚ ሆኛለሁ ፡፡
አርሶ አደሩንም የሚጠቅም ፈጠራ ነው ብሏል፡፡

ወጣቶች አካባቢያቸው ያለውን ችግር ወደ ዕድል 
በመቀየር እራሳቸውን፤ ወገናቸውንና ሀገራቸውን 
ተጠቃሚ ማድረግ ስለሚችሉ ተቀጣሪ ከመሆን ይልቅ 
ሥራ ፈጥሮ ለመሥራት ቢተጉ የተሻለና ተመራጭ መሆን 
እንደሚችሉ መክሯል፡፡

አቶ ሙሳ ለኢትዮጵያ ፕሬስ ድርጅት እንደገለጹት፤ 
ሕጻናት፣ አዛውንትና ሴቶችን ለይቶ የማጥቃት አባዜ 
ሰው ስሜታዊ ሆኖ ረብሻ ውስጥ እንዲገባ፣ ኢትዮጵያ 
እንድትተራመስ፣ እንድትፈርስና አካባቢውን የግጭት 
ማዕከል ለማድረግ ከመፈለግ ይመነጫል።  

ሁሉንም የኢትዮጵያ አካባቢዎች የግጭት ማዕከል 
ለማድረግ የሚታይ ባህሪ አለ።  የአሸባሪ ቡድን ሥራ 
በኦሮሚያ ላይ ብቻ ሳይሆን በሁሉም የኢትዮጵያ 
አካባቢዎች የሚታይና ዓለም አቀፍ ችግርም ነው 
ብለዋል።  

በእነዚህ ኃይሎች ከሽብር ቡድኖቹ እንቅስቃሴ 
ጀርባ የኢትዮጵያን ሰላም የማይፈልጉ የውጭ ኃይሎች 
እጅ መኖሩ ምልክት እንደሚታይም ነው አቶ ሙሳ 
የተናገሩት።  

በሕወሓትና ሸኔ መካከል የዓላማ አንድነት 
መኖሩን፣ በሕዝብ ተወካዮች ምክር ቤት ደረጃ 
በአሸባሪነት መፈረጃቸውንና የሽብርተኝነት ባህሪያቸው 
እንደሚመሳሰልም አቶ ሙሳ ጠቁመዋል።  

ዓላማቸው አገር ማፍረስ እስከሆነ ድረስ መተሳ 
ሰራቸው እንደማይቀር፣ የሚያደርሱት ጉዳት የተለየ 
ብሔር ወይንም ቡድን ላይ ሳይሆን ኢትዮጵያውያን 
ላይ ያነጣጠረ ጉዳት እንደመሆኑ በአንድ አቋምና ድምጽ 
መከላከል እንደሚገባም ነው አቶ ሙሳ የተናገሩት።  

እንደርሳቸው ማብራሪያ፤ አሁንም ሕወሓት 
የሚያሳየው ባህሪ ሰላም አለመፈለግና የበላይነትን 
የመቆናጠጥ ነው።  ሰላም ለማደፍረስ ከሚሠሩ ኃይሎች 
ጋርም ሲሠራ ይታያል።  ሰላም ፈልገው እስከመጡ 
ድረስ ኢትዮጵያ በሯ ክፍት ነው።  ካልፈለጉ ደግሞ ሕጉ 
በሚፈቅደው መሠረት ርምጃ መውሰድ ያስፈልጋል።   

የምስራቅ አፍሪካ ቀንድ በባህል፣ በሃይማኖት፣ 
በፖለቲካ፣ በማኅበራዊ ኑሮ የተሳሰሩ መሆናቸውን 

የሚገኝባቸው ዜጎች ቁጥር ከ632ሺ በላይ ደርሷል፡፡
የጽሕፈት ቤቱ ሕዝብ ግንኙነትና ኮሙዩኒኬሽን 

ዳይሬክተሩ አቶ ዳንኤል በትረ ለኢትዮጵያ ፕሬስ 
ድርጅት እንደገለጹት፤ በየዓመቱ ከአስራ አንድ ሺህ በላይ 
ዜጎች እንደ አዲስ በቫይረሱ የሚያዙ ሲሆን ከ10 ሺህ 
በላይ ሰዎችም በኤች አይቪ ኤድስና ተያያዥነት ባላቸው 
በሽታዎች ሕይወታቸውን በማጣት ላይ ይገኛሉ፡፡

እንደ ሀገር ከዓመታት በፊት ከነበረው አንፃር 
በበሽታው የሚሞተውና እንደ አዲስ የሚያዘው ሰው 
ቁጥር ቢቀንስም አሁንም በአማካኝ በቀን ሰላሳ ሰው 
የሚያዝበትና የሚሞትበት ሁኔታ ላይ እንደምንገኝ 
ዳይሬክተሩ ተናግረዋል፡፡

በአጠቃላይ በመላው ሀገሪቱ ቫይረሱ የሚገኝባቸው 
ዜጎች ቁጥር ከ632ሺህ በላይ ደርሷል ያሉት የሕዝብ 
ግንኙነት ዳይሬክተሩ ከዚህ ቁጥር ውስጥም 500ሺህ 
ያህሉ ብቻ ኤ አር ቲ የተሰኘውን የፀረ ኤች አይቪ 

በየዓመቱ ከ10 ሺህ በላይ ዜጎች...
መድኃኒት እንደሚወስዱ ተናግረዋል፤ ከ132 ሺህ በላይ 
ዜጎች ያልተመረመሩ በመሆናቸው በደማቸው ውስጥ 
ቫይረሱ መኖሩን አያውቁም ሲሉም ጠቁመዋል፡፡

በዋነኝነት የሚጠበቀውን ያህል አለመቀነሱ እንዲሁም 
የፀረ ኤች አይቪ ኤድስ መድኃኒቱን ያለመውሰድ  ችግር 
እንደሚስተዋል የገለፁት ዳይሬክተሩ፤በቀጣይም ሥራዎች 
መሥራት እንደሚጠበቅም አመላክተዋል ፡፡ 

ኮሙዩኒኬሽን ዳይሬክተሩ የኤች አይቪ ገዳይነት 
ቢቀጥልም በሀገር አቀፍ ደረጃ ስርጭቱ ዜሮ ነጥብ ስምንት 
ስድስት በመቶ መሆኑን በመግለፅ እንደ ወረርሽኝ ሊታይ 
የማይችልበት ደረጃ ላይ ቢሆንም ቁጥሩ እንዳይጨምር 
መደረግ እንደሚገባውም ገልጸዋል፡፡ 

በሀገሪቱ ውስጥ ያለው የስርጭት መጠን የተለያየ 
መሆኑን ያመላከቱት የኮሙዩኒኬሽን ዳይሬክተሩ፤ 
ጋምቤላ፣ አዲስ አበባ፣ በድሬዳዋ፣ ሀረር ፣አማራ ክልል 
እና ትግራይ ከፍተኛ ስርጭት ሲስተዋልባቸው ኦሮሚያ፣ 
ሶማሌና ቤኒሻንጉል ላይ ደግሞ ዝቅተኛ የስርጭት 
መጠን ከሚታዩባቸው አካባቢዎች መሐል ናቸው ሲሉ 

አብራርተዋል፡፡ 
በተጨማሪም በሀገር አቀፍ ደረጃ ሴተኛ አዳሪዎችና 

ባላቸው የሞቱባቸው ሴቶች እንዲሁም የረጅም 
ርቀት አሽከርካሪዎች ላይ ከፍተኛ የስርጭት መጠን 
እንደሚታይም ገልጸዋል፡፡

ከዓመታት በፊት የተስፋፋውን የቫይረሱ ወረርሽኝነት 
እንደ ሀገር ባለድርሻ አካላት፣ የሙያ ማኅበራትና 
ሚዲያዎችም ጭምር በመረባረብና ሥራዎችን በመሥራት 
በቂ ባይሆንም የሟቾችን ቁጥር በብዙ ሺህዎች መቀነስ 
መቻሉን ዳይሬክተሩ ያወሱ ሲሆን፤ አሁንም ቁጥሩን 
ከዚህ በታች ለመቀነስ ጽሕፈት ቤቱ ከጤና ሚኒስቴር 
ጋር በመተባበር በሁሉም ክልሎችና ከተማ አስተዳደሮች 
ሥራዎች እየተሠሩ እንደሚገኙም ገልጸዋል፡፡

ከአስራ ስምንት ዓመታት በፊት ኢትዮጵያ ውስጥ 
በየዓመቱ ከ85 ሺህ በላይ ዜጎች በኤች አይቪ ኤድስ 
ሕይወታቸውን የሚያጡበት እንዲሁም ከ105 ሺህ 
በላይ ሰዎች በየዓመቱ እንደአዲስ የሚያዙበት ወቅት 
እንደነበርም ዳይሬክተሩ አስታውሰዋል፡፡

ችግሮችን ወደ ዕድል በመቀየር ስኬታማ...
ከ1ኛው ገጽ የዞረ የሥራና ክህሎት ሚኒስትር ወይዘሮ ሙፈሪሃት 

ካሚል በበኩላቸው መንግሥት የሥራ ዕድል ፈጠራን 
ለማበረታታት ብዙ ሥራዎችን እየሠራ እንደሚገኝ 
አመልክተው፤የግሉ ሴክተር እንዲስፋፋና እንዲጠናከር 
የተለያዩ ድጋፎችን እያደረገ መሆኑን ተናግረዋል፡፡

ለአብነትም የመንግሥትን የብድር ምጣኔ ቀንሶ 
ለግሉ ሴክተር የብድር ምጣኔን መጨመሩን አውስተው፤ 
የአንድ ማዕከል አገልግሎትን በሁሉም አካባቢዎች 
ተደራሽ በማድረግ የግሉን ሴክተር የአገልግሎት አሰጣጥ 
ማቀላጠፍ መቻሉን ገልጸዋል፡፡

”ሁሉም ችግር መልካም ዕድል ይዞ ይመጣል“ ያሉት 
ሚኒስትሯ፤ ወጣቶች ከችግሩ ይልቅ ዕድሉ ላይ በማተኮር 
ራሳቸውንና ሀገር የሚለውጥ ብሎም ወደ ኢንቨስተር 
የሚያሸጋግር የፈጠራ ሥራ መሥራት እንደሚኖርባቸው 
መልዕክት አስተላልፈዋል፡፡

ወጣቶች ሥራ ፈጥረው ሀገራቸውንም ሆነ ራሳቸውን 
ለመጥቀም ማንኛውንም ዕድል ተጠቅመው ወደ ተግባር 
መግባት እንደሚኖርባቸው ጠቁመው፤መንግሥትም 
የሚቻለውን ድጋፍ ያደርጋል ብለዋል፡፡

የፈጠራ ሀሳብን ወደ ተግባር ለመቀየር መነሻ 
ካፒታል፣የመሥሪያ ቦታና የገበያ ችግር እንዲሁም በሀገር 
ውስጥ ምርት አለመተማመን እንቅፋት በመሆናቸውን 
መንግሥት ምቹ ሁኔታዎችን መፍጠር እንዳለበት 
በተወያዮቹ የተገለጸ ሲሆን፤አዲስ ምሩቃን ወጣቶች 
ከመቀጠር ይልቅ ሥራ ፈጥሮ ስኬታማ ለመሆን  ችግሮችን 
መጋፈጥ ይኖርባቸዋል፤ እንዲሁም በአቋራጭ ከመክበር 
አስተሳሰብ ወጥተው ለራሳቸውና ለትውልድ የሚሻገር 
የፈጠራ ሥራዎች ላይ ማተኮር እንደሚኖርባቸውና 
በውስን ገንዘብ ተነስተው ሀብት የሚያካብቱበትን የፈጠራ 
ሥራ መተግባር እንደሚኖርባቸው በውይይቱ ተሳታፊዎች 
ተጠቁሟል፡፡

“ንጹሓንን የማጥቃት አባዜ...
ከ1ኛው ገጽ የዞረ የተናገሩት አቶ ሙሳ፤ ኢትዮጵያውያን፣ ኤርትራውያን፣ 

ጂቡቲ፣ ሶማሊያ፣ ኬንያውያን እርስ በእርሳቸው 
የተሳሰሩ፣ የተቀላቀሉና የሚመሳሰሉ ሕዝቦች ናቸው 
ብለዋል።  

አካባቢው ከሌሎች ለየት ያለ ባህሪ ያለውና አሳሳቢ 
ቦታ ነው።  አንድ አገር ላይ ችግር ሲከሰት ሁሉም ጋር 
መድረሱ አይቀርም።  በመሆኑም ስለኢትዮጵያ ደህንነት፣ 
መረጋጋትና ሰላም ሲታሰብ የጎረቤት ሀገራትንም ማሰብ 
ግዴታ ነው ሲሉም ተናግረዋል።  

አሁን ቻይናውያን ልዩ የቻይና መልእክተኛ፣ 
አሜሪካውያን ልዩ የአሜሪካ መልእክተኛ ለምስራቅ 
አፍሪካ አላቸው።  ሌሎችም ኃያላን አገራት ለምስራቅ 
አፍሪካ ሀገራት የሚመለከት ለብቻ ይመድባሉ።  

የምስራቅ አፍሪካ ቀንድ ካልተረጋጋ ለሌላውም 
የአፍሪካ ሀገራት ተጽእኖ ስለሚያደርግ አሳሳቢ አካባቢ 
ነው።  ከሁሉም በበለጠ ደግሞ ለዚህ የምትታሰበው 
ኢትዮጵያ በመሆኗ ኃላፊነት አለባት። ጠቅላይ ሚኒስትር 
ዶክተር ዐቢይ አሕመድ የኖቬል ሽልማት ያገኙበትም 
ነው።  ለኢትዮጵያ ብልጽግና፣ የልማት ጉዞ ሰላም 
ሊሰፍን ይገባል።   

የሰላም ማስፈን ሀገር አቀፍ ውይይት ይካሄዳል።  
ከሕወሓት ኃይሎች ጋር ለመነጋገርም በፓርላማ ኮሚቴ 
ተቋቁሞ እንቅስቃሴ ተጀምሯል።  ይሄ የኢትዮጵያን 
ሰላም ፈላጊነት፣ ኃላፊነት የሚሰማው መንግሥት 
መሆኑን  የሚያሳይ ትልቅ የዲፕሎማሲ ድል ነው።  

ሀገር አቀፍ ምክክር ኮሚሽን ከዝግጅት ወደ ተግባር 
ምዕራፍ ተሸጋግሯል።  ሂደቱን ሁሉም ሊደግፍ ይገባል።  
የሲቪል ተቋማት በሙሉ ተሳትፎ በማድረግ ስለ ሰላም 
እና መረጋጋት ሲሰብኩ ብሔራዊ ምክክሩ ትልቅ ውጤት 
ያመጣል።  ኢትዮጵያን ወደ ሰላም፣ ብልጽግና፣ ልማት 
ያመራል ሲሉም ተናግረዋል።

‹‹የኢትዮጵያ ታሪክ አሸናፊነት...
ከ1ኛው ገጽ የዞረ ድርጅት የጸጥታው ምክር ቤት ለአስራ ሦስት ጊዜ  

መቅረቧንም በማስታወስ፤ አሸንፋ ትሻግራለች ሲሉ 

ገልጸዋል፡፡

ንጹሓን ወገኖቻችን መሞት፣ መፈናቀል የለባቸውም 

ያሉት አቶ አወሉ፤ ጠላቶቻችን እያጸዳን ሀገራችንን ወደ 

ለውጥ ጎዳና እናሻግራለን ሲሉም ተናግረዋል፡፡ 

አሁን ያሉብንን ችግሮች እየጨረስን በመሆኑ፣ አገር 

ወዳድ ሕዝቦች ስላሉንና የያዝነው ፖሊሲና ስትራቴጂ 

ኢትዮጵያ እያሸነፈች እንድትሻገር ያስችላታል ያሉት አቶ 

አወሉ፤ ከዚህ በፊት ያልሞከርነው ሀገር በቀል ኦኮኖሚ 

ትልቅ ለውጥ እያመጣ ነው፤ አጠናክሮ በማስቀጠል 

በቀጣይ ዓመት ስንዴ ወደ ውጭ መላክ እንጀምራለን 

ብለዋል፡፡  

በለውጥ ጐዳና መሆናችንን የማይወዱ ቡድኖች 

ስላሉ የተወሰኑ ችግሮች ሊቀጥሉ ይችላል፡፡ ነገር ግን 

እየተጋፈጥን  የበለጸገች ኢትዮጵያ ማየት መቻል አለብን 

ሲሉም ተናግረዋል፡፡

በጋዜጣው ሪፖርተር

አዲስ አበባ፡- አዲስ አበባ ከተማ ያለውን የኑሮ 
ውድነት የማረጋጋት ሥራ ተጠናክሮ እንደሚቀጥል 
የከተማዋ ምክትል ከንቲባ እና የሥራ ኢንተርፕራይዝና 
ኢንዱስትሪ ልማት ቢሮ ኃላፊ አቶ ጃንጥራር አባይ 
ተናገሩ።

ምክትል ከንቲባው ከአዲስ አበባ ከተማ ገበያ 
ማረጋጋትና ኑሮ ውድነት ማሻሻያ ግብረ ኃይል ኮሚቴ ጋር 
የ15 ቀን ሪፖርት ግምገማ አካሂደዋል፡፡ ባለፉት 15 ቀናት 
ያሉትን የኑሮ ውድነት ለማሻሻል የሸገር ዳቦ አቅርቦት እና 
ማስፋፋት፣ እሁድ ገበያን ማስፋፋትን ጨምሮ የዘይትና 
የስኳር አቅርቦት የተሻለ እንደነበር ተጠቅሷል፡፡ 

በዚህም በአትክልትና ፍራፍሬ እንዲሁም በጤፍ 
ዋጋ ላይ ከመደበኛው በቅናሽ የዋጋ ማቅረብ እንደተቻለ 
በሪፖርቱ ቀርቧል፡፡ 

የማኅበራትን አቅም ከማጠናከር አንጻር ዝቅተኛ 

የሆኑ ማኅበራትን በማዋሃድ አቅማቸውን የማጠናከር 
ሥራ መሠራቱን ከሥራ ኢንተርፕራይዝና ኢንዱስትሪ 
ልማት ቢሮ ያገኘነው መረጃ ያመለክታል፡፡ 

ሕገ ወጥነትን ለመከላከል በተለያዩ ተቋማት ላይ 
ክትትል በማድረግ ከ1 ሺህ 600 በላይ ሕገ ወጥ ተቋማትን 
በመለየት ከ1 ሺህ 300 በላይ የሚሆኑትን ወደ ሕጋዊነት 
ማስመለስ መቻሉም ተጠቁሟል። 

በቀጣይ ያለውን የኑሮ ውድነት ጫና ለመቀነስ 
የማኅበራትን ሪፎርም ከአገልግሎት አሰጣጥ፣የባከነ 
ንብረት ከማስመለስ፣ እንዲሁም የምርት አቅርቦትን 
ከማሳለጥ አንጻር በአግባቡ ሊሠራ እንደሚገባ አቶ 
ጃንጥራር ተናግረዋል፡፡ 

የኑሮ ውድነትን ለማረጋጋት የተመደበው ተዘዋዋሪ 
ፈንድ በሁሉም ክፍለ ከተሞች ኦዲት ተደርጎ ለታለመለት 
ዓላማ መዋሉን ማረጋገጥ ይገባል ያሉት አቶ ጃንጥራር 
ከታለመለት ዓላማ ውጭ ያዋሉ ተቋማት ላይ ሕጋዊ 
እርምጃ እንዲወሰድም  አሳስበዋል፡፡

የኑሮ ውድነትን የማረጋጋት ሥራው 
ተጠናክሮ እንደሚቀጥል ተገለጸ

አቶ ዳንኤል በትረ

ርዕሰ አንቀፅ

ግንቦት 30 ቀን 1933 ዓ.ም ተቋቋመ
አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

 ጦርነት የአገርን ኢኮኖሚ የሚበላ፣ የሰዎችን ስነልቦና የሚጎዳ፣ የኅብረተሰቡን ማህበራዊ 
ግንኙነት  የሚሸረሽር፤ ዜጎችን ከቀያቸው የሚያፈናቅል ፤ ከሁሉም በላይ ደግሞ የንጹሃንን  ሕይወት 
የሚቀጥፍ  እንዲሁም ሕፃናትና አረጋውያንን ለከፋ ችግርና ረሀብ የሚዳርግ እጅግ  አጸያፊ  ክስተት  
ነው። ይሁን እንጂ  ከጦርነት አተርፋለሁ ብሎ  የሚታትረው፤ ጦርነት ሱስ የሆነበት  አሸባሪው 
ሕወሓት ግን ይህን ሁሉ ከባድ ኪሳራ ወደ ጎን አድርጎ ዛሬም ድረስ  ከጦርነት ጉሰማው አልተላቀቀም። 

እስካሁን ባለው ሁኔታ በአገራችን  በተለያዩ ምክንያቶች  የሰላም መደፍረስ  ታይቷል።  ብዙዎች 
ከውስጥም ከውጭም ተቀናጅተው የአገርን ሰላም ለማናጋት ተንቀሳቅሰዋል።  ይሁን እንጂ የጸብ  
ደጋሾች ድግስ አሁንም  አልተገታም። በጠላቶች ሴራና በውስጥ ባንዳዎች ተባባሪነት ኢትዮጵያን  
የማተራመስ እንቅስቃሴው  ቀጥሏል። ይህ ጦርነት ዋነኛ ተጎጂ የሚያደርጋቸው ንፁሃንን  መሆኑ 
የማይካድ ሀቅ  ነው።  

ያም ሆኖ  መንግሥት በሰሜኑ የአገሪቱ ክፍል የሰላም መደፍረስ ከተከሰተ ጀምሮ  ችግሩ በሰላማዊ 
መንገድ እንዲፈታ ሰፊ ጥረት  ሲያደርግ  ቆይቷል። በርካታ የሰላም አማራጮችንም ሰጥቷል። 
የሃይማኖት አባቶች፣ ታዋቂ ሰዎች  የሰላም እናቶች ጭምር  እንባቸውን እያፈሰሱ፣ በጉልበታቸው 
ተንበርክከው ስለሰላም ተማጽነዋል። ችግሮች በሰላማዊና ስልጡን መንገድ እንዲፈቱ ጎትጉተዋል። 

 ሆኖም  የአሸባሪው ሕወሓት ጋሻ ጃግሬዎች በእብሪት  እና ለሰላም  አልገዛም  በሚል ግትር 
አቋማቸው  ጭምር ገና ጦርነቱ ከመጀመሩ አስቀድሞ ሕገመንግሥቱን በመጣስ፤ የፌዴራል 
መንግሥቱን ካለመቀበል ጀምሮ በእንቢተኛነት ቀጥለዋል።  የሰላም መልዕክተኞች ላይ ጭምር  
እያፌዙ ‹‹ምንም ዓይነት የሰላም ችግር የለብንም። 

ክልላችን ሰላም ነው።›› እስከማለት  ደርሰው ነበር። በአንድ በኩል  ሰላም ፈላጊ በመምሰል በሌላ 
በኩል ደግሞ  ሰላምን የሚያደፈርሱ ጥንስሶች እና የግጭት መርዞችን በየአካባቢው በመርጨት  

በሁሉም የአገሪቱ ክልሎች  ሰላም  እንዲደፈርስ  በአገር ውስጥ በተላላኪያቸው  አሸባሪው ሸኔ ጋር  
ሆነው ሲሠሩም ከርመዋል። በውጭም የኢትዮጵያ ጠል ከሆኑ  ኃይሎች ጋር ትብብር ሲያደርጉና 
የአገሪቱን  ሰላም ሲያደፈርሱ ቆይተዋል። 

በመሆኑም መንግሥት በአንድ በኩል ሰላምን ለማስፈን ሲሠራ፤ በሌላ በኩልም  ሕግ የማስከበሩን 
ሥራ  ሠርቷል። ይህንንም ከአገር ወዳዱ ሕዝብ ጋር ሆኖ  በድል መወጣት ችሏል። አሁንም ሕወሓት 
የጦር ጉሰማውን እያደረገም መንግሥት  ለሰላም ያለውን ዝግጁነት  አጠናክሮ ቀጥሏል፤ የሰላም 
አማራጮችን ሁሉ  ዘርግቷል። ለሰላም የዘረጋቸውን እጆቹን  ሳያጥፍ ሰላም ፈላጊነቱን  በተደጋጋሚ 
ጊዜ አስታውቋል።

በአገሪቱ ሠላም እንዲሰፍን ካለው ቀናኢነት  የተናጠል ተኩስ አቁም ከማድረግ ጀምሮ 
ታራሚዎችን በመፍታት የተለያዩ ጥረቶች እያደረገ ነው።  ከቅርብ ጊዜ ወዲህ ደግሞ ከማንኛውም 
ሰላም ወዳድ ጋር  መነጋገሪያ የውይይት መድረክ  ለመፍጠር ብሔራዊ የምክክር ኮሚሽን አቋቁሟል። 
ሠላምን  በአገር ላይ መልሶ ለማምጣት ብቸኛውና አስተማማኝ መንገድ መወያየት ነው በሚል  
በተደጋጋሚ ቆራጥነቱን አስመስክሯል። 

በቅርቡም በሰሜኑ የአገሪቱ ክፍል የተፈጠረውን ግጭት በሰላማዊ መንገድ ለመፍታት 
የሰላም አማራጭ ኮሚቴ ሰይሟል።  ይህም ኮሚቴ የመጀመሪያ ስብሰባውን አድርጎ ወደ ሥራ 
ገብቷል። ከጦርነት የሚገኝ ትርፍ የለም ብሎ የሚያምነው መንግሥት ለሰላም ያለውን ቁርጠኝነት 
እንደወትሮው ሁሉ አሁንም ደግሞ ደጋግሞ እያረጋገጠ ይገኛል። ሆኖም ግን  በሕወሓት በኩል 
እስካሁን ምንም የተወሰደ የሰላም እርምጃ  የለም። ዛሬም ስለሰላም  ሳይሆን እየጎሰመ ያለው 
የጦርነት ነጋሪት ነው። 

የሽብር ቡድኑ ያለጦርነት መኖር እንደማይችል በሚያረጋግጥ መልኩ ወጣቶችን እየመለመለና 
እያሰለጠነ ለዳግም ጥፋት እያዘጋጀ  ይገኛል። አሁንም የትግራይ እናቶችን  ያለጧሪና ቀባሪ ሊያስቀር፤ 
የስቃይና የእንግልት ጊዜያቸውን ሊያረዝም ቆርጦ ተነስቷል። 

በመሆኑም ዓለም አቀፉ ማኅበረሰብ ይሄን  የአሸባሪው ሕወሓት እኩይ ተግባር በመረዳት 
‹‹ለሰላም ቅድሚያ ስጡ ፤ ችግሮች  በሰላማዊ መንገድ  በንግግሮች እንዲፈቱ፤ ለችግሮች  ፖለቲካዊ 
መፍትሄ›› ሲልና ሲያሳስብ የቆየው ሀሳቡ  ውጤታማ እንዲሆን መሥራት አለበት።  በመሆኑም 
የመንግሥትን የሰላም ጥረት በመገንዘብ ሕወሓት አሁንም ለሰላም ልቡን እንዲከፍት እና ከገባበት 
የጦረኝነት ግትር አቋም እንዲወጣ ዓለም አቀፉ ማኅበረሰብ ጫና ማድረግ ይጠበቅበታል!

ታምራት ተስፋዬ  

የአንድን አገር ብልፅግና ለመገመት ተቋማቱን ማየት  በቂ ነው

የመንግሥት የሰላም ጥረት እንዲሳካ  ዓለምአቀፉ 
ማኅበረሰብ  ድርሻውን ሊወጣ ይገባል!

በዓለም አቀፍ ደረጃ በብልፅግና የሚታወቁ አገራት 
ለከፍታቸው ምክንያት የሆኑ አበይት ምክንያቶችን እንደሚጠቅሱ 
ሁሉ፣ ከድህነት መላቀቅ የተሳናቸውም ለዝቅታቸው በርካታ 
ሰበቦችን ይደረድራሉ።  መልከአ ምድራዊ አቀማመጣቸው 
ምቹ አለመሆኑና በተፈጥሮ ሀብት አለመታደላቸው ደግሞ 
ከሰበቦቻቸው መካከል  ጎልቶ ይሰማል።  

እንደ ምጣኔ ሀብት ባለሙያዎች ምልከታ ግን እነዚህ አገራት 
በዕድገት ወደ ኋላ ለመቅረታቸውና ለድህነታቸው በምክንያትነት  
የሚያቀርቧቸው ምክንያቶች ሚዛን የሚደፉ ሆነው አይገኙም።  
በእርግጥ ለግብርና ምቹ በሆነና በበቂ ሁኔታ የተፈጥሮ ሀብት 
ባለበት አካባቢ የሚኖር ሕዝብ ከሌላው የተሻለ የኢኮኖሚ 
ዕድገት ይኖረዋል።  ይህ ማለት ግን የተፈጥሮ ሀብት ክምችት 
ብቻውን ኢኮኖሚን ያሳድጋል ማለት አይደለም። 

‹‹በተፈጥሮ ሀብት መበልፀግ ብቻውን የእድገት ምንጭ 
ቢሆን ኖሮ ዲሞክራቲክ  ሪፐብሊክ ኮንጎን የመሳሰሉ አገራት 
ድሃ ሆነው፣ ምንም ዓይነት የተፈጥሮ ሀብት የሌላቸው እንደ 
እስራኤል ዓይነት አገሮች ደግሞ በኢኮኖሚ የላቁ አይሆኑም 
ነበር›› የሚሉት ምሁራኑ፣ ከሁሉ በላይ ለአንድ አገር ሁለንተናዊ 
ዕድገት የተለያዩ ተቋማት የሚፈጥሩት ሁለንተናዊ አቅም ወሳኝ 
መሆኑን ይናገራሉ።  

በዓለም የኢኮኖሚ ፎረም ስመጥር የምጣኔ ሀብት ባለሙያ 
የሆኑት ማርጋሬታ ጂኒክ ሃኑዝ፣ ‹‹የአንድን አገር ብልፅግና 
ለመገመት  ተቋማትን ብቻ መመልከት በቂ ነው፣ ‹‹If you want 
to predict the prosperity of a country, just look at its 
institutions.›› ማለታቸው ለዚሁ ነው። 

እንደ እርሳቸው ሁሉ  ሌሎች ምሁራን ‹‹በአሁኑ ወቅት 
በኢኮኖሚ የላቁ አገራት የከፍታቸው አብይት ምክንያቶች 
ውጤታማና ተጠያቂነት የሰፈነበት ተቋም በመገንባታቸው ነው፣ 
በተለይ  ለማደግ የሚታትሩ  አገራት ይህን በአግባቡ በመገንዘብ 
ለተቋማት ፈጠራ ብሎም አቅም ለማጎልበት ትኩረት መስጠት  
ቢችሉ በቀላሉ ትሩፋቱን መቋደስ አይቸገሩም›› ይላሉ። 

የኒውዮርክ ዩኒቨርሲቲ የኢኮኖሚ ፕሮፌሰር ቢሩ ፓካሽ 
ፖል፣‹‹Why Institutions Are so Important for Growth›› 
በሚል ጽሑፋቸው፣ ለአንድ አገር ሁለንተናዊ እድገት በተለይ 
የተቋማት አቅም ወሳኝ መሆኑን ያሰምሩበታል።  ለዚህ 
እሳቤአቸውም እኤአ እስከ 1970ዎቹ ማብቂያ ተመሳሳይ 
የኢኮኖሚ አቅም ላይ የነበሩት አይቮሪኮስትና ሜክሲኮን 
በዋቢነት ያቀርባሉ። 

ጸሐፊው ሁለቱ አገራት የትናንትና ገጽታቸው ታሪክ ሆኖ 
በአሁኑ ሰዓት በተለያዩ የዕድገት ደረጃና ገፅታ ላይ የመገኘታቸው 
ዋነኛው ምክንያት አፍሪካዊቷ አገር የተቋማት አቅምና ሚና 

በአግባቡ መረዳት ባለመቻሏ መሆኑን ያመላክታሉ። 
ለአገራት ሁለንተናዊ  እድገት የተቋማት ሚና ወሳኝ 

መሆኑን ከመስማማት  ባሻገር ከተቋማት መካከልም በይበልጥ 
ወሳኝ የሆኑ መኖራቸውንና እነርሱን በመለየት ትኩረት 
አድርጎ መሥራት አስፈላጊ መሆኑንም  የሚያስገነዝቡ ምሁራን 
ቁጥርም ቀላል አይደለም።  የእሳቤው አራማጆች በአንድ አገር 
ውስጥ ሁለንተናዊ እድገትና ብልፅግናን ለማስተዋወቅ በተለይ 
የፋይናንስ፣ የትምህርት፣ የፍትህ ብሎም የሕዝብ አስተዳደር 
ተቋማት ከሌሎች በተሻለ የላቀ ሚና እንዳላቸው ይጠቁማሉ። 

በሊዝበን ዩኒቨርሲቲ ተባባሪ ኢኮኖሚስት የሆኑት ሊያም 
ብራንትን የመሳሰሉ ምሁራን በአንፃሩ ‹‹፣Which institutions 
matter for economic growth? በሚል ጥናታቸው፣ ይህን 
እሳቤ ውድቅ ያደርጉታል።  አቋማቸው ደግሞ ‹የፖለቲካዊ፣ 
የኢኮኖሚያዊም ሆነ የማህበራዊ ተቋማት ሁለንተናዊ አቅም 
የአንድን አገር እድገት ቢወስንም ከሁሉ ገዝፎ አቅም መፍጠር 
የሚችለውና ዋነኛው አስፈላጊ ተቋም የትኛው ነው የሚለውን 
በቀላሉ መግለፅ  ይቸግራል›› የሚል ነው። 

አገራቱ ኢኮኖሚያቸውን በላቀ መልኩ ለማሻሻል 
አፈፃፀማቸውን ለማጎልበት ይረዳል የሚሉትን ተቋማት በፈለጉት 
መልኩ የማዋቀር ነፃ ፈቃድ ያላቸው መሆኑን የሚነግሩን ምሁሩ፣ 
ፋይዳቸው የላቁ ተቋማትን መለየትና ትኩረት ለመስጠት 
ከተቸገሩም ብቸኛ አማራጫቸው የሌሎችን በተለይ በኢኮኖሚ 
እድገት ማማ ላይ የተሰቀሉ አገራትን የተቋማት ልየታና አወቃቀር 
መቃኘት እንደሚችሉም ያመላክታሉ። 

ምልከታቸው ይለያይ እንጂ ሁሉም ምሁራን የተቋማት 
አቅም የአንድ አገር እድገት መሠረት ስለመሆኑ ያሰምሩበታል።  
ኢትዮጵያ በአንፃሩ የተቋማት የእድገት ቁልፍነት መረዳት ሳትችል 
አመታትን አስቆጥራለች።  የኢትዮጵያ የተቋም ስሪት በድርጊትና 
ባላቸው ውቅር በርካታ ችግሮች ሲታይበት ቆይቷል። 

የተቋማት አቅም ግንባታ በዘመቻ መልክ ያዝ ለቀቅ በሚል 
መልኩ ካልሆነ በስተቀር መድረሻውን በመወሰን በተጠና እና 
ወጥ በሆነ መልኩ ሲካሄድም  አይስተዋልም።  ተቋማቱ ሌላው 
ቀርቶ እርስ በእርስ አይነጋገሩም።  አይደጋገፉም።  አንደኛው 
የሚሠራው ፕሮጀክት ሌላኛው ማወቅ መወያየትና ብሎም 
ተቀራርቦ መሥራት ሲገባው ይህ ሲሆን ግን አይስተዋልም።  
ጠንካራ ተቋማት ባለመኖራቸውም ምክንያት ኢትዮጵያ ከአመት 
አመት ግዙፍ የሚባሉ ኪሳራዎችን ስታስተናግድ ቆይታለች። 

ይሁንና መሰል ችግርን ፈጥኖ ማስተካከል ካልቻለ አገር 
በምትፈልገው ፍጥነት መራመድ አትችልም።  ሁለንተናዊ እድገት 
ለማረጋገጥ ከተፈለገ ተቋማት በመገንባት ሂደት ውጤታማ 
የሚሆኑበትን መንገድ መፈለግ አቅምና አደረጃጀታቸው ምን 
ያህል አዋጭ ብሎም አመቺ ነው? የሚለው በየጊዜው መከታተል 
የግድ  ነው።   

ወሳኝ የሚባሉ ተቋማትን በአግባቡ ማደራጀትና ተደራራቢ 
ተግባር የሚፈፅሙትን መለየት ብሎም ወደ አንድ ማጠፍ 
ከተቻለም አለአግባብ ይባክን የነበረ ከፍተኛ መጠን ያለው 
የሕዝብና የአገር ሀብትን ከኪሳር መታደግ ያስፈልጋል።  

ጠቅላይ ሚኒስትር ዶክተር ዐቢይ አሕመድም ኢትዮጵያ 
የፈለገችውን ለማሳካት እና ያሰበችበት ቦታ ለመድረስ ተቋማዊ 
ግንባታ ላይ በጣም መሥራት እንዳለባት ጠንቅቆ የገባቸው 
ይመስላል።  ወደ ስልጣን ከመጡ በኋላ የኢትዮጵያን ለማበልፀግ 
በሚያግዝ መልኩ ተቋማዊ አቅምን ለማጎልበት የተለያዩ 
ጥረቶችን አድርገዋል።  እያደረጉም ይገኛል።  በዚህም መሻሻሎች 
እየታዩ ለውጦችንም መመልከት እየተቻለ መጥቷል። 

በተለይ ከዚህ ቀደም በሙስና ተተብትበው የነበሩ በአግባቡ 
ቢሠራባቸው የአገር ካስማ የሆኑ ተቋማትን ከተዝረከረከ አሠራር 
ማላቀቅ ብሎም ፈር ማስያዝ ተችሏል።  ለዚህም በተለይ 
የገቢዎችና ጉምሩክ ተቋማት አፈፃፀም ለዚህ ጥሩ ማሳያ ሆኖ 
ይጠቀሳል። 

ሌላኛው ማሳያ በቀድሞ ስሙ «ሜቴክ» ተብሎ ይጠራ 
የነበረውና ከለውጡ ወዲህ ስሙን የኢትዮ -ኢንጂነሪንግ ግሩፕ 
ወደሚል ስያሜ የቀየረው ተቋም፣ ቀድሞ የግዥ የነበረ ሲሆን 
ከለውጡ ወዲህ ግን አምራች ተቋም እየሆነ ይገኛል። የግሩፑ ዋና 
ሥራ አስፈጻሚ አምባሳደር ምስጋናው አረጋ፣ ‹‹ግዥ ባህሪ ብቻ 
ይዞ የነበረውን -የኢትዮ ኢንጂነሪንግ ግሩፕ ተቋም ከለውጡ 
ወዲህ የማምረቻ ተቋም አድርገነዋል ማለታቸውም ይታወሳል።  

ከለውጡ በፊት የሙስና ገነት የነበረውና ከለውጡ በኋላ 
በሚኒስትሮች ምክር ቤት ደንብ ቁጥር 398/2009 የተቋቋመው 
የፌዴራል ቤቶች ኮርፖሬሽንም እንዲሁም ልማት ባንክ 
በተቋማት ሪፎርም ተግባራት ተጨባጭ ውጤት  ካስመለከቱት 
ተርታ የሚጠቀስ ነው። 

ከለውጡ ወዲህም ሰላምን በማስጠበቅ ረገድ የደህንነት 
ጥበቃ ተቋማትን እንደ አዲስ በሚባል መልኩ ማደራጀት 
ተችሏል።  በኢንፎርሜሽን መረብ ደህንነት ኤጀንሲ እንዲሁም 
ለታላቅ አገር ታላቅ ተቋም  በሚል የተደራጀው ፌዴራል ፖሊስ 
ኮሚሽንም በዚህ ረገድ አብይ ማሳያ ሆነው ይጠቀሳሉ። 

ይህ ማለት ግን ተቋማዊ አቅምን በመገንባት ረገድ 
በተከናወኑ ተግባራት የሚፈለገው ተክለ ቁመና ላይ መድረስ 
ተችሏል ማለት አይደለም።  የተሠራው አድናቆት የሚነፈገው 
ባይሆንም የሚቀረው ብዙ ትግል የሚጠይቅ ነው።  በቀጣይም 
ተቋማት እየለዩ የሚሻሻለውን ማሻሻል፣ አንዳንዶቹንም እንደ 
አዲስ ማደራጀትና አፍርሶ መገንባት  ይጠይቃል። 

ኢትዮጵያን በጽኑ መሠረት ላይ የሚያቆሙ ጠንካራ ተቋማት 
የመፍጠሩ ትግልም ቀጣይነት ሊኖረው ይገባል።  ከዚህ ባሻገርም 
የአንዳንድ ተቋማት ግንባታ ውጤት በአንድ ጀንበር የሚመጣና 
የሚመዘን እንዳልሆነም ጠንቅቆ መገንዘብ ያስፈልጋል። 

ነፃ ሃሳብ
ፖለቲካ እና ልዩ ልዩ

ከጽንፎች መካከል ወርቃማውን አማካይ ፍለጋ
መኩሪያ አለማየሁ 

ይህን ርዕሰ ጉዳይ በኢቢሲ ይሁን በፋና ባየሁና 
በሰማው ጊዜ ስለጉዳዩ አስተያየቴን ላካፍል 
ምክንያት ሆነኝ።  

ሕይወት ያላቸው ነገሮች ሁሉ ክብነት ያላቸው 
ናቸው።  በሌላ አገላለጽ ክብነት ሕይወት ላላቸው 
ነገሮች መገለጫ ነው።   ጠርዝነት፣ ጫፍነት፣ ሹልነት 
ወይም ጽንፍነት ያላቸው ነገሮች ሕይወት አልባ ናቸው።  
እንደውም እነዚህ ሕይወት ከሚኖርባቸው በተቃርኖ 
ሕይወት የሚያልፍባቸው ናቸው።  ሕይወትንም 
አይፈጥሩም።  ስለክብነት፣ ጎባባነት ወይም ቅንፍነት 
ቅርጽ በጥሩ አብነት የሚሆነን የሰው ልጅ ነው።  

ለምሳሌ ያህል የራስ ፀጉሩ ቅንጣት፣ ጭንቅላቱ፣ 
አንገቱ፣ ደረቱ፣ ሆዱ፣ እጁ ፣ እግሩ፣ ከውስጥ አካሎቹ 
እስከ ደምስሮቹ ድረስ ያሉት የሰውነት ክፍሎቹ ፍጹም 
ክቦች፣ ለክብነት የቀረቡ ወይም ቢያንስ የተቀነፉና 
ጎበብ ያሉ እንጂ የትኛውም አካሉ ጠርዝነት፣ እጥፋት፣ 
ሹልነት፣ ጫፍነት…. ያለው አይደለም።   ከዚህም ጋር 
የሚዛመዱ ሕይወት ያላቸው እንስሳት፣ አራዊት፣ 
አዕዋፋት፣ እንደሰው ልጅ ውጪአዊም ውስጣዊም 
የአካል ክፍሎቻቸው ክብነት፣ ጎባባነት ያላቸው ናቸው።  
እንዲሁም ከደቂቅ የሳር ዘር እስከ ግዙፉ ዛፍ ድረስ ከስር 
እስከ ጫፋቸው ክብነት፣ ጎባባነት ያላቸው እንጂ ጠርዝ 
ወይም ጫፍ የላቸውም።     

በሌላ አተያይ ብንመረምር  የሕይወት ምሳሌና 
ሕይወትን የሚሰጡን ነገሮች እንኳን ክቦች ናቸው።  
ለምሳሌ ስርና ፍሬ የዕፅዋት ዐይነቶችን የሚሰጡን፤ 
ዘርና እንቁላል ሰውንና እንስሳትን የሚያስገኙልን ክብነት 
ያላቸው ናቸው።  የሕይወት ምሳሌ የሆነው ውሃም 
በጣት አልያም በጠጠር ቢነኩት ክብነትን ይሰራል 
ወይም ያሳያል።  የፈጣሪም እስትንፋስ ክበብ አለው።  
ቃልም ሕያው የሆነው በእስትንፋስ ውስጥ በክበብ 
ስለሚወጣ ነው።  በዚህም የፈጣሪም የሰውም ቃል 
መዋቲ አይደሉም።  ሕያዋን ናቸው።  የፈጣሪ እስትንፋስ 
አዳም ላይ እፍፍፍ... ባለበት ጊዜ ነፍስ መዝራቱ 
የሕያውነት ሕያው ምስክር ነው።  በሰው ዘንድም 
ቃሉን ከአንደበቱ ባወጣ ጊዜ አይሞትም።  ቃል በክበብ 
እስትንፋስ እንደሚወጣ በቀዝቃዛ የአየር ንብረት ውስጥ 
ከሰው አፍ የሚወጣውን ትንፋሽ ማየቱ በቂ ነው። 

ክብነት ዘላለማዊነትም ነው።  ፍጹምነትም ነው።  
ቋሚነትም ነው።  ለምሳሌ የሰው ልጅ የየትኛውም 
ሃይማኖት ተከታይ ይሁን ዘላለማዊነትን ያምናል።  
ዘላለማዊ አምላክ አማኝ ስለሆነ ለዘላለማዊነቱ ይተጋል።  
ክብነት መነሻና መድረሻ የለውም።  ጫፍና ጠርዝ 
የለውም።  በክብ ውስጥ ላለ ጽንፍ የለውም።  ክብነት 
የፍጽምና ያህል የእኩልነትም ልክ ነው።  ከመሐል 
ተነስቶ ለሁሉም እኩል ይሆናል።  አምላክ ለሰው ልጆች 
እንደሆነው።  ክርስቶስ ዓለምን ለማዳን ለየትኛውም 
ዘር፣ ሃማኖት፣ ጎሳ፣ ብሔር፣ ጎጥ፣ ቀለም፣ ቡድን… 
ሳያደላ የምድር እምብርት በሆነች በቀራንዮ ለሰው ልጆች 
ድኅነት ሲል ራሱን ሰጠ።  በክብ ዓለም በምድር መሓል 
ለሰው ሁሉ ሳያደላ ፍጹም በሆነ እኩልነት ራሱን ሰጥቶ 
ዓለምን አዳነ። 

ምሳሌ ምሉዕ አይሆንም የሚባለው እውነት 
ቢሆንም ከላይ የጠቀስነው አብነት ለሀገራችን ኤሊት፣ 
ሊዕቃን፣ አክቲቪስትና ምሁራንም ይሆናል።  በቀደመ 
ተምሳሌት የሚሆኑን ያስፈልጉናል ባለኩት ጽሑፌ 
ኤሊአም ያልኳቸው ናቸው።  በዚህ ውስጥ የሃማኖት 
አባቶች፣ የሀገር ሽማግሌዎች፣ ሊቃውንቱ፣ ገዢውና 
አማራጭ መንግሥታትንም ጭምር እሳቤ እንደሆነ 
አንባቢ  ታሳቢ ያደርግልኛል ብዬ አምናለሁ።  ስለዚህ 
ኤሊአም ባልኩት የተጠቀሳችሁ ሁሉ ሀገር ለማዳን ከዳር 
ላይ ከመቆም፣ ጫፍ ላይ ከመገኘት፣ በጽንፍ ከመሆን 
መሐል ላይ መገኘት ሀገሩን ሁሉ ለመታደግ በትልቁ 
ኃላፊነትን መወጣት ነው።  

ሀገርም የሐሳብ መሐል፣ የእኩልነት መሐል፣ 
የሁሉነት መሐል አላትና ኤሊአም ቦታችሁ ከጽንፎች 
መካከል ወርቃማው አማካይ ያለበት የሁሉ እኩል 
በሆነው መሐል ላይ ነው።  ‹‹ከጽንፎች መካከል 
ወርቃማውን አማካይ ፍለጋ›› ማለት እኔ በገባኝ ከሀገር 
ችግር አምብርት/ መሐል/ ላይ ቆሞ ያለአድሎ ለሀገሩ 
ሁሉ ማሰብ መቻል ነው።  ዛሬ ሀገራችን ባለችበት 

አሁናዊ ችግር ከጠርዘኝነት፣ ከጽንፈንነት ወይም 
ከሕዝብ ሕልውና ጫፍ ቆሞ የራስን ዓለም የሚፈጥሩትን 
አርቃቸሁ  ወደሀገር ሐሳብ፣ ወደጋራ ማንነት ለማምጣት 
መታገል ፍሬአማ ያደርጋችኋል። 

በኢትዮጵያ ጉዳይ ላይ ማንም ግለሰብ ሆነ ቡድን 
ፖለቲካዊ ርዕዮተ ዓለም ሊኖረው ይችላል።  አስካልጸነፈ 
ድረስ ጤናማ ነው።  ጤናማ ሐሳብን ለማጋራት ደግሞ 
መሐል ወደሆነው ወደሁሉ ልብ መጥቶ መመካከር 
ብዙ ነገር ያቀናል።  መሐል መጥቶ ማሰብ እንደቀራንዮ 
በጉ ቆምንለት ለምንለው ሕዝብና ሌላውንም መታደግ 
ያስችላል።  ዳር፣ ጫፍ፣ ጠርዝ፣ ጽንፍ…መቆም 
ለመታደግ ሳይሆን ለመግደል ነው የሚመቸው።  መሐል 
ማስታረቂያና መታደጊያ ነው።  ዳር ሆኖ የቃል ሰይፍ 
ከመምዘዝና ነፍጥ ከማንሳት የሀገር መሐል ላይ ከመገኘት 
በላይ ምን ወርቅ አለ? ከዚህ የሰው ልክነት በላይ ምን 
አለ? መሐከለኛ ሆኖ በሰው ዓለም ውስጥ መኖር፣ መሐል 
ሆኖ ሕዝብን ማገልገል፣ ለሀገር መሐል ሆኖ ወርቃማ 
ሐሳብ ማዋጣት… በራሱ ፀጋ ነው፤ መታደል ነው። 

ሕዝብ የጋራ መጠሪያ ነው።  ጫፍ፣ ጠርዝ፣ 
ጥግና ጽንፍ ላይ ያለ ግለሰብም ሆነ ቡድን የራሱ 

እንጂ የሕዝብ መጠሪያ አይሆንም።  የሕዝብ 
ጫፍ፣ ጠርዝ፣ ጥግና ጽንፍ የለውም።  

ሕዝብ የሀገር ማዕከል ነው።  የሕዝብ 
መንግሥትም የሀገር ማእከል ነው።  

ለዚህም ነው ማዕከላዊ መንገሥት 
የሚባለው።  በአንድ ሀገር 
የሚገለል ወይም ዳር የሚተፋ 
ሕዝብ የለም።  ሕዝብን 
የሚመራ መንግሥትም 
እ ን ደ ማ ዕ ከ ላ ዊ ነ ቱ 
‹‹ከጽንፎች መካከል 
ወርቃማውን አማካይ 
ፈለጋ ›› ላይ መትጋት 
አለበት።  አማራጭ 
መንግሥታትም እንዲሁ። 

ጠርዘኝነትና ጽንፈኛ 
ሐሳብ እንዲፈጠር 
የሚያደርጉት ወርቃማው 
አማካይ ሐሳብ ሌላቸው 
የፖለቲካው ሊዕቃንና 
የተለያዩ የሕዝብ መሪዎች 
አካላት ናቸው።  

ሕዝብ በአንድ ልብ 
አይጸንፍም።  መንግሥት 
ሁሉን ሕዝብ በፍትሐዊነት 
በክበቡ ውስጥ 

ወርቃማውን አማካይ 
እስከያዘ ድረስ መንጋውን 

ከእረኛው የሚነጥቀው 
አስኮብላይ አይኖርም።  መቼም 

ቢሆን ለጽንፈኝነት የሚያደርስ 
አስተሳሰብ የሚመጣው በአንድም 

ሆነ በሌላ መንገድ ከሕዝብ ሳይሆን 
ከገዢውና ከአማራጭ መንግሥታት 

ነው።  በሕዝብ መካከል ተጸናንፎ የሚኖር 
ከሆነ የጋራ ገበያ፣ የጋራ ቋንቋ / ለመግባቢያ 

የምንጋራው…./ በጋራ ማምለክ፣ በጋራ መማር፣ 
በጋራ መስራት፣ ተጋብቶ መዋለድ… አይኖርም ነበር።  
በሀገራችን ጥንትም፣ ዛሬና ነገም ይህ የሕወት መንገድ 
ይቀጥላል።  ጸንፎ የሚቀር ሕዝብ የለም፤ አይኖርምም። 

ሕዝብ በባሕሪው ማዕከላዊ አስተሳሰብ ያለው 
ነው ብዬ አምናለሁ።  ምክንያቱም መራጭ ነውና።  
መራጭ ደግሞ ከዚህ ይህ ይሻላል እያለ እያወዳደረ 
ለጋራ የሚሆነውን የሚመርጥ ነው።  ሕዝብ ‹ከጽንፎች 
መካከል ያለ ወርቃማውን› ሐሳብ የያዘውን ተወዳዳሪ 
መንግሥትን እንጂ ጫፍ የቆመ ሐሳብ ያለውን የሚመርጥ 
አይደለም።  ዛሬ ላይ እንደሀገር የሚያስፈልጉን ሕዝብን 
መካከል ሆነው የሚያሳምኑ ወርቃማ ሐሳብ ያላቸው 
ናቸው።  

ሀገሪቷን በቀጥታም ሆነ በተዘዋዋሪ የሚመሩ 
ባለድርሻ አካላት በዚህ ከታመኑና በተግባር ካሳዩ 
ሰላምንና ልማትን በቀላሉ ማምጣት ይችላሉ።  
ከጽንፎች መካከል ያለው ወርቃማው ቁልፍ ጉዳይ 

ደግሞ ፍትሕ ነው።  ፍትሕ ሲሰፍን አድሎ የለም።  
እኩልነት ይረጋገጣል።  ሌባ ሙሰኛ አይኖርም፤ በወዝ 
ማደር ይመጣል። አንደኛ ሁለተኛ ሕዝብ አይኖርም፤ 
ሁሉም በሁሉም ዘንድ እኩል ይሆናል።  ውንብድናና 
ሽብር አይኖርም፤ በሁሉም ዘንድ ሰላም ይሰፍናል።  
ነቀፋና ጥላቻ አይኖርም፤ ፍቅር ይነግሳል። 

በሀገር ላይ እኛ ፣እኛ፤ ይኼ፣ ይኼ  የሚያስብለው 
የፍትሕ መዛባት ነው።  የሰው ልጅ ፍትሕ አማኝና 
ለማኝ ነው።  በየትኛውም እምነት ያለው ኢትዮጵያዊ 
ፈጣሪው ሲቀጣው እንኳን አያጉረመርምም ምክንያቱም 
ፈጣሪው ፍትሐዊ ነው ብሎ ስለሚያምን።  ምሕረቱንም 
ቅጣቱንም በፀጋ ይቀበላል።  እንዳውም እንዳልተተወና 
በፈጣሪው እንደተጎበኘ ያስባል።  ዘረ አዳም ይህን 
የተማረው ከሰው ልጆች አባት ከአዳም ጀምሮ ሕግ 
ሲተገበር ፍትሕ ሲከወን በልቦናው አኑሮ ተምሯል።  
ጽንፈኛ ደግሞ የሚፈጠረው የፈጣሪን ሕግ ከልቦናው 
ባስወጣው ነው።  

ለፍትሕ የለዘበ ሕዝብ ባለበት ሀገር ላይ ያሉ 
መሪዎች ሁሉ በተለይ የፖለቲካው ሊዕቃን ከጽንፎች 
መካከል ያለውን ወርቃማውን ሕግ ማስተግበር 
ይችላሉ።  ለሕዝብ መካከለኛ ሆኖ ማገልገል መታደል 
ነው።  መሐከለኝነት በራሱ ሰፊ ፍካሬ አለው።  
ለምሳሌ ያህል መሐከለኝነት ጥልቀት ነው፤ ግልብነት 
አይደለም።  እኩልነት ነው፤ ኢፍትሐዊ በሆነ መልኩ 
መበላለጥን አያመጣም።  ማኅፀንነት ነው መውለድ 
መወለድ አለው፤ ቢወለዱ ለሁሉም ነው የሚያገለግሉት 
ልክ ከሀገር ማኅፀን እንደወጡ ነው አይመክኑበትም።  
ሚዛንነት ነው ሁሉን ይጠብቁበታል፤ መርጠው 
አያደሉበትም።  

ልብነት ነው ማስተዋልና ብስለት አለው፤ በኃይለ 
ስሜትና በደመነፍስ አይመሩበትም።   እነዚህ በመካከል 
ወርቃማው ላይ ያሉ ናቸው።  በተቃርኖ ያሉት በሐሳብና 
በሕይወት ዳር፣ ጫፍ፣ ጠርዝና ጽንፍ…. መቆም ግን 
መጨረሻነት ነው፤ አላዋቂነት ነው፤ ማርጀት ነው፤ 
ቀንድና ጭራ መሆንን ያመጣል።  የሀገር ወገንተኝነት፣ 
ኅብረ ብሔራዊት ሀገር፣ አብሮነትና ለሌላው ማሰብ 
የሌለበት ሐሳብ ከጠርዘኝነት ወይም ከጽንፈኝነት ወደ 
አክራሪነት ከመሸጋገር የዘለለ ትርፍ የለውም።  

ለሰው ሁሉና የሰው ሁሉ ሆኖ ዘላለማዊ 
ወርቃማነት ተጎናጽፎ መገኘት ማትረፍና የሰውነት 
ልክነት ማሟላት ጭምር ነው።  ወርቅ ውድ ገንዘብ 
ነው፤ ወርቃማ ሐሳብ እንደወርቅ ውድ ነው የወርቅን 
ባሕሪ ገንዘብ ያስደርጋል።  ወርቅ ንጹሕ ማዕድን ነው፤ 
ወርቃማ አማካይ ሐሳብም ንጹሕ አስተሳሰብ ነው።  
ወርቅ የከበረ ጌጥም ነው።  ወርቃማ ሐሳብም ያን ያህል 
ያደምቃል።  ወርቅ በቀላሉ አይገኝም አይረክስምም፤ 
ወርቃማ ሐሳብም እንዲሁ ልዩ፣ ውብና ውድ ነው። 
የ ‹‹ከጽንፎች መካከል ወርቃማውን አማካይ 
ፍለጋ›› ፋይዳዎች። 
	የከረሩ አመለካከቶችን ያረግባል። 
	ከሁለት ዋልታ ሐሳቦች ወደማዕከላዊ ሐሳብ 

ያመጣል። 
	ድርድራዊ ጽንሰ ሐሳብና ውይይታዊ ስሜትን 

ያበለጽጋል። 
	ለሀገራዊ የጋራ ጥቅም በተለያዩ ወገኖች መካከል 

በራሱ አሸናፊ የሆነ መሸናነፍን ያመጣል። 
	የሦስተኛው ዐይን/ የአማራጭ መንገድ/ ያሰፋል። 
	ሚዛናዊ አስተሳሰብን ያጎናጽፋል። 
	 ወርቃማ አማካይ ውስጥ ያለው የሐሳብ ባለቤትነት 

የጓነ የሕዝብ ፍቅርን ያጎናጽፋል።  
	በጥሩ መንገድ ሰውነትን ይፈጥራል።  እንደየብርሃን 

መልአክ ቅዱስና እንደጨለማው መልአክ እርኩስ 
ተባብለን እንዳንሳሳል ይረዳል።  ሰውነት ደግሞ 
በራሱ ከጽንፎች መላእክቱ መካከል ያለ ነው።  
ሰው መሆን በራሱ ወርቃማ አማካይም ነው። 
በአጭሩ ከጽንፎች መካከል ወርቃማውን አማካይ 

ሐሳብን ለመጠቀም ነባር የአብሮነት እሴቶቻችን ገንዘብ 
ማድረግ አለብን።  ይህ ለሀገር ሰላም፣ ዕድገት፣ ልማትና 
ሥልጣኔ ወደር ሌለው አማራጭ ነው።  ለዚህም 
የሀገሪቷ ኤሊት፣ ሊዕቃን፣ አክቲቪስታና ምሁራን /
ኤሊአም/ ከጽንፎች መካከል ወርቃማውን አማካይ 
ሐሳብ አንጥራችሁና አጥርታችሁ በማውጣት ሀገር 
አቅኑ። 

ሕዝብ በባሕሪው ማዕከላዊ 
አስተሳሰብ ያለው ነው ብዬ 
አምናለሁ።  ምክንያቱም 
መራጭ ነውና።  መራጭ 
ደግሞ ከዚህ ይህ ይሻላል 
እያለ እያወዳደረ ለጋራ 

የሚሆነውን የሚመርጥ ነው።  
ሕዝብ ‹ከጽንፎች መካከል ያለ 
ወርቃማውን› ሐሳብ የያዘውን 
ተወዳዳሪ መንግሥትን እንጂ 
ጫፍ የቆመ ሐሳብ ያለውን 

የሚመርጥ አይደለም

ሀገርኛ
ማህበራዊ

 ለህፃን ልጅ ስም የማውጣት መብት፤ የእናት ወይስ የአባት?
አቶ  አቤል ልዑልሰገድ አበበ-

(በድሬዳዋ ዩኒቨርሲቲ የህግ መምህርና ባለሙያ)

መግቢያ
ከሰሞኑ በአንድ ጠበቆች፣ ዳኞች፣ አቃቢያነ 

ህግች፣ የህግ ምሁራን እና የሴቶች መብት አቀንቃኞች 
የተገኙበት የሴቶች እኩልነት እና ሰብዓዊ መብቶች 
በሚል ርእስ የተዘጋጀ የውይይት መድረክ ላይ ተገኝቼ 
ሳለሁ፤ አንዲት ተሳታፊ ጠበቂት ሃሳቧን ስታጋራ ለህፃን 
ስያሜ የመስጠት መብት የወላጆች የጋራ መብት ነው 
ብላ በደፈናው ተናግራ ስትጨርስ የውይይቱ መሪ 
ይህን ሀሳብ በህግ የተደነገገ መብት ነው ብላ ስትደግም 
ከተሳታፊዎች ጉርምምታ ሲበዛ ለምን አላጠራውም 
በሚል፤ ይህንን ንግግሯን የሚደግፍ የህግ ማዕቀፍ ካለ 
በሚል ጥያቄ አቅርቤላት ነበር።  አወያዪዋም የተሻሻለው 
የቤተሰብ ህግ እና ሕገ-መንግስቱ ይደነግጋል በማለት 
ምላሽ ስትሰጥ፤ በዚህ ነጥብ ላይ የጦፈ ክርክር ይነሳል። 

በአንድ ወገን ይህንን ስያሜ የመስጠት ቅድሚያ 
መብት የሚደነግገው የፍትሀብሔር ህጉ ነው እንዲሁም 
በቤተሰብ ህጉ በግልፅ የተደነገገ አንቀፅ የለም በሚል 
ሲቃወሙ፤ በሌላ ጽንፍ አወያዩዋን ጨምሮ ሌሎች 
ተሳታፊዎች ደግሞ የሴቶች እኩልነት በሕገ- መንግስቱ 
ስለተደነገገ እና በተሻሻለው የቤተሰብ ህግ ስር ቤተሰብን 
በጋራ የማስተዳደር ኃላፊነት በጋራ መሆን አለበት 
በሚለው አንቀፅ ስር ይወድቃል በማለት ተከራከሩ።  
በመጨረሻም ከስምምነት መድረስ ሲያቅተን ጭብጥ 
ቀይረን ውይይቱን ቀጠልን፤ ነገር ግን እንደ አንድ 
የህግ ባለሙያ ጉዳዩን የበለጠ ልመረምር ይገባል ብዬ 
ይህንን ዕልባት ያላገኘ ነጥብ ወደ ማውቃቸው የህግ 
ምሁራን ወስጄ ሀሳባቸውን ስጠይቅ እዚህም ሁለት 
ጎራ የያዘ ምላሽ አገኘሁ።  በዚህም የተነሳ ይህንን ነጥብ 
የበለጠ ለማጥራት ከህግ ማዕቀፎቹ፣ ከመሰረታዊ 
የህግ ፍልስፍና መርሆች እና ከፆታ እኩልነት አንጻር 
ለመመርመር ወደድኩ።  ምንም እንኳ በውይይቱ 
አንዱን ጎራ ይዤ ስከራከር የነበረ ቢሆንም ለዚህ ፅሁፍ 
አላማ ሲባል ገለልተኛ ሆኜ የሁለቱንም ጎራ ክርክር 
አካትቼ እንደሚከተለው አቀርባለሁ።   

በመሰረቱ የተሻሻለው የቤተሰብ ህግ ከመምጣቱ 
በፊት ቤተሰብን በሚመለከት ገዥ ድንጋጌዎችን በስሩ 
አቅፎ የነበረው የፍትሀብሔር ህጉ ነበር።  የፍትሀብሔር 
ህጉም በንጉሱ ዘመን እንደመውጣቱ ወንድን ከሴት 
ከፍ ያደረጉ ህግጋትን በውስጡ አቅፎ ይዟል።  ለምሳሌ 
በቤተሰብ አምዱ አባት የቤተሰብ ራስ መሆኑን 
እንዲሁም ቤተሰቡ የት እና በምን ሁኔታ መኖር 
እንዳለበት የመወሰን መብት የመሳሰሉት አቅፎ ይዟል። 

ከመንግስት ለውጥ ጋር ተያይዞ አሁን 
የምንጠቀምበት ሕገ-መንግስት ዴሞክራሲን አስተዋውቆ 
የጾታ እኩልነትን ሲያውጅ፤ ከዚህ ጋር የማይሄዱ ህጎች 
የቤተሰብ ህጉን ጨምሮ ተሻሽለዋል።  በዚህም አግባብ 
የተሻሻለው የቤተሰብ ህግ ወንድ እና ሴት በትዳር ውስጥ 
አብረው ሲኖሩ በግላዊም ሆነ በንብረት ላይ እኩል መብት 
እንደሚኖራቸው ይደነግጋል።  ከዚህ በተጨማሪም 
ከትዳር መፍረስ በኋላም በልጆች አሳዳጊነት እና ንብረት 
ክፍፍል ላይ እኩል መብት አላቸው በማለት ያትታል።  
ይህ የተሻሻለው የቤተሰብ ህግ በስራ ላይ ሲውል ከዚህ 
ቀደም እንጠቀምበት የነበረውን የፍትሀብሔር ህጉ 
ውስጥ የነበረውን የቤተሰብ ህግ ድንጋጌዎች በሙሉ 
ሽሯል። 

በሌላ በኩል ስለ አንድ ሰው ስያሜ እና ተያያዥ 
ጉዳዮች(Law of Person) የሚያስተዳድሩት 
ድንጋጌዎች በፍትሃብሔር ህጉ ከአንቀፅ አንድ ጀምሮ 
ይገኛሉ።  በዚሁ ህግ አንቀፅ 34-35 መሰረት ለአንድ 
ህፃን ልጅ ስያሜ የመስጠት መብት ቅድሚያ ለአባት 
መሆኑን ያትታል።  በተጨማሪም አባት ሳይኖር የአባት 
ቤተሰቦች፣ ከሌሉ እናት እና የእናት ቤተሰቦች እያለ 
ቅደም ተከተሉን ያስቀምጣል፤ በዚሁ ህግ እናት ለልጁ 
በተለምዶ የቤት ስም የማውጣት መብት ተሰጥቷታል።  
ይህ ስለ ሰዎች ግላዊ ሁናቴ የሚደነግገው ህግ ስለ 
ቤተዘመድ ስም ያስቀመጣቸው አንቀፆች ጥቅም ላይ 
ካለመዋላቸው የተነሳ ተሽረዋል፤ ከነኚህ ስለ ቤተዘመድ 
ከሚያትቱት አንቀፆች ውጪ ያሉት ድንጋጌዎች ግን 
በስራ ላይ የሚገኙ ገዢ ህግጋት ናቸው። 

አሁን ለዚህ ፅሁፍ መነሻ ወደሆነው የክርክር ነጥብ 
ስመለስ፤ በመጀመሪያ ስያሜ የመስጠት መብት የጋራ 
መብት ነው ከሚሉት ወገኖች መከራከሪያ ጭብጦችን 

ልዘርዝር፤
	የፆታ እኩልነት በህገ-መንግስት አንቀፅ 7፣25፣35 

መሰረት እና በተሻሻለው የቤተሰብ ህግ አንቀፅ 
50፣54፣ና 66(1) ስር በመቀመጡ፤ ይህንን ሚቃረኑ 
ህጎች ውጤት አልባ ናቸው።  ስለዚህም ስለ ስያሜ 
በሚደነግገው የፍትሀብሔር ህግ ስር ለአባት ስያሜ 
የመስጠት ቅድሚያ የሚሰጠው አንቀፅ ውጤት 
አልባ ይሆናል።  

	ለአንድ ሕፃን ልጅ ስያሜ የመስጠት ጉዳይን 
የሚመለከተው ህግ የፍትሀብሔር ህጉ ሳይሆን 
የቤተሰብ ህጉ ነው።  ምክንያቱም ጉዳዩ ከልጅ 
ስያሜ ባለፈ እናትን እና አባት ስለሚያካትት የግል 
ሳይሆን የቤተሰብ ጉዳይ ስለሚሆን በተሻሻለው 
የቤተሰብ ህግ ስር ሊካተት ይገባል።  

	የተሻሻለው የቤተሰብ ህግ ይህንን የስያሜ 
ጉዳይ በተመለከተ በቀጥታ የተቀመጠ አንቀፅ 
ባይኖረውም፤ ቤተሰብን በጋራ ስለማስተዳደር 
የሚያትተው አንቀፅ 50(2) እንደሚያዘው 

‹ባልና ሚስት በማናቸውም 
ሁኔታ በጋራ ተባብረው 
የቤተሰባቸውን ጥቅም 
ማስከበርና ጥበቃ የማድረግ፤ 
በተጨማሪም ልጆቻቸው 
ኃላፊነት የሚሰማቸው ዜጎች 
እንዲሆኑ ለማስቻል በጥሩ 
ትምህርት እና እንክብካቤ 
ሊያሳድጉ ይገባል›።  
በመሆኑም እናትና አባት 
ለልጆቻቸው አሳዳጊና 
ተንከባካቢ ‹Guardian 
& Tutor› ስለሆኑ 
ይህ ኃላፊነታቸው 
ደግሞ በተዘዋዋሪ 
‹ I m p l i e d l y › 
ስያሜ መስጠትን 
ያ ካ ት ታ ል ።  
ስለዚህ አንቀፅ 
50(2) በቀጥታ 
ባ ይ ገ ል ፀ ው ም 
ተ ለ ጥ ጦ 
ሲነበብ ስያሜ 

መ ስ ጠ ት ን ም 
የ ሚ ጨ ም ር 
ይሆናል።  

ከላይ በተዘረዘሩት 
ምክንያቶች የተነሳ 

የፍትሀብሔር ህጉ 
የስያሜ ድንጋጌዎች 

ከፆታዊ እኩልነት መብት 
ጋር ተፃራሪ ስለሆነ 
ሊሻር እንደሚገባው፣ 

የተሻሻለው የቤተሰብ ህግ 
አንቀፅ 50(2) በቀጥታ 

ባይገልፀውም ተለጥጦ 
ሲነበብ ስያሜ መስጠትንም 

የሚጨምር ስለሆነ እና ጉዳዩ 
ከሚያካትታቸው ሰዎች አንፃር 

ከግላዊ ባህሪ ይልቅ ቤተሰብን 
የሚመለከት ስለሆነ ስያሜ 

የመስጠት መብት በሁለቱም 
ተጋቢዎች የጋራ ስምምነት መሰረት የሚከናወን ይሆናል 
በሚል ተከራክረዋል።  
በሌላ በኩል የዚህ ሀሳብ ተቃራኒዎች በበኩላቸው 
የሚከተሉትን መከራከሪያ ነጥቦች በማስቀመጥ ስያሜ 
የመስጠት መብት በፍትሃብሔር ህጉ ድንጋጌ መሰረት 
ቅድሚያ የአባት ነው በማለት ተከራክረዋል።
	በመጀመሪያ ጉዳዩ የአንድን ሰው ስያሜን 

የሚመለከት ስለሆነ የግል ጉዳይ ነው።  ምክንያቱም 
ስም ለልጁ መጠሪያ እስከሆነ ድረስ የቤተሰብ ህግ 
ገዢ ሊሆን አይችልም።  በፍትሀብሔር ህጉ በግልፅ 
ስለ ስያሜ የተደነገጉ ድንጋጌዎች እያሉ በተውሶ 
ከሌላ ህግ መጠቀም ከህግ ፍልስፍና አንፃር ተገቢ 
አይደለም። 

	ሀገራችን የምትከተለው የህግ ስርዓት ‹Civil 
Law Legal System› በመፅሀፍ የተደነገጉ ህጎች 

ስለሚጠቀም አንቀፆች በግልፅ ለታለመላቸው አላማ 
ብቻ ነው ሊውሉ የሚገባው።  በመሆኑም የህገ-
መንግስቱ የእኩልነት ድንጋጌዎች እና የተሻሻለው 
የቤተሰብ ህግ አንቀፅ 50(2) በልኩ ሊተረጉመው 
ይገባል እንጂ የህግ ስርዓታችን በማይፈቅድ 
መልኩ እንደ አውሮፓና አሜሪካ ሀገራት ሊለጠጥ 
አይገባም።  

	በተያያዘም አንድ ህግ አንድን ነገር በጋራ ይወሰን 
የሚል ከሆነ በስሩ ስምምነት ላይ መድረስ 
ካልተቻለ ምን ሊደረግ እንደሚገባ ያስቀምጣል።  
ስለዚህ የተሻሻለው የቤተሰብ ህግ አንቀፅ 50(2) 
ስያሜን ይጨምራል ብንል እንኳ፤ አባት እና 
እናት መስማማት ካቃታቸው ምን ሊደረግ 
እንደሚገባ ሊያስቀምጥ ይገባ ነበር።  በመሆኑም 
ከላይ የተጠቀሰው ድንጋጌ የመፍትሄ ሀሳብ 
አለማስቀመጡ ስያሜን እንደማያካትት ገላጭ 
ማስረጃ ነው። 

	የተሻሻለው የቤተሰብ ህግ መሰረት በአንዳንድ ልዩ 
በሆኑ ሆኔታዎች እናት እና አባት በህይወት እያሉ 
የአሳዳጊነት መብት ለሌላ ሦስተኛ ወገን ተላልፎ 
ሊሰጥ የሚችልባቸው ሁኔታዎች አሉ።  ስለዚህ 
በአሳዳጊነት ‹Guardian & Tutor› መብት ውስጥ 
ስያሜ መስጠት ከተካተተ ለሦስተኛ ወገኖች መብቱ 
ሊተላለፍ ሊሆን ነው ማለት ነው። 

	አንድ ህግ ከሚሻርባቸው መንገዶች መካከል 
በሌላ ህግ መውጣት ምክንያት እና ጥቅም ላይ 
ባለመዋል(ባለመጠቀም) ይገኙበታል።  በመሆኑም 
የተሻሻለው የቤተሰብ ህግ በስራ ላይ ሲውል ሊሽር 
የሚገባው በፍትሀብሔር ህጉ ስር የነበሩትን ስለ 
ቤተሰብ የሚደነግጉ አንቀፆች እንጂ ስለግል ህግ 
‹Law Of Person› አንቀፆችን ሊሆን አይገባም።  
እንዲያውም ጥቅም ላይ ባለመዋላቸው የተነሳ ስለ 
የቤተዘመድ ስም ‹Family Name› የሚያትቱት 
አንቀፆች ተሻሩ እንጂ እንኳን ለልጁ ቅድሚያ 
ስም ማውጣት ይቅርና ሚስት ራሷ የአባቷን ስም 
እንድትቀይር ልትገደድ ትችል ነበር። 

በመሆኑም ስም የማውጣት መብት ለአባት ቅድሚያ 
መስጠቱ እኩልነትን አይፃረርም።  ምክንያቱም የፆታ 
እኩልነት ማለት በሁሉም ረገድ እኩል ይሁኑ ማለት 
ሳይሆን እንደ ሁኔታው አንዱ ሌላው ላይ ጫና 
እንዳያሳድር ለመጠበቅ ነው።  እንደሚታወቀው ለሴቶች 
ከህገ-መንግስቱ ጀምሮ የተሻሻለው የቤተሰብ ህግ እና 
ሌሎች ህጎች ቅድሚያና ልዩ ጥበቃ ያደርጋሉ።  ስለዚህ 
ለልጅ ስያሜ ቅድሚያ የመስጠት መብት በፍትሀብሔር 
ህጉ ስር እንደተቀመጠው የአባት ነው። 

ማጠቃለያ
በእውነቱ ከሆነ ከላይ የተጠቀሱት የህግ ባለሙያዎች 
ክርክር እንዳለ ቢሆንም በተግባር ስም እኔ ላውጣ 
በሚል ወደ ፍ/ቤት ያመራ መዝገብ ወይም የሰበር ውሳኔ 
እስከአሁን ያለ አይመስለኝም(በግሌ አላጋጠመኝም)።  
በተጨማሪም የማህበረሰባችን የቤተሰብ አወቃቀር እና 
የቤተሰባዊነት መርህ እንደሚያሳየው አንድ ህፃን ልጅ 
ሲወለድ በብዛት ስም የሚያወጡት ከወላጆቹ ይልቅ 
ጓደኛ፣ ጎረቤት እና ዘመድ አዝማድ የመሳሰሉ ሰዎች 
በመሆናቸው ስያሜ ላይ ብዙም ግጭት አይስተዋልም።  
ቢያጋጥምም ልጅ ማግኘት ትልቅ የደስታ ምልክት 
ስለሆነ እዛው  በቤተሰቡ ውስጥ የይፈታል እንጂ ወደ 
ፍ/ቤት የመምጣት ዕድሉ ጠባብ ነው። 
ነገር ግን እንደህግ ባለሙያ ወጥ የሆነ አካሄድ ሊኖር 
ስለሚገባ እና ጉዳዩ ወደ ፍ/ቤት ቢመጣ እንኳ የተለያየ 
ውሳኔ እንዳይኖር በሚል ይህን ክርክር ለማሳወቅና 
ግልፅ ለማድረግ ታሳቢ ያደረገ ፅሁፍ ነው።  በመሆኑም 
እንደ ገለልተኛ ባለሙያ ስመለከተው ሁለቱም ጎራዎች 
ተገቢ የሆነ የክርክር ነጥብ አላቸው።  የመጀመሪያው 
ጎራ የፍትሀብሔሩ የስያሜ አንቀፆች ከፆታዊ እኩልነት 
ጋር መጋጨታቸው እውን ነው፤ በሌላኛው ጎራ ደግሞ 
በግልፅ ያልተሻረ ህግ እያለ በሌላ ህግ መገዛት ተገቢ 
አለመሆኑ እና አንድን አንቀፅ ከታለመለት አላማ ውጪ 
መለጠጥ ከመሰረታዊ የህግ መርሆች አንፃር የሚፃረር 
መሆኑ እውነት ነው።  ከዚህ አንፃር የኔ እይታ፤ ምንም 
እንኳ ህጉ እኩልነት የሚያጠነጥን ባይሆንም በግልፅ 
እስካልተሻረ ድረስ በደፈናው መሸፋፈን የለብንም።  
ስለዚህ የትኛው ሃሳብ ሚዛን ይደፋል የሚለው 
ለአንባቢዎች፤ 

‹ፍርዱን ለናንተው ብያለሁ›

ባልና ሚስት በማናቸውም ሁኔታ 
በጋራ ተባብረው የቤተሰባቸውን 

ጥቅም ማስከበርና ጥበቃ 
የማድረግ፤ በተጨማሪም ልጆቻቸው 

ኃላፊነት የሚሰማቸው ዜጎች 
እንዲሆኑ ለማስቻል በጥሩ ትምህርት 

እና እንክብካቤ ሊያሳድጉ ይገባል

ወጣቶች
ማህበራዊ

አስናቀ ፀጋዬ

ሥራ ፈጣሪ ወጣቶችን ለመፍጠር

በኢትዮጵያ ከከፍተኛ የትምህርት ተቋማት በየአመቱ 
በተለያዩ የትምህርት መስኮች ተመርቀው የሚወጡ 
ተማሪዎች ቁጥር በየጊዜው እየጨመረ መጥቷል።  
ከዚህ በተቃራኒ ግን ተመራቂ ተማሪዎቹ የሥራ ዕድል 
ተፈጥሮላቸው ሲሠሩ አልያም በራሳቸው ሥራ ፈጥረው 
ሲንቀሳቀሱ አይታይም።  

በተመሳሳይ ከቴክኒክና ሞያ ማሰልጠኛ ተቋማት 
በርካታ ተማሪዎች ቢመረቁም ተቀጥሮ ለመሥራት 
ወይም ሥራን በራሳቸው ለመሥራት ፈተና ሲሆንባቸው 
ይታያል።  ሌሎች ወጣቶችም እንዲሁ ሥራ አጥተው 
ሲንከራተቱ፤ በየመንገድ ዳርቻው ተኮልኩለው ሲቆሙ 
ማየት የተለመደ ነው።    

መንግሥትም ለተመራቂ ተማሪዎች ወጣቶቹ በተለያዩ 
መስኮች የሥራ ዕድል እፈጥራለሁ፤ ለሥራ ፈጠራም ምቹ 
ሁኔታ እፈጥራለሁ ሲል በተደጋጋሚ ቢደመጥም ጥቂቱን 
ነካው እንጂ ብዙውን አልዳሰሰውም።  ለምን? 

በአምቦ ዩኒቨርሲቲ የአግሪካልቸራል ኢንጂነሪንግ 
መምህር የሆኑት ኢንጂነር ዳንኤል ገብረማርያም 
እንደሚሉት፣ መንግሥት ለወጣቶች የሥራ ዕድል 
ለመፍጠር የሚችለውን ሁሉ ያህል ያደርጋል።  ሆኖም 
የሚያደርገው ጥረት የተቀናጀ አይደለም።  ከዚህ አኳያ 
በቅድሚያ ወጣቶች ሥራ እንዳያገኙና በራሳቸውም 
ሥራ እንዳይፈጥሩ የሚያግዱ መሠረታዊ ችግሮችን 
መለየት ያስፈልጋል።  ይህም የመፍትሄውን ሃምሳ ከመቶ 
ለማግኘት ያስችላል።   

በቅድሚያ ለሥራ ፈጠራ አስቻይ ሁኔታዎችን 
መፍጠር ይገባል።  በተለይ  ደግሞ በአብዛኛው የሥራ 
ዕድል በስፋት የሚገኘውና ሥራ ፈላጊ ወጣትም በብዛት 
ተከማችቶ ያለው በአዲስ አበባ ከተማ በመሆኑ በሌሎች 
የአገሪቱ ትላልቅ ከተማዎች ላይ ለወጣቱ የሥራ ዕድል 
በመፍጠር መበተን ያስፈልጋል።  መንግሥትም ቢሆን 
ወጣቶች ባሉበት በየማዕከሉና በየከተሞች እንዲቆዩ 
በማድረግ  በእሴት ሰንሰለት ገበሬው እንዲጠቀም 
የተለያዩ መሠረተ ልማቶችን ማሟላት ይጠበቅበታል።  

ሁሉም ወጣት ሥራ ፈጣሪ መሆን ስለማይችል 
መንግሥት በቅድሚያ ያለውን ሀብት ቆጥሮ ማወቅ 
አለበት።  በመቀጠል ደግሞ ሀብቱን ለማን ነው 
የምሰጠው? ማነውስ ችግረኛ? የሚለውን ጥያቄ መመለስ 
ይኖርበታል።  የሥራ ፈጠራና ጥቃቅንና አነስተኛ ሥነ 
ምህዳሩን ማመቻቸት ብሎም በዚህ ረገድ ወጣቶች 
የአስተሳሰብ ለውጥ እንዲያመጡ መሥራት አለበት።  
ለአብነት የአገር ውስጥ ምርት መጠቀም ላይ ብዙ ሊሠራ 
ይገባል።  

ለወጣቶች የሥራ ዕድል ፈጠራ ከፖሊሲና ስትራቴጂ 
አንፃር ያሉ ችግሮችንም መፈተሽና ለችግሮቹ መፍትሄ 
ማበጀት ይጠበቅበታል።  ለውጦች ያሉ ቢሆንም አሁንም 
ለወጣቱ እንቅፋት የሆኑና በመንግሥት ተቋማት በኩል 
የሚታዩ ውጣውረዶችን ማስተካከል ይኖርበታል።    

መምህሩ እንደሚሉት በአገሪቱ በየዓመቱ ከከፍተኛ 
የትምህርት ተቋማት የሚመረቁ ተማሪዎች ቁጥር ከፍተኛ 
ነው።  አብዛኛው ተመራቂ ተማሪ መቀጠር የሚፈልገውም 
ከወረዳ እስከላይኛው መዋቅር ስር ባሉ የመንግሥት 
የሲቪል ሰርቪስ መስሪያ ቤቶች ውስጥ ነው እንጂ በራሱ 
ሥራ መፍጠር የሚፈልግ  የለም።  

በንድፈ ሀሳብ የተማሩትን ትምህርት በተግባር 
የሚያሳዩበት አጋጣሚና የሥራ ላይ ስልጠና ባለመኖሩ 
ወጣቶቹ በመንግሥት የሲቪል ሰርቪስ መስሪያቤቶች 
ውስጥ መቀጠር ቢፈልጉ አያስደንቅም።  በዚህ አጋጣሚ 
የሥራና ክህሎት ሚኒስቴር ወጣቶቹ ገና ከዩኒቨርሲቲ 
ሳይወጡ የሥራውን ዓለም በሚመለከት ስልጠናና 
የግንዛቤ ማስጨበጫ የሚያገኙበትን ሁኔታ ማመቻቸት 
ይኖርበታል።  

በመቀጠል ደግሞ በተማሩበት የትምህርት ሞያ 
ያሉትን የሥራ ዕድሎች መለየትና በእነዚህ የሥራ መስኮች 
ውስጥ ወጣቶቹ ገብተው እንዲሠሩ ማድረግ አለበት።  
ይህም ጥቃቅንና አነስተኛ የሥራ መስኮችን የሚያካትትና 
በቀጣይ ለሚሠማሩበት የሥራ ዘርፍ እንደመነሻ ሆኖ 
የሚያገለግልና ሌሎች የሥራ መስኮችን ለማየት ዕድል 
የሚፈጥርላቸው ነው።   

ወጣቶቹ በአነስተኛ ብድርና ቁጠባ ተቋማት 
አማካኝነት የገንዘብ ድጋፍ የሚያገኙበትን ሁኔታም 
ማመቻቸት ያስፈልጋል።  የግል ባንኮችም ለአዳዲስ 

የዩኒቨርሲቲ ተመራቂና አዳዲስ የቢዝነስ ሀሳብ ይዘው 
ለሚመጡ ወጣቶች የብድር አገልግሎት የሚያገኙበትን 
መንገድ መቀየስ ይኖርባቸዋል።  መንግሥትም የግል 
ባንኮችን ጨምሮ ከሌሎች አነስተኛና ጥቃቅን የፋይናንስ 
ተቋማት ጋር በቅንጅት ሊሠራ ይገባል። 

መንግሥት ለወጣቶቹ ከፋይናንስ ጀምሮ 
እያንዳንዱን ሀብት ቆጥሮ በመስጠትና በውድድር ላይ 
የተመሠረተ ሥራ እንዲያከናውኑ በማድረግ የራሳቸውን 
ሥራ እንዲፈጥሩ ማድረግ ይችላል።  የሥራና ክህሎት 
ሚኒስቴር የጀመረው ውድድር ተኮር ፈንድም ለዚህ 
ጥሩ ማሳያ ነው።  ያለውን ውስን ሀብት ወድድር ተኮር 
ባደረገ መልኩ ማቅረብም ይቻላል።  የኢትዮጵያ ልማት 

ባንክም ለዚህ ጥሩ ምሳሌ ነው።  የመንግሥት ጥቃቅንና 
አነስተኛ የፋይናንስ ተቋማትም ደረጃቸውን በጠበቀ 
መልኩ ከቴክኒክና ትምህርት ስልጠና ተቋም ጋር በደንብ 
ተሳስረው ሊሠሩ ይገባል።  

በብሩህማይንድስ አማካሪ ድርጅት ከፍተኛ 
የፕሮግራም አስተባባሪ አቶ ለማወርቅ ዴክሲሶ 
በበኩላቸው እንደሚገልፁት፤ድርጅቱ ወጣቶች በተለይ 
በአምራች ኢንተርፕራይዝ ዘርፍ ሥራ ፈጣሪ እንዲሆኑ 
ከኢትዮጵያ ኢንተርፕራይዝ ልማት ጋር የጋራ ስምምነት 
ሰነድ ተፈራርሟል።  የዚህ ስምምነት ዋነኛ አላማም ሁለቱ 
ተቋማት በተባበረና በተቀናጀ መልኩ በጋራ በመሥራት 
ወጣቶች ሥራ እንዲፈጥሩ ማስቻል ነው።  

ተቀናጅቶና ተባብሮ መሥራት ሲባል ታዲያ 
የመንግሥት ተቋማት ከግሉ ዘርፍ፣ የመንግሥት ተቋማት 
ከዓለም አቀፍ የልማት አጋሮች ጋር፤ የመንግሥት አካላት 
ከሌሎች የልማት አጋሮች ጋር ተናበውና ተቀናጅተው 
መሥራት መቻል ነው።  ሆኖም በዚህ መልኩ መሥራት 
ካልተቻለ አሁን የሚታየውን የልማት ተግዳሮት መቅረፍ 
አይቻልም።  ከዚህ አንፃር ትብብሩና ትስስሩ ወሳኝ ነው።  

በአሁኑ ጊዜ በአገር አቀፍ ደረጃ እየተተገበሩ ካሉ 
እንቅስቃሴዎች ውስጥም አንዱ የግልና የመንግሥት 
አጋርነት ሲሆን ብሩህማይንድስ ከኢትዮጵያ 
ኢንተርፕራይዝ ልማት ጋር ያደረገው ስምምነትም የዚህ 
ማሳያ ነው።  ይህም አብሮ በጋራ ተቀናጅቶ በመሥራት 
ብሩህማይንድስ ጋር ያለውን ባለሞያና ሞያዊ ድጋፍ 
የኢትዮጵያ ኢንተርፕራይዝ ልማት ከያዘው ግብ ጋር 
በማናበብ በኢትዮጵያ ውስጥ እየተንቀሳቀሱና አዳዲስ 
እየተመሠረቱ ያሉ አምራች ኢንተርፕራይዞች የልማቱ 
ተሳታፊና ተጠቃሚ እንዲሆኑ ያስችላቸዋል።  የሥራ 
ዕድል ፈጠራ መሠረቱንም እንዲሰፋ ያደርገዋል።  በየዘርፉ 
ያሉ አቅሞችን በሚገባ ለመጠቀምም ያግዛል።  

ብሩህማይንድስ የቢዝነስና ማህበራዊ አማካሪ 
ድርጅት በዚህ ስምምነት ሥራዎችን የማመቻቸት፣ የቢዝነስ 
ማበልፀጊያ ድጋፎችን የማድረግ፣ ለኢንተርፕራይዞች 
አስፈላጊ የሞያና ሞያ ነክ ልምድ ድጋፎችን የማድረግ፣ 
ስልጠናዎችን የማመቻቸት ድርሻ ይኖረዋል።  

የኢትዮጵያ ኢንተርፕራይዝ ልማት ዋና ዳይሬክተር 
አቶ ብሩ ወልዴ እንደሚናገሩት፤ በወጣቶች የሥራ ዕድል 
ፈጠራ ዙሪያ በቅንጅት ለመሥራት በተለያዩ መድረኮች 
ላይ የተለያዩ ሃሳቦች ይነሳሉ።  በቅንጅት ለመሥራት 
ከባለድርሻ አካላት  ውስጥ ትልቁን ድርሻ የሚወስደው 
ደግሞ የግሉ ዘርፍ ነው።  በተለይ አማካሪዎች በግሉ 
ዘርፍ ላይ የሚኖራቸው ሚና ከፍተኛ ነው።  ከዚህ 
አንፃር የሚመለከታቸው የመንግሥት አካላትና የግሉ 
ዘርፍ ወጣቶች በሥራ ዕድል ፈጠራ ተጠቃሚ እንዲሆኑ 
በቅንጅት ሊሠሩ ይገባል። 

እንደአገር በወጣቶች የሥራ ዕድል ፈጠራ ላይ 
ትልቅ የቤት ሥራ አለ።  በርካታ ወጣቶችም የሥራ 
ዕድል እንዲፈጠርላቸው ይፈልጋሉ።  አገሪቷም በርካታ 
የሚሠራ ወጣት የሰው ኃይል ያለባት ናት።  የኢትዮጵያ 
ኢንተርፕራይዞች ልማት እንዲያከናውነው ከተሰጠው 
ሥራ ውስጥ አንዱና ዋነኛውም የአምራች ኢንዱስትሪው 
ዘርፍ ነው።    

ይህ የአምራች ኢንዱስትሪ ዘርፍ የሚጀምረው 
ከጥቃቅንና አነስተኛ ደረጃ ሲሆን ይህ ደረጃ አነስተኛ 

ቢዝነስን ለመጀመር ትልቁን ድርሻ ይወስዳሉ።  ወደሥራ 
በሚገባበት ጊዜም ሥራን ላልለመደ አካል ቢዝነስ 
የሚጀምርበት አካባቢ ምህዳሩ በጣም ቀላል መሆንም 
ይጠበቅበታል።  ይህንን የማመቻት ሁኔታ መንግሥት 
ብቻ ሊወጣው ስለማይችል የተለያዩ ባለድርሻ አካላት 
ሊሳተፉ ይገባል።  

ዋና ዳይሬክተሩ እንደሚሉት በዚህ አመት በርካታ 
ተማሪዎች ከዩኒቨርሲቲዎች ተመርቀው ይወጣሉ።  
ከተመረቁ ደግሞ ወደ ሥራ መግባት ይጠበቅባቸዋል።  
የመንግሥትን ሥራ ብቻም መጠበቅ የለባቸውም።  
ከዩኒቨርሲቲ የተማሩትን እውቀት ይዘው በራሳቸው 
ሃሳብ ወደ ሥራ መግባት ይኖርባቸዋል።  በዚህ ላይ 
የኢንተርፕሪነርሺፕ ስልጠና ከተለያዩ ባለድርደሻ 
አካላት ጋር በመቀናጀት ተቋሙ ይሰጣል።  ለዚህም 
ከብሩህማይንድስ ኮንሰልት ጋር የጋራ ስምምነት ሰነድ 
ተፈራርሟል።   

ከዚሁ በተጓዳኝ ተቋሙ የንግድ ልማት አገልግሎቱ ላይ 
እንዴት ቢዝነስ እንደሚጀመርና ንግዱ እንዴት መካሄድ 
እንደሚችል የኢንዱስትሪ ኤክስቴንሽን ሰርቪስ ያካተተ 
አገልግሎት ይሰጣል።  ይህም ወጣቶች የሚሳተፉባቸው 
የአምራች ኢንተርፕራይዞችን ተወዳዳሪነት ያሳድጋል። 

ይህም ተወዳዳሪነት በአገር ውስጥ በሚመረቱና ወደ 
ውጭ አገር በሚላኩ ምርቶች ይለካል።  ውጣውረዶችን 
መቋቋም ችለው ከጥቃቅን ወደ አነስተኛ፣ ከአነስተኛ 
ወደ መካከለኛ፣ ከመካከለኛ ወደ ከፍተኛ ኢንዱስትሪ 
እንዲሸጋገሩም ያስችላቸዋል።  ከዚህ አንፃር የወጣቱን 
ሕይወት በመቀየር ላይ አስተዋፅኦ ከሚያደርጉ የልማት 
ድርጅቶችና ሌሎች ባለድርሻ አካላት ጋር ተቀናጅቶ 
መሥራት ያስፈልጋል።  

ኢትዮጵያ በበርካታ መልኩ ትልቅ እምቅ ሀብት ያላት 
አገር ናት።  ይህም ለሥራ ፈጣሪ ወጣቶች ምቹ ነው።  
ኢንተርፕሪነርሺፕ የሚያተኩረው ደግሞ በአካባቢው 
ባለው ሀብት ላይ ነው።  አማራጭ ጥሬ ዕቃዎችን 
በመጠቀም ምርቶችን ለማምረት ለሥራ ፈጣሪዎች 
በእጅጉ ይረዳል።  ከዚህ አንፃር ሥራ ፈጣሪ ወጣቶች 
የሥራ ፈጠራ ሃሳብ ይዘው ወደሥራ የሚገቡ ከሆነ 
ፋይናንስ ያስፈልጋቸዋል።   

ከዚህ አኳያም በተለይ በሊዝ ፋይናንሲንግ በአገሪቱ 
ትልቁን ድርሻ እየተወጣ ያለው የኢትዮጵያ ልማት ባንክ 
ነው።  በዚህ አሠራርም ሥራ ፈጣሪዎች 20 ከመቶ የማሽን 
ግዢ ሸፍነው ቀሪውን በኮንትራት ከፍለው ማሽኑን 
የግላቸው የሚያደርጉበት አሠራር በመሆኑ ሊበረታታና 
ሊሰፋ ይገባል።   

በሌላ በኩል ደግሞ ሥራ ማስኬጂያ ላይ ብድሩን 
በቀላሉ የሚያገኙበትን ሁኔታ መፍጠር ያስፈልጋል።  
በዚህ ረገድ የግል ባንኮችም ለአምራች ኢንዱስትሪዎች 
ብድር በልዩ ሁኔታ ማመቻቸት ይገባቸዋል።  

ለዚህም በቅርቡ ፓርሺያል ኮላተራል የሚባልና 
ከዓለም ባንክ ጋር በመነጋገር የተለየ ሃሳብ ይዘው 
የሚመጡ /Idia financing/፤ በተለይ ወደውጭ 
ምርቶችን ለመላክ የሚያተኩሩ ወጣቶች 50 ከመቶ 
የኮላተራል ሪስክ በሚመደብ ሀብት እንዲወስዱ የማድረግ 
አሠራር በቅርቡ ይጀመራል።  ይህም ሥራ ፈጣሪዎችን 
ያበረታታል።  በፋይናንስ ተቋማት በኩል ያሉ የብድር 
ቅድመ ሁኔታዎችና ውጣ ውረዶችም ሊስተካከሉ 
ይገባል።  የወጣቶችን አቅምና ነባራዊ ሁኔታ ያገናዘቡም 
መሆን ይጠበቅባቸዋል።  

ከዩኒቨርሲቲ ተመርቀው ለሚወጡና ወደ አምራች 
ኢንዱስትሪው ዘርፍ መቀላቀል ለሚፈልጉ ወጣቶች ምቹ 
ሁኔታ ለመፍጠር ከክልሎችና ከከተማ አስተዳደሮች ጋር 
በጋራ ለመሥራት ጥረት እየተደረገ ይገኛል።  ንድፈሃሳብ 
የተማሩትን ወደ ተግባር ትምህርት ለማምጣት ለየት 
ያለና የ2014 ዓ.ም እቅድ ተዘጋጅቷል።  ገና ከዩኒቨርሲቲ 
ሳይመረቁ ለየት ያለና ሃሳብ ያላቸውንና ፈጣሪ የሆኑ 
ወጣቶችን ፍላጎትን መሠረት ያደረገ ድጋፍ ለማደረግም 
ጥረት እየተደረገ ነው።  

ይህም ሥራ የሚከናወኑ ከተቋሙ ከሚሠሩ 
የልማት አጋሮች ጋር በመተባበር ሲሆን፣ ተማሪዎቹ ገና 
ከዩኒቨርሲቲ ሳይመረቁ እዚያው ሆነው ተጓዳኝ የሞያ 
ስልጠናዎችን እንዲወስዱ እየተደረገ ይገኛል።  ከተመረቁ 
በኋላ ደግሞ ከክልሎችና ከከተማ አስተዳደሮች ጋር 
በመነጋገር የሚጀመሩ ሥራዎች ይኖራሉ።   

ብሩህማይንድስና የኢትዮጵያ ኢንተርፕራይዝ ልማት 
በጋራ ለመስራት የሚያስችላቸውን ሰነድ ተፈራርመዋል። 

ኢትዮጵያ በበርካታ መልኩ 
ትልቅ እምቅ ሀብት ያላት 
አገር ናት።  ይህም ለሥራ 
ፈጣሪ ወጣቶች ምቹ 
ነው።  ኢንተርፕሪነርሺፕ 
የሚያተኩረው ደግሞ 
በአካባቢው ባለው ሀብት 
ላይ ነው።  አማራጭ ጥሬ 
ዕቃዎችን በመጠቀም 
ምርቶችን ለማምረት ለሥራ 
ፈጣሪዎች በእጅጉ ይረዳል

የምድር በረከት
ለምለም መንግሥቱ

የሚኒስቴሩ ማሻሻያ መተማመን ይፈጥር ይሆን ?

ኢትዮጵያ በተፈጥሮ በህብረ ቀለማቸው ብቻ የሰውን 
ቀልብ የሚገዙ እንደ ኦፓል፣ ሳፋየር፣ ኤምራልድ፣ ኳርትዝ 
ያሉ ማዕድናት መገኛ ናት።  በጌጣጌጥ ኢንዱስትሪው የላቀ 
ድርሻ እየተወጣ ያለው የከበረ ድንጋይ የጌጣጌጥ ማዕድን 
ዘርፍ የውጭ ምንዛሬ በማስገኘት ለአገሪቱ የኢኮኖሚ 
ዕድገት የበኩሉን ድርሻ እያበረከተ ነው፤ ለዜጎች ሰፊ የሥራ 
ዕድል በመፍጠርም ይታወቃል።  መንግሥትም ዘርፉ 
ለአገር ኢኮኖሚ ጉልህ አስተዋጽኦ እንዲያበረክት ለማድረግ 
ከመቼውም ጊዜ በበለጠ በትኩረት እየሠራ ይገኛል። 

የጌጣጌጥ የድንጋይ ማዕድናት ዘርፉ ለአገር 
ጠቀሜታ እያስገኘ ያለው ማዕድኑን  ከመሬት በቁፋሮ 
ከሚያወጣው አምራች ጀምሮ በገበያው ውስጥ ሂደቱን 
ጠብቆ ለተጠቃሚው እስኪደርስ ባለው አሠራር ሲሆን፣ 
የአስተዳደር ሥራውም በመንግሥት መዋቅር ውስጥ 
ያልፋል። 

በዚህ ረገድ ኃላፊነት የተሰጠው ማዕድን ሚኒስቴር 
ዘርፉን ይመራል፣ ቁጥጥርና ክትትልም ያደርጋል።  ሚኒስቴር 
መስሪያ ቤቱ በቅርቡም ከግብይት ጋር በተያያዘ የማሻሻያ 
ውሳኔ አሳልፏል።  ውሳኔውንም በዘርፉ ላይ ለተሰማሩት 
አካላት ሰኔ ወር 2014ዓ.ም በሚኒስቴር መስሪያ ቤቱ ጥሪ 
አድርጎላቸው አሳውቋቸዋል።  ውሳኔውንም በድረገጹ 
አስነብቧል። 

ሚኒስቴሩ በድረገጹ ባስነበበው መረጃ ላይ 
እንደተጠቆመው፤ የጌጣጌጥ ማዕድናት የግብይት ሰንሰለትን 
ለማሳጠርና አገሪቱም ከዘርፉ ማግኘት ያለባትን ጥቅም 
እንድታገኝ ለማስቻል ሲባል እስከ አሁን በሥራ ላይ 
የቆየው በመንግሥት የዋጋና የደረጃ ተመን ማውጣት ሥራ 
እንዲሁም ሌሎች አስፈላጊ መስፈርቶች ተነስተው የንግድ 
ሥርዓቱ በገበያ ብቻ እንዲመራ የሚያደርግ ነው።  ውሳኔው 
ለምን እንደተላለፈ፣ በአዋጅና መመሪያ የተደገፈ እና አሳታፊ 
ስለመሆኑና ስሌሎች ተጨማሪ ማብራሪያዎች የሚኒስቴሩን 
ድረ ገጽ  ብንመለከትም ማግኘት አልቻልንም። 

ውሳኔውን እንዲያውቁት በሚኒስቴሩ ጥሪ ተደርጎላቸው 
በስፍራው የተገኙትን በግብይቱ የሚሳተፉ አካላትን ወደ 
ማነጋገር ገባን።  የኢትዮ ደላንታ ኦፓልና ሌሎች የከበሩ 
ማዕናት ላኪ ኩባንያ ባለቤት አቶ ዘውዱ  አድጎ አይቼው 
የጌጣጌጥ ማዕድን በተለይም ኦፓል የተባለውን ግብአት 
በጥሬውና እሴት በመጨመር ለውጭ ገበያ በማቅረብ ሥራ 
ላይ የተሰማሩ ናቸው።  ከ2003ዓ.ም ጀምሮ በዚህ ሥራ ላይ 
ቆይተዋል።  በኤክስፖርቱ ሥራ ላይ የተሰማሩት የተለያዩ 
ሂደቶችን አልፈው እንደሆነም ይናገራሉ።  ሥራውን ወደው 
እንደሚሠሩትና ጥሩ እንደሆነም የሚናገሩት አቶ ዘውዱ 
በሥራው ላይ በቆዩባቸው ጊዜያቶች ለእርሳቸው ከባድ 
የነበሩት ወቅቶች የኮቪድ 19 ቫይረስ ወረርሽኝ መከሰት፣ 
በአገር ውስጥም የተፈጠረው አለመረጋጋትና ወደ ጦርነት 
የተገባባቸው ሁኔታዎች ናቸው። 

ይሠሩበት የነበረው አካባቢ በጦርነት ቀጣና ውስጥ 
በመሆኑ ጥሬ ማዕድንን እሴት ጨምረው የሚሠሩበት 
ክፍልና የሚሠሩባቸው ማሽኖች ወድመውባቸዋል።  
ድርጅታቸው ከደረሰበት ጉዳት ገና በማገገም ላይ እንደሆነና 
በሂደትም ወደ ቀድሞ እንቅስቃሴው እንደሚመለስ በተስፋ 
እየሠሩ መሆኑን ነው የነገሩኝ።  እስካሁን ባለው እንቅስቃሴ 
የድርጅታቸው የገበያ መዳረሻ ሕንድ  ናት። 

አቶ ዘውዱ ቀደም ሲል በሚኒስቴሩ የማሻሻያ 
እርምጃዎች ከመወሰዳቸው በፊት ከባለድርሻ አካላት ጋር 
ውይይቶች ይካሄዱ እንደነበር ያስታውሳሉ።  ማሻሻያዎች 
በመመሪያና ደንብ ይደገፋሉ የሚሉት አቶ ዘውዱ፣ አሁን 
የተደረገው ማሻሻያ ግን በዚህ ሂደት ውስጥ ያለፈ ስለመሆኑ 
መረጃው እንደሌላቸው ነው የሚናገሩት።  ውሳኔውን ግን 
በሚኒስቴሩ ሰኔ 24 ቀን 2014ዓ.ም ጥሪ ተደርጎላቸው በአካል 
ተገኝተው ከሚኒስትሩ ሰምተዋል። 

መልዕክቱም የደረሳቸው በቃል ነው።  በጽሑፍ 
ወይንም በደብዳቤ የተደገፈ መልዕክት አልደረሳቸውም።  
በማሻሻያው ከተመለከቱት ውስጥ አንዱ ደረሰኝ 
ስለአለመጠየቅ የሚገልጸው ነው።  ሌላው የማሻሻያ እርምጃ 
የይለፍ ሰነድ ደብዳቤ መያዝን ያስቀረው ነው። ሦስተኛው 
የማዕድን ሚኒስቴር ባለሙያዎች (ኤክስፖርተሮች) ልየታ 
አድርገውበት የዋጋ ውሳኔ የሚሰጡበት አሠራር መቅረቱን 
የሚገልጸው ነው። 

በነባሩ አሠራር ደረሰኝ መጠየቅን አስመልክቶ 
ስለነበረው ሁኔታ አቶ ዘውዱ እንደገለጹት፤  በዘርፉ በወጪ 
ንግድ (በኤክስፖርት) የተሰማራን አካል ሚኒስቴር መስሪያ 
ቤቱ ማዕድኑን ከየት እንደገዛውና የገዛበትን የዋጋ መጠን 
በደረሰኝ ማስረጃ ይጠይቃል።  

አሠራሩ ግብይቱን ሕጋዊ ከማድረግ አኳያ በተለይም 

ማዕድን ከየት ተገዝቶ ወዴት እንደገባ ሕገወጥነትን 
ለመከላከል ሕጋዊ ደረሰኝ በመጠየቅ ነበር የሚያረጋግጠው።  
ይህ በመሆኑም አምራቹ ለገዥው ደረሰኝ የመስጠት ግዴታ 
አለበት።  አሁን በተሻሻለው የገበያ ሥርዓት ማዕድኑ ከየት 
እንደተገዛ፣ በምን ያህል ዋጋ ግብይቱ እንደተፈጸመ መረጃ 
የያዘ ሕጋዊ ደረሰኝ አያስፈልግም።  

ይለፍን በሚመለከተው ማሻሻያ በቀድሞው አሠራር 
ሕገወጥ የማዕድን አዘዋዋሪዎችን ለመቆጣጠር ሲባል 
ማዕድኑ ከሚወጣበት ወይንም ከሚመረትበት ዘርፉን 
ከሚመራው ወረዳ ስለተገዛው የዕቃ ዓይነትና መጠን 
እንዲሁም ለወረዳው ገቢ ሰብሳቢ መክፈል የሚጠበቅበት 
ክፍያ መፈጸሙን የሚመለከት በሰነድ ወይንም በደረሰኝ 
የተደገፈ የይለፍ የሰነድ ማረጋገጫ ወይንም ደብዳቤ መያዝ 
ይጠበቅ ነበር። 

አቶ ዘውዱ የእርሳቸውን ኩባንያ የአሠራር ሂደት 
ለአብነት ጠቅሰው ሲያብራሩም ኩባንያቸው ኦፓል 
የተባለውን ማዕድን ለውጭ ገበያ እንደሚያቀርብ ይገልጻሉ።  
ይህ ማዕድን በአማራ ክልል ደቡብ ወሎ ደላንታ ወረዳ 
ውስጥ በስፋት ይገኛል።  ሀብቱን ከደላንታ ወረዳ አዲስ 
አበባ ከተማ ድረስ ለመጓጓዝ ከወረዳው የተሟላ ሰነድ የያዘ 
የይለፍ ደብዳቤ መያዝ ይኖርበታል።  

የይለፍ ደብዳቤው ለአምስት ቀናት ነው 
የሚያገለግለው።  ከተጠቀሰው ቀን በላይ የሆነ ደብዳቤ 
ይዞ የተገኘ አዘዋዋሪ ወይንም በዘርፉ በወጪ ንግድ ላይ 
የተሰማራ አካል ሕገወጥ ተደርጎ ይወሰዳል።  በመሆኑም 
በተሰጠው የአምስት ቀን ጊዜ ውስጥ ለማዕድን ሚኒስቴር 
ማሳወቅ ወይንም ማስመዝገብ ይጠበቃል።  ጊዜው ላለፈበት 
ደብዳቤም የወረዳው ጽሕፈትቤት ኃላፊነት እንደማይወስድ 
የተደነገገ በመሆኑ ኩባንያቸው በዚህ አሠራር ውስጥ ነበር 
ሲሠራ የቆየው። 

አሁን ሚኒስቴር መስሪያ ቤቱ ባደረገው የማሻሻያ 
እርምጃ የይለፍ ደብዳቤ አያስፈልግም፤ አዲሱ አሠራር ይህን 
አስቀርቶታል  ሲሉ ይጠቁማሉ።  

የአሠራር ሂደቱ ለወጪ ንግድ (ኤክስፖርተሮች) 
የማያሠራና የማያንቀሳቀስ ስለመሆኑ በዘርፉ ከተሠማሩት 
ኤክስፖርተሮች በተደጋጋሚ የሚነሳ እንደነበር 
አስታውሰው፣ ሚኒስቴር መስሪያ ቤቱም ቅሬታውን 
መሠረት አድርጎ አሠራሩን ለማስቀረት መወሰኑን በሚኒስትሩ 
እንደተገለጸ አቶ ዘውዱ ይገልጻሉ። 

በማሻሻያው የቀረው ሦስተኛው የልየታ አሠራርም 
ቀደም ሲል በነበረው አሠራር ከሙያ አንጻር ተመዝኖ ዋጋ 
ይተመን የነበረበት ሁኔታ ነው።  ኤክስፖርተሩ ያቀረበው 
የኦፓል ማዕድን ስንት ብር የሚያወጣ ነው በሚለው ቅድመ 
ሙያ ምዘና መሠረት ነው ኤክስፖርተሩ ለገበያ ያቀርብ 
የነበረው።  

ኤክስፖርተሩ ባቀረበበት ሰዓት ባለሙያዎቹ 
ተግባራቸውን የሚወጡ ሲሆን፣ አሠራሩም በማዕድን 
አዋጅና መመሪያ ላይ ተቀምጧል ይላሉ።  በመመሪያው 
መሠረት የጥራት ደረጃ የወጣለት ማዕድን እንደየደረጃው 
የመሸጫ ደረጃም ይወጣለት ነበር።  እሴት የተጨመረበትና  
ጥሬ ሀብቱም እንዲሁ የደረጃና የዋጋ ተመን ይወጣላቸዋል 
ነው የሚሉት። 

ለአብነትም በተመኑ መሠረት ኦፓል የጥሬ ሀብቱ 
ዝቅተኛ የመሸጫ ዋጋ በኪሎ ሁለት መቶ ዶላር ነው።  
ደረጃው ከፍ ያለ ሲሆን ደግሞ አንድ ሺ አምስት መቶ 
ዶላርም፣ ሦስትሺ ዶላርም፣ከዚያም በላይ በሆነ ዋጋ 
እንዲሸጥ ይወሰናል ሲሉ ያብራራሉ። 

እንደ እሳቸው ገለጻ፤ እሴት ተጨምሮበት የተዘጋጀ 
የማዕድን ሀብት ዝቅተኛ የመሸጫ ዋጋ ደግሞ በኪሎ 10ሺ 
ዶላር ነው።  እንደ ጥራቱ ዋጋው ከፍ ብሎ ይሸጣል።  
ዝቅተኛ ዋጋ የተሰጠው የኦፓል ማዕድን ሀብት በጣም 
ደቃቅና ከአስር ሚሊሜትር ዳይሜንሺን በታች ተብለው 
በወንፊት የተለዩት ናቸው። 

ኤክስፖርተሩ በቀደሙት አሠራሮች ውስጥ ሳያልፍ 
ግብይቱን እንዲያካሂድ ነው ሚኒስቴር መስሪያ ቤቱ 
ያሳለፈውን ውሳኔ ያሳወቃቸው መሆኑን አቶ ዘውዱ 
ይገልጻሉ።  ውሳኔው መተማመን ላይ የተመሠረተ ግብይት 
እንዲካሄድ ያስችል ይሆን? የሚል ጥያቄ ያነሳንላቸው አቶ 
ዘውዱ በዚህ ላይም ‹‹የሚኒስቴር መስሪያ ቤቱ ዕቅድ ግልጽ 
ባይሆንልኝም  ግብይቱ በመተማመን ይካሄድ ከሚል እሳቤ 
ከሆነ በአንድ በኩል የማልችለው ኃላፊነት ተሰጥቶኛል›› 
ሲሉ ምላሻቸውን ሰጥተዋል።  

ሁሉም በመተማመን በኃላፊነት የሚወጣ ነጋዴ ነው 
ብሎ ማሰቡ የዋህነት ይመስለኛል ሲሉ የሚገልጹት አቶ 
ዘውዱ፣ ነጋዴው ላይ ሙሉ እምነት መጣል ካስፈለገ እምነቱ 
እንደ አገር ነው መሆን ያለበት በማለት ይገልጻሉ።  በማዕድን 
ዘርፉ ላይ የተሰማራው ነጋዴ ብቻ ታማኝ ተደርጎ መወሰድ 
አለበት የሚል እምነት የለኝም ይላሉ።  

ዛሬ በአነስተኛ ንግድ ውስጥ የሚገኘው የጀበና ቡና 
እንኳን ግብይቱ በደረሰኝ እንደሚከናወን የጠቀሱት አቶ 
ዘውዱ፣ በእምነት መሠራት ያለበትና የሌለበት ነገር ቢኖርም 
የጌጣጌጥ ማዕድን ግብይቱ ግን ከደረሰኝ ውጪ በሆነ 
መከናወኑ አገር ይጎዳል የሚል እሳቤ አላቸው። 

አቶ ዘውዱ ሌላውን ስጋታቸውንም ይጠቁማሉ።  
ማዕድኑ ደረጃ ሳይወጣለት ነጋዴው በፈለገው ዋጋ ገበያ 
ላይ እንዲያውለው መደረጉ በኪሎ 10ሺ ዶላር ይሸጥ 
የነበረውን አንደኛ ደረጃ ኦፓል ዝቅ ባለ ዋጋ እንደ ተሸጠ 
አድርጎ ሊያቀርብ የሚችልበትን መንገድ ይከፍታል። ይሄ 
ደግሞ መስረቅ ለሚፈልግ ነጋዴ ምቹ ሁኔታ ይፈጥራል ሲሉ 
ያብራራሉ። 

አገሪቱ እንደ አገር ከዘርፉ ማግኘት የሚገባትን የገቢ 
ጥቅም ያሳጣል ባይም ናቸው።  በትንሹ እንኳን በኪሎ 200 
ዶላር ዋጋ ከሚያወጣው ዝቅተኛ የኦፓል ገቢ 30 እና 50 
ዶላር ነው የተገኘው ተብሎ ገቢ ሊደረግ ይችላል።  ይሄ 
ለአገር ትልቅ ጉዳት ነው ብለዋል።  

እንደ አቶ ዘውዱ ገለጻ፤ እሴት ያልተጨመረበትን 
ጥሬ ሀብት ለውጭ ገበያ ማቅረብ ላይ የበለጠ ትኩረት 
ማድረግ የዜጎች የሥራ ዕድልንም አብሮ መሸጥ ይሆናል።   
ጥሬ ዕቃውን የሚገዙት አገራት ለዜጎቻቸው የሥራ ዕድል 
ስለሚፈጥሩበት ምርጫቸው ጥሬ ዕቃውን መግዛት ነው።  
በዚህ ላይ አገራቸው ወስደው እሴት ጨምረው ለገበያ 
ሲያቀርቡ የተሻለ ገቢ ያገኙበታል። 

በዚህ ረገድ የሕንድ የጌጣጌጥ ማዕድን ላኪ ኩባንያዎች 
ከአገራቸው ዶላር እንዳይወጣ የድርድር አቅማቸው በጣም 
ከፍተኛ ነው።  ዶላር ከአገራቸው እንዳይወጣ ገበያውን 
እነርሱ በሚፈልጉት መልክ ለማድረግ ይጥራሉ።  

በኢትዮጵያም በተመሳሳይ እሴት የተጨመረበት 
ማዕድን ለገበያ ማቅረብ ላይ ትኩረት ቢደረግ በዘርፉ 
በተለያየ መንገድ መጠቀም ይቻላል።  በእርሳቸው እምነት 
መንግሥት በዘርፉ የሙያ ክህሎት ስልጠና እንዲሰጥ 
በማድረግና ግንዛቤ በመፍጠር ቢሠራ ከዘርፉ ብዙ መጠቀም 
ይቻላል።  በማዕድን ሥራ የካበተ ልምድ ካላቸው ሕንድ፣ 
አሜሪካና ከሌሎችም ተሞክሮ በመቀመር ዘርፉን ወደላቀ 
ደረጃ ማድረስ እንደሚቻልም አስተያየታቸውን  ይሰጣሉ።  

ከዚህ በኋላ በጌጣጌጥ ማዕድን ግብይት ላይ 
ኤክስፖርተሩና ማዕድን ሚኒስቴር የሚኖራቸው ግንኙነት 
በምን መልኩ ሊሆን ይችላል ስንል ላቀርብኩላቸው ጥያቄም 
አቶ ዘውዱ ሲመልሱ፣ ለውጭ ገበያ የሚቀርበውን የጌጣጌጥ 
ማዕድን ሚኒስቴሩ አሽጎ ሲሰጣቸው ለገበያ ማቅረብና 
የሽያጩን ገቢ በብሔራዊ ባንክ በኩል ማቅረብ ነው 
ብለዋል። 

ሌላው አስተያየታቸውን የሰጡኝ አቶ መቆየት ግርማ 
ናቸው።  የድርጅታቸውን ስም በራሳቸው ስም ሰይመው 
በ2008ዓ.ም የሥራ ፈቃድ አግኝተው ወደ ሥራው የገቡት 
አቶ መቆየት፣ የከበሩ ማዕድናትን በመቁረጥና በማስዋብ ሥራ 
ምሩቅና የሙያው ባለቤትም ናቸው።  ሳፋየር የተባለውን 
የከበረ ድንጋይ ማዕድን ጥሬ ሀብቱን ወደ ሲሪላንካና 
ታይላንድ  ይልኩ ነበር።  ጥሬ ግብአቱን የሚያገኙት ደግሞ 
ከትግራይ ክልል ነበር።  ክልሉ ላይ በተፈጠረው የጸጥታ 
ችግር ምክንያት ግብአቱን ከክልሉ ማግኘት ባለመቻላቸው 
ኦፓል የተባለውን የድንጋይ ማዕድን በማምረትና እሴት 
ጨምሮ ለገበያ በማቅረብ ተሰማርተዋል። 

እሳቸው ማሻሻያው ነጋዴውን ተጠቃሚ 
እንደሚያደርገው ይገልጻሉ።  አገርን ግን እንደሚጎዳ 
በመግለጽ የአቶ ዘውዱን ሀሳብ ይጋራሉ።  ቀደም ሲል 
ኤክስፖርተሩ ጥሬ ሀብቱን ከአምራቾች የገዛበት ዋጋ ግምት 
ውስጥ ሳይገባ ማዕድን ሚኒስቴር በገመተው ዋጋ ነው ለውጭ 
ገበያ እንዲያቀርብ ይደረግ ነበር።  እሴት የተጨመረበትም 
እንዲሁ በተመሳሳይ ነው የሚከናወነው ሲሉ ያብራራሉ።  
አሁንም መነሻ ዋጋ ሊቀመጥ ይገባል ባይ ናቸው።  

በማሻሻያውና በግብይቱ ላይ የተሰማሩት አካላት 
ማሻሻያውን አስመልክተው በሰጡት አስተያየት ዙሪያ 
የሚኒስቴር መስሪያ ቤቱን ምላሽና ማብራሪያ ለማግኘት 
በሚኒስቴር መስሪያ ቤቱ የኮሙኒኬሽን ዳይሬክተር የእጅ 
ስልክ ላይ በተደጋጋሚ ብንደውልም ስልካቸው ጥሪ 
ባለመቀበሉ ምክንያት ጥረታችን አልተሳካም።  

አስተያየት ሰጪዎቹ፤ ማሻሻያው የተንዛዛ የግብይት 
ሰንሰለትን እንዲያሳጥር ታስቦ የወጣ እንደሆነ ይታሰባል።  
ነጋዴውንም ይጠቅማል ይላሉ፤ የአገርን ጥቅም ግን አሳልፎ 
ይሰጣል የሚል ስጋትም አሳድሮባቸዋል። 

 ማሻሻያው መተማመን ላይ መሠረት ያደረገ ነው 
የሚል ግምት እንኳን ቢኖር፣ በንግድ ሥራ ውስጥ የተለያየ 
አሻጥር እየተስተዋለ ባለበት በአሁኑ ወቅት በጌጣጌጥ 
ማዕድን ግብይት ውስጥም ይህ ችግር አይፈጠርም ተብሎ 
አይታሰብም።  ለጥራት ከመጨነቅ ይልቅ ትኩረቱ በተገኘው 
ዋጋ ገበያ ላይ በማቅረብ ገቢ ለማግኘት ከሆነ ማሻሻል ውስጥ 
የተገባው  የጥራት እና እሴት ጨምሮ የመሸጥ ጉዳይ ቦታ 
አይኖራቸውም ተብሎም አይታሰብም።  ማሻሻያው ሊፈጥር 
በሚችለው ክፍተት ለምርቶቹ የወረደ ግምት እንዲሰጥ በር 
አይከፍትም ተብሎም አይጠበቅም።  

አሳሪ አሠራሮችን ቀላል ማድረጉ ትክክል ነው፤ 
አሠራሮቹ ግን ሌላ ክፍተት የሚያመጡ አለመሆናቸውንና 
እርምጃውም ዘላቂ መፍትሄ የሚያስገኝና ተገቢነት ያለው 
ስለመሆኑ ማረጋገጥ ይገባል።  

ሚኒስቴሩ የማሻሻያ ውሳኔውን ሲተገብር እነዚህን ሁሉ 
ታሳቢ ቢያደርግ መልካም ነው።  በማሻሻያው ላይ በቂ 
ማብራሪያ ቢሰጥም ሌላው ስጋቱን የሚያስቀርበት ሁኔታም 
ሊኖር ይችላል እንላለን። 

የጌጣጌጥ ማዕድናት እሴት ተጨምሮባቸው ለገበያ 
እንዲቀርቡ ሲደረግ ለዜጎች የሥራ ዕድል ይፈጥራሉ፤ አገርም 
ይበልጥ ተጠቃሚ ትሆናለች።  

ዓለም አቀፍ

መዝናኛ

የብዕር ጠብታ
በትረ ሙሴ (መልከ ኢትዮጵ)

 ኒሻን

ምድር በረፋዷ ጀምበር ረስርሳለች።  ለጸሀይ መውጫ 
ደረቱን የሰጠው መኝታ ክፍሏ በረፋዷ ጀምበር ግንባር 
ግንባሩን እየተባለ ቆሟል።  መስተዋቱ ላይ ያረፈው 
የጸሀይዋ ብርሀን ወደ ክፍሉ ተንጸባርቆ ጨለማ ክፍሏን 
በጠይም ውጋግ ሞልቶታል። 

ተኝታለች..አተኛኘቷ ፍትወት ይቀሰቅሳል።  አንድ 
እግሯን አጥፋ..አንዱን ዘርግታ በጀርበዋ ፍስስ ብላለች።  
የትኛውም ስዕል፣ የትኛውም ምናብ፣ የትኛውም ተፈጥሮ 
በዛ ጠዋት የእሷን ያክል አይማርክም።  ጡቶቿ ከሌሊት 
ልብሶቿ ተኳርፈው ርቃናቸውን ናቸው።  ጥብቆዋን 
ጥሰው ደረቷ ግድም ላይ አቀርቅረዋል።  አተኛኘቷ 
አለባበሷን አዛብቶት በወናፍ የፋመ የሚመስል እሳታማ 
ጭኗን ገልጦታል።  በዛ ጠዋት ቆሞ ላያት ቀለምና 
ምናብ የጸነሳት እንጂ በእውን የተኛች ነፍስ ያላት ፍጡር 
አትመስልም ነበር።  የምስራቅ ደጅ ብርሀናማ ፊቷ የዝምታ 
ወጀብ ሰፍኖበታል።  በዛ ጠዋት አይኖቿ ተከድነው 
ሲታዩ፣ ከንፈሮቿ ተጋጥመው ሲታዩ አንዳች ስሜትን 
ያጋባሉ።  ቆንጆ ናት..ነፍስ ድረስ ዘልቆ የሚገባ ውበት 
አላት።  የግንቦትን አመል የወረሰ፣ እንደ ብራ ሰማይ የጠራ 
ገላ ታድላለች።  በጸደይ ወራት እንደሚፈካ የሰማይ ርቃን 
ሴትነቷ እንደዛ ነው።  ጥልል..ኩልል ያለ።  በዚህ ሴትነት 
ፊት የሚቆም፣ ይሄን የሴትነት ታቦት ተሸክሞ ነጋ ጠባ ፊቷ 
የሚቆም አንድ የፍቅር ካህን አለ።  በጽና እጣን አድርጎ 
ጠዋቷን የሚቀድስ፣ አልጋዋን የሚዞር፣ ሴትነቷን የሚያጥን 
የፍቅር ካህን።  ዳዊት በነካ እጁ፣ ጽና በጨበጠ መዳፉ፣ 
ሴትነቷ አትሮኖስ ፊት ቆሞ የሚቀድስ የፍቅር ገበዝ።  ሱቲ 
በለበሰ ገላው፣ ካባ ላንቃ ባጠለቀ፣ አስኬማ በለበሰ ሰውነቱ 
ጠዋቷ ፊት ቆሞ የሚያረምም የፍቅር መናኝ።  በዜማና 
ወረብ፣ በክብር ዝማሜ፣ ጸናጽል ጨብጦ፣ መቆሚያ ከፍ 
አድርጎ ስለፍቅሯ ማህሌት የሚቆም አበመኔት።  አማኝ 

በሚያሳልሙ እጆቹ፣ መክፈልት በሚባርኩ ጣቶቹ፣ ነውር 
በሌለው አንደበቱ  ፊቷ ቆሞ ተንስኦ የሚል።  

አዎ በዛ ሌሊት፣ በዛ ሁናቴ እሷን የሚያይ አንድ 
እድለኛ ወንድ አለ…ክብሩ የሚባል።  ዓለም በዛ ጠዋት በዛ 
ሁኔታ እሷን ቆሞ እንደማየት ምርጥ ነገር አልሰጠችውም።  
የህይወቴ ምርጥ የሚለው በዛ ጠዋት፣ በዛ ሁኔታ እሷን 
ማየት ነው።  እዚህ ምድር ላይ በወፎች ዜማ ታጅቦ፣ እሷን 
በማለዳ መኝታዋ ላይ እንደማየት የሚባርከው የለም።  
አዲስ ነገሩ ናት..መሽቶ በነጋ ቁጥር ለዓለምም ለእሱም 
አዲስ ነገርን የሚፈጥርለት አተኛኘቷ ነው..ከልብሶቿ 
መሀል የተኳረፉት ጦቶቿና..እሳታማ ጭኗ።  የትኛውም 
ሰዐሊ፣ የትኛውም ጥበበኛ እንደ እሷ ውበትና ስሜት 
የቀላቀለ ስዕል አይስልም። 

ነፍሱን በነፍሷ ላይ ጥሎ ወደ ክፍሏ ዘው አለ..
በዛ ክፍል ለእሱና ለታሪኩ የሚሆን ብዙ ደስታ አለው።  
ኒሻን እንደተኛች ነው..አሁንም አልተነሳችም።  አብሯት 
ቁርስ ለመብላት፣ አብሯት ወደ አንድ ቦታ ለመሄድ እሷን 
መጠበቅ አለበት።  እሷን መጠበቅ በምንም የማይለካው 
የደስታው ሰገነት ነው።  እያያት ቆመ፣ በዛ ጠዋት፣ በዛ 
ሁኔታ እሷን ቆሞ እንደማየት ደስታ የለውም።  አንዲትን 
ውብ ሴት፣ ከውብ አተኛኘትና ከውብ ተፈጥሮ ጋር 
አዘቅዝቆ ማየት ደስታው ምን ያክል እንደሆነ እሱ ብቻ 
ነው የሚያውቀው።  ከእሷ ጋር ሁሉም ነገር አዲስ ነው።  
እሷ ጎን ሁሉም ነገር የተለየ ነው።  አቤት ሲያፈቅራት..።  
ወደ አልጋው ጠጋ ብሎ ርቃን ጡቶቿን አለበሳቸው..
እሳታማ ጭኗንም። 

ከእንቅልፏ ስትነቃ ክብሩን አጠገቧ አገኘችው።  ይሄ 
የምንግዜም እጣ ፈንታዋ ነው።  ክብሩን አጠገቧ ሳታገኘው 
ከእንቅልፏ ነቅታ አታውቅም።  እሱን አጠገቧ ስታገኘው 
ጠባቂ መላዕክቷ እንጂ ባሏ ብቻ አይመስላትም።  የክብሩ 
ሚስት ስለሆነች ራሷን ከሴቶች ሁሉ ትለያለች።  ከሁሉም 
በኋላ ነፍስ አምሳያዋን ካላገኘች ዋጋዋ ምንድነው? ስትል 
ከእንቅልፍ በነቃ አእምሮዋ ራሷን ትጠይቃለች።  የሴት 
ነፍስ የአባት ነፍስ ብርቋ ነው።  የሴት ነፍስ ሁሉን አግኝታ 
በክብርና በማዕረግ ለመኖር የአባት አይነት ነፍስ ትሻለች።  
ከአባቷ ቀጥሎ እንደ አባቷ የሆነላት ወንድ ክብሩ ብቻ 
ነው።  ሴት በባሏ ነፍስ ውስጥ የአባቷን አይነት ነፍስ 
ስታገኝ ያኔ ሙሉ ትሆናለች።  ካጣች ደግሞ ጎደሎ።  
ሴቶች የሚጎሉት የአባትነት መንፈስ በሌላቸው ጎደሎ 
ወንዶች እንደሆኑ ታውቃለች።  ሚስቶች ዝቅ የሚሉት 
በባሎቻቸው አናሳ ነፍስ እንደሆነ ይሄንንም ታውቃለች።  
ክብሩ የአባቷን ነፍስ ተጋርቶ የሚኖር ሰው ነው።  ሳታገባ 
በፊትና አባቷ በሞት ሳይለያት በፊት እንዲህ እንደ አሁኑ 
መኝታዋ ራስጌ ቆሞ እስክትነቃ የሚጠብቃት እሱ ነበር።  
ከዛም በእናቷ ግልምጫ መንቃት ጀመረች።  ማታ የባጥ 

የቆጡን ስትከውን ታመሽና ጠዋት በእናቷ ግልምጫ 
መንቃት ልማዷ ሆነ።  ይሄ አጋጣሚ በህይወት የሌለ 
አባቷን እንድትናፍቅ ቢያደርጋትም እናቷን ግን ለመቀየም 
አልቻለችም።  ዛሬም ነገም የእናት ነፍስ እግዚአብሄራዊ 
ነፍስ እንደሆነች ታውቃለች..በምህረትና በመቻል 
የተሞላች።  

‹ይብላኝ ለሚያገባሽ እኔስ እናትሽ ነኝ እችለዋለው› 
ይሏታል እናቷ..ከንቅልፏ ከቀሰቀሷት በኋላ።  ከእናቷ 
ወቀሳ የአባቷ ዝምታ ሚዛን ደፍቶ በሁሉ ነገሩ ሙሉ 
የሆነው ክብሩ ላይ ጣላት።  ክብሩ ለምን ተኝተሽ አረፈድሽ 
ሳይሆን ለምን ቶሎ ነቃሽ..ትንሽ አተኚም ነበር ብሎ 
የሚቆጣት ወንድ ነው።  እሷ ተኝታ እሱ ቁርስ መስራትና 
መልፋትን የሚወድ ባሏ ነው።  ይሄ ወንድ የአባቷ የዝምታ 
ተማጽኖ ከመሆን ሌላ ምን ሊሆን ይችላል? ለማንም 
ባልተነፈሰችው ዝምታዋ እንዲህ ታስባለች።  በክብሩ 
በኩል እግዚአብሄርን ደግማና ደጋግማ ታመሰግነዋለች። 

በጠዋት መነሳት አትወድም...በህይወቷ ሞክራ 
ያቃታት በጠዋት መነሳት ነው።  አቤት የጠዋት እንቅልፍ 
ስትወድ…ጽድቅ ሰርታ ገነት ብትገባ እንኳን የጠዋትን 
ያክል የሚመቻት አይመስላትም።  ብቸኛ ደስታዋ ጠዋትን 
ተኝቶ ማሳለፍ ነው።  እንደ ስሟ ናት..።  ኒሻን የሚለውን 
ስሟን አያቷ ነው ያወጡላት።  ከስሟ መጉደል አትሻም።  
ለየት ማለት ትወዳለች ለወንድ ልጅ ብቻ አይደለም፣ 
ለሰው ልጅ ብቻ አይደለም ለዓለምም ሽልማት እንደሆነች 
ነው የምታስበው። 

ክብሩ አጎንብሶ ግንባሯን ሳማት።  የመጀመሪያ ሳቋን 
ሳቀችለት።  የመጀመሪያ ነገሯ ሁል ጊዜ የእሱ ነው።  ከእሱ 
አትርፋ ለሌላ የምትሰጠው ሴትነት የላትም።  ነፍሷን ነፍሱ 
ውስጥ አሳርፋ ከአልጋዋ ላይ ብድግ አለች።  ሁለቱም 
ሳያውቁት እየሳቁ ነበር። 

ወደ ሻወር ቤት ስታመራ..
ያዘጋጀላትን ቁርስ ለማቀራረብ ወደ ሳሎን አመራ። 

ከእንቅልፏ ስትነቃ ክብሩን 
አጠገቧ አገኘችው።  ይሄ 

የምንግዜም እጣ ፈንታዋ 
ነው።  ክብሩን አጠገቧ ሳታገኘው 
ከእንቅልፏ ነቅታ አታውቅም።  
እሱን አጠገቧ ስታገኘው ጠባቂ 
መላዕክቷ እንጂ ባሏ ብቻ 
አይመስላትም

ሩሲያ በየዓመቱ ለምታካሂደው የጥገና ሥራ ለአስር 
ቀናት ዘግታው የነበረውን ወደ አውሮፓ የሚሄደውን 
የነዳጅ ማስተላለፊያ ኖርድ ስትሪም 1 ቧንቧን ከፈተች።

የአውሮፓ ኅብረት በዩክሬን ጦርነት ምክንያት 
ለጣለው ማዕቀብ ምላሽ ለመስጠት ሩሲያ የጋዝ ቧምቧዋን 
ሙሉ በሙሉ በመዝጋት አቅርቦቷን ታቋርጣለች የሚል 
ፍራቻ ሰፍኖ ነበር። በያዝነው ሳምንት ረቡዕ ዕለት ሩሲያ 
የጋዝ አቅርቦቷን የምታቋርጥ ከሆነ በሚል በሚቀጥሉት 
ሰባት ወራት አገራቱ የጋዝ አጠቃቀማቸውን 15 በመቶ 
እንዲቀንሱ የአውሮፓ ኅብረት ኮሚሽን አሳስቧል።

ሩሲያ ባለፈው ዓመት 40 በመቶ የሚሆነውን 
የተፈጥሮ ጋዝ ለአውሮፓ አቅርባለች። ጀርመን 
በአውሮፓውያኑ 2020 የአውሮፓ አህጉር ትልቁ የጋዝ 
አስመጪ የነበረች ቢሆንም ጦርነቱን ተከትሎ በሩሲያ 
ጋዝ ላይ ያላትን ጥገኝነት ከ55 በመቶ ወደ 35 በመቶ ዝቅ 
ማድረጓ ተሰምቷል። ጀርመን ከሩሲያ ጋዝ ማስመጣቷን 
ሙሉ በሙሉ ማቆም ትፈልጋለች።

የሩሲያው ፕሬዚዳንት ቭላድሚር ፑቲን 
አውሮፓውያን የሰፈነባቸውን ፍራቻ ለመቅረፍ 
ሞክረዋል። የሩሲያ መንግሥት ተቋም የሆነው 
ጋዝፕሮም የውል ግዴታውን ሙሉ በሙሉ እንደሚወጣ 

ለጋዜጠኞች ተናግረዋል። ቧንቧው ዛሬ ሐምሌ 14/2014 
ዓ.ም. ማለዳ ላይ ሥራውን የጀመረ ሲሆን፤ ነገር ግን ቃለ 
አቀባዩ የአቅሙን 40 በመቶ ብቻ እያቀረበ ነው ብለዋል።

ይህም በሰኔ ወር አጋማሽ ላይ በጀርመን ሲመንስ 
ኢነርጂ ሊታደሱ የሄዱ መሣሪያዎች መዘግየታቸውን 
በመጥቀስ ጋዝፕሮም የጋዝ ፍሰትን በቀነሰበት ወቅት 
የነበረበት ተመሳሳይ ደረጃ ላይ ይገኛል ተብሏል። በቀነሰ 
አቅምም ቢሆን ነዳጅ ለአውሮፓ እየቀረበ ነው።

በሩሲያ ነዳጅ ከፍተኛ ጥገኛ የሆነችው ጀርመንም 
ሆነ ሌሎች የአውሮፓ አገራት ፕሬዚዳንት ቭላድሚር 
ፑቲን የሚያስፈልጋቸውን ነዳጅ ያቀርባሉ የሚል 
አመኔታ አጥተዋል። በሙቀት ማዕበል በተመታችው 
አውሮፓ ያሉ አገራት ሚኒስትሮች አገሪቱ ለመጪው 
ቅዝቃዜ ወቅት በቂ የተከማቸ ጋዝ እንደሌላቸው 
ተረድተውታል።

አውሮፓውያን ዜጎቻቸው የኃይል አጠቃቀማቸውን 
እንዲቀንሱ እየተማጸኑ ነው። በተጨማሪም ከሌሎች 
አገራት ፈሳሽ የተፈጥሮ ጋዝ አቅርቦትን ለማግኘት 
እንዲሁም በበርካታ አገራት እንዲቀር የተደረገውን 
ከድንጋይ ከሰል ኃይል ለማመንጨትም እየሞከሩ 
መሆኑን ቢቢሲ ዘግቧል።

ሩሲያ ዘግታው የነበረውን የአውሮፓ የነዳጅ 
ማስተላለፊያ ቧንቧን ከፈተች

የቻድ መንግሥት ታዳጊ ሴቶች የቤተሰባቸውን 
ፈቃድ ሳያገኙ ከአገሪቱ ለቀው መውጣት አይችሉም 
ሲል ዕገዳ ጣለ። የአገሪቱ የደኅንነት ሚኒስትር ጄኔራል 
ኢድሪስ ዶኮያ አዲኬር ውሳኔውን በተመለከተ በሰጡት 
ማብራሪያ ከአገር የሚሰደዱ ታዳጊ ሴቶች “ለብዝበዛ 
እየተጋለጡ” መሆኑን በምክንያትነት ጠቅሰዋል።

ይህ ታዳጊ ሴቶች ከአገሪቱ እንዳይወጡ 
የሚከለክለው እገዳ መውጣቱን ተከትሎ የሴቶች መብት 
ተሟጋች ቡድኖች መንግሥት ውሳኔውን እንዲቀለብሰው 
ተቃውሟቸውን እያሰሙ ነው። የማዕከላዊቷ አገር 
ቻድ መንግሥት እገዳውን ማሳወቁን ተከትሎ አየር 
መንገዶችና የትራንስፖርት አገልግሎት ሰጪ ተቋማት 
ታዳጊ ሴቶችን እንዳያሳፍሩ ማሳሰቢያ ተሰጥቷቸዋል።

ከአገሪቱ የደኅንነት ሚኒስትር በኩል የተሰራጨው 
ማሳሰቢያ እገዳውን ከማሳወቅ ውጪ፣ እገዳው 
ተግባራዊ የሚሆነው በየትኛውም የእድሜ ክልል ባሉ 
ታዳጊ ሴቶች ላይ እንደሆነ እንዲሁም ከአገር እንዲወጡ 
የማንን ፈቃድ ማግኘት እንዳለባቸው ያለው ነገር 
የለም። የቻድ የሴቶች መብት ሊግ ይህንን የጉዞ ዕገዳን 

ተከትሎ እንዳለው፣ ውሳኔው ታዳጊ ሴቶች ያላቸውን 
መሠረታዊ የሰብአዊ መብት መርህን የሚቃረን ነው ሲል 
ተቃውሞውን ገልጿል።

ቡድኑ በተጨማሪም የአገሪቱ ዜጋ የሆኑ ታዳጊ 
ወንዶች ለሕገወጥ ዝውውር የተጋለጡ ሆነው ሳለ 
ታዳጊ ሴቶች ላይ በተናጠል የተጣለው የጉዞ ዕገዳ 
የፆታ መድልዎን የሚያንጸባርቅ ነው ብሏል። ድንበር 
ተሻጋሪ ወንጀሎችን በተመለከተ የወጣ ዓለም አቀፍ 
ሪፖርት እንደሚያመለክተው፣ ቻድ ውስጥ የሰዎች 
ሕገወጥ ዝውውር በቅርብ ዓመታት ውስጥ መጨመር 
አሳይቷል።

ሪፖርቱ ጨምሮም ቀደም ባለው የፈረንጆች ዓመት 
የቻድ አጎራባች በሆኑ አገራት ውስጥ በወሲብ ንግድ ላይ 
የተሰማሩ የአገሪቱ ዜጎች ቁጥር መጨመሩን ጠቅሷል። 
የአገሪቱ የደኅንነት ሚኒስቴር ከቻድ የሚደረጉ ሕገወጥ 
የሰዎች በተለይም የታዳጊ ሴቶች ዝውውርን እና 
ብዝበዛን ለመቆጣጠር ያወጣው ይህ የጉዞ ዕገዳ የዜጎችን 
መብት የሚጋፋ ነው በሚል ተቃውሞ እየበረታበት 
መሆኑን የቢቢሲ ዘገባ ያመላክታል።

ቻድ ታዳጊ ሴቶች ከአገር እንዳይወጡ ክልከላ ጣለች



በብርሃንና ሰላም ማተሚያ ድርጅት ታተመ

ከትራንስፖርት እና ሎጂስቲክስ ሚኒስቴር
ጋር በመተባበር በየ15 ቀኑ የሚታተም

የትራፊክ አደጋን ለመቀነስ የተቀየሰው የመንገድ ደህንነት ስትራቴጂ
ቤዛ እሸቱ

በሀገራችን ተደጋጋሚ ከባድ አደጋዎች ከሚሰሙበት 
አንዱ የትራፊክ አደጋ ነው፡፡ በዚህ የተነሳም ሚዲያዎች 
በየእለቱ የአየር ሰዓት መድበው ዕለታዊ የትራፊክ አደጋ 
መረጃዎችን ያደርሳሉ፡፡ ሕብረተሰቡም ሰምቶ መሳቀቅ 
የተለመደ ሆኗል፡፡ ይህ ችግር የእኛ ብቻ ሳይሆን መጠኑ 
ቢለያይም የመላው አለም እውነታ ነው፡፡ 

በአለማችን ላይ በትራፊክ አደጋ በየአመቱ ከአንድ 
ነጥብ ሦስት ሚሊየን በላይ ሰዎች በትራፊክ አደጋ 
ሕይወታቸውን ያጣሉ፡፡ በዚሁ የተነሳ ከ30 እስከ 50 
ሚሊየን የሚደርሱ ሰዎች ከባድና ቀላል የአካል ጉዳት 
ይደርስባቸዋል፡፡ በየዓመቱ ስድስት መቶ ቢሊየን 
ዶላር የንብረት ውድመት በተሸከርካሪ አደጋ ምክንያት 
እንደሚደርስ መረጃዎች ያሳያሉ፡፡ በሀገራችን በ2014 
በጀት ዓመት ዘጠኝ ወራት ብቻ  2ሺ 746 ሞት፣ 4ሺ 
430 ከፍተኛ የአካል ጉዳት፣ 3ሺ 555 ቀላል የአካል 
ጉዳት እና ከ1 ቢሊየን ብር በላይ የሚገመት የንብረት 
ውድመት መድረሱን የፌዴራል ፖሊስ ኮሚሽን ሪፖርት 
ያስረዳል፡፡ 

በኢትዮጵያ በየቀኑ በአማካይ ከ12 ሰዎች በላይ 
በትራፊክ አደጋ ሕይወታቸውን ያጣሉ፡፡ በዚህ 
የተነሳም በትራፊክ አደጋ የሚደርሰውን ሞትና አደጋ 
ለመቀነስ ያለመ ብሔራዊ የመንገድ ደህንነት ስትራቴጂ 
ባሳለፍነው ሳምንት ይፋ ተደርጓል፡፡  በመድረኩ 
የተገኙት የትራንስፖርትና ሎጂስቲክስ ሚኒስትሯ 
ወይዘሮ ዳግማዊት ሞገስ ለሀገራችን እድገትና ብልጽግና 
አምራች የሆነው የሕብረተሰብ ክፍል በትራፊክ 
አደጋ እንዳይሞት፣ አካሉ እንዳይጎድል፣ ንብረት 
እንዳይወድም እንዲሁም የትራፊክ አደጋን ውስብስብ 
ችግሮች ለማቃለል በሚኒስቴር መሥሪያ ቤታቸው፣ 
በተጠሪ ተቋማት፣ በክልሎችና ከተማ አስተዳደሮች እና 
ጉዳዩ በሚመለከታቸው ባለድርሻ አካላት  እየተሠራ 

መሆኑን ይገልጻሉ፡፡ 
ሚኒስትሯ የትራንስፖርትና ሎጂስቲክስ ሚኒስቴር 

ሀገራዊ የመንገድ ደህንነት ተግባራትን በበላይነት 
በማስተባበር የሚጠበቅበትን ሚና እየተወጣ እንደሚገኝ 
ያስረዳሉ፡፡ በዚህም ተቋምን በአዲስ መልክ ከማደራጀት 
ጀምሮ ተከታታይነት ያላቸው ሥራዎች እየተሠሩ ይገኛል፡
፡ በተጨማሪም የሕብረተሰቡን የመንገድ ደህንነት ግንዛቤ 
የማስፋት፣ ከ2ሺ ኪሎ ሜትር በላይ የመንገድ ደህንነት 
ዳሰሳ እና ኦዲት ሥራ የማከናወንና ለአደጋ አጋላጭ የሆኑ 
የመንገድ ክፍሎችን በመለየት ለተለያዩ ማሻሻያ ሥራዎች 
ዝግጁ የማድረግ፣ የተለያዩ የመንገድ ደህንነት ማንዋሎችን 
የማዘጋጀት፣ ለዘርፉ ተዋናዮች የተለያየ የአቅም ግንባታ 
ሥልጠናዎችን የመስጠት፣ የፍጥነት መገደቢያ መሳሪያ 

የመግጠም እና የቁጥጥር ሥራዎችን የማጠናከርና መሰል 
ሥራዎችን በስፋት በማከናወን ባለፉት ሦስት አመታት 
አበረታች በሆነ መልኩ የትራፊክ አደጋ ምጣኔን መቀነስ 
መቻሉን ሚኒስቴሯ ይገልጻሉ፡፡

ሆኖም አሁንም ችግሩ በየዕለቱ በአማካኝ የ12 ዜጎችን 
ሕይወት እየቀጠፈ፣ በአካል እና በንብረት ላይ ጉዳት 
እያስከተለ መሆኑን ሚኒስቴሯ ይናገራሉ፡፡ ስትራቴጂው 
ያስፈለገበትን ምክንያት ሲያስረዱም የመንገድ ደህንነት 
የብዙ ባለድርሻ አካላትን ቅንጅት የሚጠይቅ በመሆኑ 
ይህን ታሳቢ ያደረገ፣ ደረጃውን የጠበቀ እና አለም አቀፍ 
ግቦችን ለማሳካት የሚያስችል ስትራቴጂ በመንደፍ 
እየተሠሩ ያሉ ሥራዎችን አጠናክሮ ለመቀጠል መሆኑን 
ያስረዳሉ፡፡ በመሆኑም በሀገራችን በቀጣይ አስር ዓመታት 

የሚሠሩ የመንገድ ደህንነት ሥራዎችን ለመምራት 
የሚያስችል ስትራቴጂ ተዘጋጅቶ ወደ ሥራ ተገብቷል፡፡ 

እንደ ሚኒስትሯ ገላጻ ብሄራዊ የመንገድ ደህንነት 
ስትራቴጂው  የሀገራችንን ቀጣይ አስር ዓመት የመንገድ 
ደህንነት  የሚወስን ሰነድ ሲሆን፤ በመንገድ ደህንነት 
ላይ እንዲተገበሩ የሚታሰቡ ሥራዎችን ያካተተ እና 
ተጨባጭ ለውጥ ለማምጣት አጋዥ የሆነ የስትራቴጂ 
ሰነድ እንደሆነ ጠቁመዋል፡፡ ስትራቴጂውን ተግባራዊ 
ለማድረግ ስድስት የመንገድ ደህንነት ምሶሶዎችን 
አካቷል፡፡ የመንገድ ደህንነት ተቋማዊ ብቃት እና 
የአስተዳደር ዘዴ፤ ደህንነቱ የተጠበቀ ፍጥነት፣ ደህንነቱ 
የተጠበቀ የመንገድ መሠረተ ልማት፣ ደህንነቱ የተጠበቀ 
ተሽከርካሪ፣ ደህንነቱ የተጠበቀ የመንገድ ተጠቃሚ፣ 
ድህረ አደጋ የህክምና አገልግሎት የብሔራዊ ስትራቴጂ 
ምሶሶዎች ናቸው፡፡

የስትራቴጂው ዋና ምሶሶዎች ከዓለም አቀፍ 
ምርጥ ተሞክሮዎች፣ ስታንዳርዶች፣ ሀገራችን ተቀብላ 
ካጸደቀቻቸው ስምምነቶች እንዲሁም ከሀገራችን 
ተጨባጭ ሁኔታ ጋር እንዲናበቡ ተደርገው ውጤት 
በሚያመጡ መልኩ መቀረጻቸውን የሚያነሱት 
ሚኒስትሯ ስትራቴጂው ደህንነቱ የተጠበቀ የመንገድ 
ደህንነት ስርዓት መዘርጋትን እና ለመንገድ ትራፊክ 
ጉዳት ተጋላጭ የሆኑ መንገድ ተጠቃሚዎችን ታሳቢ 
በማድረግ መዘጋጀቱን ጠቁመዋል። 

በተጨማሪም የትራፊክ አደጋን መከላከል ለተወሰኑ 
ተቋማት ብቻ የሚተው ሳይሆን የሁሉንም ባለድርሻ 
አካላት እና አጋር ድርጅቶችን ቅንጅታዊ ሥራ የሚጠይቅ 
በመሆኑ ስትራቴጂውን ተግባራዊ በማድረግ ሂደትም 
የሕብረተሰቡ ተሳትፎ ወሳኝ መሆኑን ተናግረዋል። 
ስትራቴጂው እ.አ.አ ከ2021 እስከ 2030 ተግባራዊ 
የሚደረግ ሲሆን እ.አ.አ በ2030 በትራፊክ አደጋ 
የሚደርሰውን ሞት 50 በመቶ የመቀነስ ግብ ይዟል፡፡

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ዓ
ርብ

ብሔራዊ የመንገድ ደህንነት ስትራቴጂው ላይ ውይይት ሲደረግ

ብርሃን ፈይሳ

በመም ላይ ሩጫዎች ፈታኝ ከሆኑትና ጽናትን 
ከሚጠይቁ ውድድሮች መካከል የ3ሺ ሜትር መሰናክል 
አንዱ ነው፡፡ በዚህ ርቀት የሚወዳደሩ አትሌቶች 
በአጠቃላይ 28 መሰናክሎችንና 7 ውሃማ ስፍራዎችን 
ከሚሮጡበት ፍጥነት ጋር አጣጥመው በቴክኒክና 
በብልሃት ፈተናውን ማለፍ ይጠበቅባቸዋል፡፡ በዚህ 
ውድድር ከዓለም ኬንያ የተሻለ ስኬትን ማስመዝገብ 
የቻለች አገር ብቻ ሳትሆን እንደ ባህልም አድርጋ ለበርካታ 
ዓመታት ዘልቃለች፡፡ ኦሊምፒክን ጨምሮ በዓለም 
አትሌቲክስ ቻምፒዮናዎች በሁለቱም ጾታ ሜዳሊያዎችን 
በመሰብሰብም ኬንያን የሚስተካከል የለም፡፡ በአንጻሩ 
በረጅም ርቀትና በማራቶን ውድድሮች የምንጊዜም 
ቀንደኛ ተፎካካሪዋ ኢትዮጵያ በዚህ ርቀት እምብዛም 
የሚነሳ ድልና ስኬት የላትም፡፡ 

ከጥቂት ዓመታት በፊት በዚህ ርቀት የኢትዮጵያ የድል 
ብቻም ሳይሆን የተሳትፎ ታሪኳም ጠንካራ የማይባል 
ነበር፡፡ ከቅርብ ዓመታት ወዲህ ግን ኢትዮጵያ ከተሳትፎ 
አልፋ በድንቅ አትልቶቿ ትልልቅ ውጤቶችን ማስመዝገብ 
እየቻለች ትገኛለች፡፡ በኦሊምፒክ መድረክ አንጋፋው 
አትሌት ሻምበል እሸቱ ቱራ በርቀቱ የነሐስ ሜዳሊያ 
በማስመዝገብ ፈር ቀዳጅ ቢሆንም የእሱን ፋና ተከትሎ 
ውጤት የሚያስመዘግብ አትሌት ለማግኘት ኢትዮጵያ 
በርካታ ዓመታትን ታግሳለች፡፡ በዓለም አትሌቲክስ 
ቻምፒዮናም ይሁን በኦሊምፒክ መድረክ ከእሸቱ በኋላ 
በርቀቱ ለኢትዮጵያ ሜዳሊያ ያስመዘገበችው አትሌት 
ሶፊያ አሰፋ ናት፡፡ በዓለም ቻምፒዮና በዚህ ርቀት የሴቶች 
ውድድር መካሄድ የጀመረው ከወንዶቹ እጅግ ዘግይቶ 

የ3ሺ ሜትር መሰናክል ውድድር የውጤት አብዮት

እኤአ ከ2005 ሄልሲንኪ አንስቶ ነው፡፡ ሶፊያም ለአገሯ 
ቀዳሚ የሆነውን የነሐስ ሜዳሊያ እአአ በ2013ቱ የሞስኮ 
ቻምፒዮና ላይ ነበር ያስመዘገበችው፡፡ ከዚያም በፊት 
እኤአ በ2010 የለንደን ኦሊምፒክ የብር ሜዳሊያ ማጥለቋ 
አይዘነጋም፡፡

በወንዶች ረገድ በአትሌት ለሜቻ ግርማ ባለፈው 
የዓለም ቻምፒዮና ዶሃ ላይ የመጀመሪያውን የብር 
ሜዳሊያ ከተመዘገበ በኋላ ግን ኢትዮጵያ በርቀቱ 

በ8:56:08 በኦሪገኑ ቻምፒዮና ለኢትዮጵያ 
የመጀመሪያውን የነሐስ ሜዳሊያ ስታስመዘግብ የሶፊያ 
አሰፋን ክብረወሰን ተጋርታለች። በቶኪዮ ኦሊምፒክ 
አራተኛ ሆና ውድድሯን የፈጸመችው መቅደስ ኦሪጎን 
ላይ ያስመዘገበችው ሰዓት የግሏ ምርጥ ሰዓት ሆኖ 
ተመዝግቦላታል፡፡ ወጣቷ አትሌት እአአ 2019 በሞሮኮዋ 
ራባት በተካሄደው የመላ አፍሪካ ጨዋታዎች የወርቅ 
ሜዳሊያ ማጥለቋ ይታወሳል፡፡

በውድድሩ ትውልደ ኬንያዊቷ የካዛኪስታን አትሌት 
ኖራህ ጄሩቶ በ8:53:02 ሰዓት ትንሿን የመካከለኛው 
ምሥራቅ አገር የወርቁ ተቋዳሽ አድርጋታለች። 
ያስመዘገበችው ሰዓትም በጥቂት ሰከንዶች ብቻ ዘግይቶ 
በርቀቱ የዓለም ሦስተኛው ፈጣን ሰዓት፤ በዓለም 
አትሌቲክስ ቻምፒዮና ደግሞ ቀዳሚው ፈጣን ሰዓት 
በመሆን ተመዝግቦላታል፡፡ 

በዚህ ርቀት ከዚህ ቀደም እምብዛም የማይታወቁት 
ኢትዮጵያውያን ውጤታማ ብቻም ሳይሆኑ 
የርቀቱ ስኬታማና አስፈሪ ተፎካካሪ መሆናቸውን 
አስመስክረዋል፡፡ የወርቅ ሜዳሊያ ስላልተመዘገበ 
ጠንካራ ተፎካካሪ ተብሎ ይገለፅ እንጂ ኢትዮጵያውያን 
ከምንም ተነስተው በርቀቱ በጥቂት ዓመታት የውጤት 
አብዮት ላይ እንደሚገኙ በሁለቱም ፆታ የተመዘገቡ 
ሜዳሊያዎች ማሳያ ናቸው፡፡ በትናንት ማለዳው ውድድር 
ድል የቀናት ካዛኪስታናዊቷ ጄሩቶም፣ ኢትዮጵያውያኑ 
አትሌቶች ከፍተኛ ስጋቷ እንደነበሩ በመግለፅ 
ምስክርነቷን ሰጥታለች፡፡ ‹‹ከመነሻውም የፈራኋቸው 
ኢትዮጵያውያን አትሌቶችን ነበር፤ እነሱ ቻምፒዮኖች 
በመሆናቸው አስፈርተውኛል፡፡ ፉክክሩ ከባድ ቢሆንም 
አሸናፊ ሆኛለሁ›› በማለትም ተናግራለች፡፡ 

ኢትዮጵያውያን አትሌቶች እልህ አስጨራሽ ፉክክር በማድረግ 

በሴቶች 3ሺ ሜትር መሰናክል ውድድር የብርና የነሐስ 

ሜዳሊያ አጥልቀዋል፣

በተለያዩ መድረኮች ወደ ስኬት እየተሸጋገረች ትገኛለች፡፡ 
ለሜቻ ከዶሃ በኋላ በቶኪዮ ኦሊምፒክም ተመሳሳይ የብር 
ሜዳሊያ ለማጥለቅ አልተቸገረም፡፡ በኦሪገን እየተካሄደ 
በሚገኘው 18ኛው የዓለም አትሌቲክስ ቻምፒዮናም 
ከቀናት በፊት የብር ሜዳሊያ ከማጥለቅ ያቆመው 
አልነበረም፡፡ ከተጀመረ አንድ ሳምንት ያስቆጠረው 
የኦሪጎኑ የዓለም ቻምፒዮና ኢትዮጵያውያን በርካታ 
ታሪኮችን የቀየሩ ድሎችን ባለፉት ቀናት ሲያስመዘግቡ 
በሴቶች 3ሺ ሜትር መሰናክልም ትናንት ማለዳ በርቀቱ 
አዲስ ታሪክ ተመዝግቧል፡፡ ይህም በርቀቱ ኢትዮጵያ 
በአንድ ቻምፒዮና በሁለቱም ፆታ ሦስት ሜዳሊያዎችን 
እንድትሰበስብ በማድረግ ከተሳትፎ ወደ ውጤት 
ያሸጋገራት ሆኗል፡፡  

ድንቅ ፉክክር በታየበት ውድድር ኢትዮጵያ በዓለም 
ቻምፒዮና በታሪክ የመጀመሪያውን የብር ሜዳሊያ 
በአትሌት ወርቅውሃ ጌታቸው አማካኝነት ማሳካት 
ችላለች፡፡ በውድድሩ የነሐስ ሜዳሊያውም በአትሌት 
መቅደስ አበበ የኢትዮጵያ ሆኗል፡፡ አስደናቂውን ፉክክር 
በድንቅ ብቃት የተወጡት ሁለቱ ኢትዮጵያውያን 
አትሌቶች ከዚህ የበለጠ ታሪክ መሥራት እንደሚችሉ 
አሳይተዋል። ወርቅውሃ ለጥቂት የወርቅ ሜዳሊያው 
ቢያመልጣትም የቻምፒዮናውና የኢትዮጵያ የርቀቱ 
ክብረወሰን የተሻሻለበትን እልህ አስጨራሽ ፉክክር 
8:54:61 ሰዓት አጠናቃ የመጀመሪያውን ብር ማስመዝገብ 
ችላለች። ወርቅውሃ በቶኪዮ ኦሊምፒክ በደረሰባት 
መጉላላትና በውድድሩ ባለመሳተፏ ምክንያት እንደአገር 
ሜዳሊያ መታጣቱ ብዙዎችን ያስቆጨ እንደነበር 
ይታወሳል፡፡  

ሌላኛዋ ጀግና አትሌት መቅደስ አበበ በበኩሏ 

